
1.0 ᑲᒥᓴᓇᐅᑉ ᑐᓴᖅᑕᐅᖁᔭᖏᑦ 
 

ᐅᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᐅᖃᐅᓯᖃᖅᐳᑦ ᐱᓕᕆᓂᐅᓯᒪᔪᓂᑦ ᐄᐳᕈ 1, 2025-ᒥᑦ, 
ᒫᑦᓯ 31, 2026-ᒧᑦ.  

ᑲᒥᓴᓇ ᔅᑏᐅᓪ ᐱᔭᕇᖅᓯᔪᒻᒪᑦ ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᓯᒪᓂᕆᔪᔭᖓᓂᑦ ᑎᓯᐱᕆ 5, 
2025-ᒥ, ᐊᒻᒪᓗ ᑖᓐᓇ ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᓪᓚᕝᕕᖓ ᑲᒥᓴᓇᖃᔪᓐᖏᓚᖅ 107−ᓂᑦ ᐅᓪᓗᓂᑦ ᑎᑭᑦᑐᒍ ᒫᑦᓯ 23, 2026. 

ᑐᑭᓯᓯᒪᒐᒪ ᑲᒥᓴᓇ ᔅᑏᐅᓪ ᓯᕗᓂᐊᒍᑦ ᖃᐅᔨᒃᑲᐃᓯᒪᓐᓂᕐᒪᑦ ᐊᐅᑉᐹᓂᑦ 
ᑎᒃᑯᐊᖅᑕᐅᔪᒪᔾᔮᓛᓐᖏᒻᒪᑦ ᐊᒻᒪᓗ ᐃᑉᐱᒋᔭᐅᑦᑎᐊᕋᓱᐊᕐᓗᓂ, ᑭᖑᕝᕕᑎᒃᓴᖓᓂᑦ 
ᐱᓴᕋᐃᓐᓂᖅᓴᐅᓗᑎᒃ ᕿᓂᕆᐊᖃᕐᓂᕋᓗᐊᕐᒪᑕ. 

 

 

 

 

ᓴᓐᖏᓈᖅᑐᒍ ᐊᑐᓕᖁᔨᕗᖓ ᐱᓕᕆᔨᐅᔫᑉ ᐃᓂᖓ ᐊᑯᓂᐊᓗᒃ ᐃᓐᓄᒃᑕᐅᓯᒪᓐᖏᒋᐊᖃᓐᖏᒻᒪᑦ 
ᑕᐃᒪᐃᔪᓪᓗᓂᓗ, ᑕᐃᒫᒃ ᓯᕗᓂᑦᑎᓐᓂ ᐊᔪᕐᓇᓐᖏᑐᐊᖅᐸᑦ, ᑭᓗᖃᓐᖑᐊᖏᑦᑐᒥᑦ 
ᑲᔪᓰᓐᓇᕐᓂᖃᕆᐊᖃᕐᒪᑦ ᐃᖅᑲᓇᐃᔮᖓ ᐊᑯᓐᓂᖓᓃᑦᑎᓪᓗᒋᑦ ᑲᒥᓴᓇ ᓄᖅᑲᓕᖅᑎᓪᓗᒍ 

ᑭᖑᕝᕕᖅᑕᐅᒐᓱᓐᓂᖓᓂ. ᑕᐃᒪᐃᓐᖏᑉᐸᑕ, ᐱᓕᕆᔨᒃᓴᖃᖃᑦᑕᕋᔭᓐᖏᒻᒪᑕ 
ᖃᐅᔨᒪᑦᑎᐊᕋᓱᐊᖅᑐᓂᑦ ᑖᓐᓇ ᐃᓱᒪᖅᓱᓂᕐᒧᑦ ᑐᓐᖓᕕᓪᓚᕆᐅᔪᖅ − ᑕᑯᔪᓐᓇᕐᓂᖅ 
ᑐᑭᓯᐅᒪᔾᔪᑎᓂᑦ ᐊᒻᒪᓗ ᓂᕆᐅᒋᔭᐅᓪᓗᓂ ᑲᓐᖑᓇᖅᑐᓕᕆᔾᔪᑎᓂᑦ ᐋᖅᑭᒃᓯᓯᒪᒐᓗᐊᕐᒪᖔᑕ, 
ᐊᐅᓚᑦᑎᐊᖅᓗᓂ ᑕᐃᒫᓪᓗ ᓈᒻᒪᑦᑐᓂᑦ ᐱᓕᕆᔾᔪᑎᖃᕐᓗᓂ. 

ᐊᒻᒪᓗ, ᐊᑲᐅᒐᔭᖅᑐᖅ ᑲᒥᓴᓇᐅᑉ ᐊᓪᓚᕝᕕᖓ ᐊᐅᓪᓛᑦᑎᐊᖅᑎᑕᐅᖃᑦᑕᖅᐸᑦ ᑲᒥᓴᓇᑐᖃᖅ 
ᐊᒻᒪᓗ ᑲᒥᓴᓇᑖᖅᑲᐅᖅ ᐊᐅᓪᓛᖅᑎᕆᔪᓐᓇᕐᓗᑎᒃ ᐱᓕᕆᐊᕆᒋᐊᓕᖏᓐᓂᑦ ᐱᒋᐊᓕᕋᑖᖅᑐᒧᑦ 
ᑲᒥᓴᓇᐅᔪᒧᑦ. 

ᐊᓂᒍᖅᓯᒪᔪᓪᓕ ᑕᑯᓐᓈᖅᑐᒋᑦ, ᐅᒡᒍᓇᓪᓚᕆᑉᐳᖅ ᑕᐃᒃᑯᐊ ᐃᓱᒪᑦᑎᐊᖅᑐᓂ 
ᐃᓱᒪᒃᓴᖅᓯᐅᕈᑎᒋᓯᒪᔭᒥᓂᒃ ᒪᓕᑦᑐᓂ ᐊᑐᓕᖁᔭᓕᐅᔪᒐᓗᐊᕐᒪᑦ ᑲᒥᓴᓇ ᕕᐊᓐᑦᔅ ᐊᒃᑑᕝᕙ 24, 
2019-ᒥ, ᐊᓪᓚᑦᑎᖓᓄᑦ ᓄᓇᕗᒻᒥ ᒪᓕᒐᓕᐅᖅᕕᐅᑉ, ᐊᑐᓕᖅᑎᑕᐅᓐᓂᖏᒻᒪᑕ − ᑕᒪᓐᓇᐃᓛᒃ 
ᐃᖅᑲᓇᐃᔮᖅᑖᖅᑎᑦᑎᓂᖅ ᐊᓪᓚᕕᒻᒥ ᑐᖏᓕᒃᓴᖓᓂᑦ ᐊᒻᒪᓗ ᑲᒥᓴᓇᐅᑉ ᑐᖏᓕᒃᓴᖓᓂᑦ 
ᐱᓕᕆᐊᖃᕋᔭᖅᑑᓐᓂᒃ, ᐊᓪᓚᕕᒻᒥ ᐱᓕᕆᐊᖑᒋᐊᓕᓐᓂᑦ, ᑭᖑᕝᕕᑎᒃᓴᓯᐅᕐᓂᕐᒥᑦ, 
ᕿᑲᕐᓇᓕᕆᓂᕐᒥᑦ ᐊᒻᒪᓗ ᑭᑲᕆᐊᖅᓯᒪᔪᖃᖅᑎᓪᓗᒍ ᑭᖑᒃᕕᑎᒃᓂᑦ ᐊᒻᒪᓗ 
ᐱᓕᒻᒪᒃᓴᐃᓂᐅᒋᐊᓕᓐᓂᑦ ᓯᕗᓂᑦᑎᓐᓂ.  

ᐅᑯᐊ ᐅᓂᒃᑳᓕᐊᒥᓃᑦ ᐊᔾᔨᐅᑎᐊᓐᖏᓚᑦ ᐱᔾᔪᑎᒋᓪᓗᒍ ᐃᓗᓕᖏᑦ ᐅᖃᐅᓯᖃᕐᒪᑕ ᑲᒥᓴᓇ ᔅᑏᐅᓪ 
ᐊᕐᕌᒍᖓᓂᑦ ᑭᖑᓪᓕᖅᐹᖓᓂ ᑕᓪᓕᒪᓂᑦ ᐊᕐᕌᒍᓂᑦ ᐊᑕᓪᓗᓂ ᐱᓕᕆᐊᒥᓂᖏᓐᓂᑦ ᐊᒻᒪᓗ 
ᐅᕙᖓ ᐱᓕᕆᐊᒥᓂᖏᓐᓂᑦ ᐅᓪᓗᓂᑦ 9-ᓂ ᑎᒃᑯᐊᖅᑕᐅᓯᒪᓂᕋ ᐱᒋᐊᓕᕋᑖᖅᑎᓪᓗᒍ ᒫᑦᓯ 23-
ᒥᑦ ᑕᒪᐅᖓ ᒫᑦᓯ 31, 2026. 

ᐊᓪᓚᕝᕕᖓ ᒪᓕᒐᓕᐅᖅᕕᐅᑉ ᐱᑕᖃᖅᑎᑦᑎᕙᒻᒪᑦ ᐊᓪᓚᕝᕕᒻᒥ ᐃᑲᔪᖅᓰᓂᕐᒥᑦ 
ᑐᑭᓯᐅᒪᔾᔪᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓪᓚᕝᕕᖓᓂᑦ. ᑕᒪᓐᓇ ᐃᓚᖃᖅᑐᖅ 
ᑮᓇᐅᔭᓕᕆᓂᕐᒥᑦ, ᐃᖅᑲᓇᐃᔭᖅᑎᓕᕆᓂᕐᒥᑦ, ᐊᒻᒪᓗ ᖃᕋᓴᐅᔭᓕᕆᔨᓂᑦ. ᑖᓐᓇ 
ᑐᑭᓯᐅᒪᔾᔪᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓪᓚᕝᕕᖓ ᐊᐅᓚᔪᓐᓇᕋᔭᓐᖏᑦᑐᖅ 
ᑖᒃᑯᐊ ᐱᑕᖃᕐᓂᖏᑉᐸᑕ. ᐃᓕᑕᕆᔪᒪᔭᒃᑲ ᐊᒻᒪᓗ ᖁᔭᓕᓪᓗᐊᑲᓪᓚᓪᓗᒍ ᑕᐃᒫᓪᓗᐊᖅ 
ᑭᖑᕝᕕᖅᑕᕋ ᖁᔭᓕᒐᒃᑯᑦ, ᑕᐃᓐᓇ ᕗᕋᐃᔭᓐ ᕕᑦᓴᓂ−ᓴᐅᓐ, ᒪᓕᒐᓕᐅᖅᕕᐅᑉ 
ᐊᔪᓐᖏᑐᕐᔪᐊᖁᑎᖓ ᖃᕋᓴᐅᔭᓕᕆᔨ. 

ᑕᐃᒫᒃ ᐅᖃᐅᓯᐅᓯᒪᒻᒪᑦ ᑲᒥᓴᓇ ᔅᑏᐅᓪᒧᑦ ᐃᒻᒥᒃᑯᑦ ᐱᓕᕆᔨᐅᓪᓗᓂ ᓄᓇᕗᒻᒥ 
ᒪᓕᒐᓕᐅᖅᕕᖓᓄᑦ ᐃᖅᑲᓇᐃᔮᖑᒻᒪᑦ ᑭᐱᓐᖑᓇᖅᑐᓂ ᐊᒻᒪᓗ ᐃᓄᑐᐊᕐᔫᔮᕐᓇᖅᑐᓂ.  

ᑖᓐᓇ ᑐᑭᓯᐅᒪᔾᔪᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓪᓚᕝᕕᖓᓂᑦ, ᐊᔾᔨᐅᖏᒻᒪᑦ 
ᐊᓯᖏᓐᓄᑦ ᓄᓇᕗᒻᒥ ᐃᒻᒥᒃᑯᑦ ᐱᓕᕆᔨᐅᔪᓂᑦ, ᐃᖅᑲᓇᐃᔭᖅᑎᖃᕋᓂ ᐊᒻᒪᓗ 
ᐃᓱᓕᑦᑕᖅᕕᖃᕕᐅᑎᑦᑐᓂᑦ ᑮᓇᐅᔭᖃᖅᑎᑕᐅᓪᓗᓂ. ᑎᒃᑯᐊᖅᑕᐅᕋᑖᒥᓂᐅᑎᓪᓗᖓ, 
ᐅᖃᖃᑎᖃᕈᓐᓇᔪᔪᖓ ᐊᓯᖏᓐᓂᑦ ᐃᒻᒥᒃᑯᑦ ᐱᓕᕆᔨᐅᔪᓂᑦ ᒥᓕᒐᓕᐅᖅᕕᒻᒧᑦ, ᔭᐃᓐ ᕙᐃᑦᔅ 
(ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ), ᑳᓖ ᐋᕆᐊᒃ (ᐅᖃᐅᓯᕐᓄᑦ ᑲᒥᓴᓇ), ᐊᒻᒪᓗ ᑭᐅᕋᓐ ᓯᑐᑦ 
(ᓂᕈᐊᖅᑐᓕᕆᔨᒻᒪᕆᒃ) ᐊᒻᒪᓗ ᐊᑕᐅᓯᕐᒥᑦ ᐅᖃᖃᑎᒋᒋᐊᖃᓪᓚᕆᑦᑕᕐᓂᑦ ᑳᑦᓖᓐ ᐲᑐᓴᓐ, 
ᒪᓕᒐᕐᓂᐊᖅᑎ, ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇ. 

ᐊᒻᒪᓗ, ᐱᑦᑎᐊᕋᔭᓐᖏᓐᓇᒪ ᐃᓕᑕᕆᓐᖏᑯᒃᑭᑦ ᐱᓕᕆᕕᖓ ᒐᕙᒪᓕᕆᔨᒃᑯᑦ. ᐱᓗᐊᖅᑐᒥ, 
ᓴᖅᑭᔮᕆᐊᖅᑎᒍᒪᒐᒃᑭᑦ ᒫᒃ ᕕᑦᓴᓂ ᐊᒻᒪᓗ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᐱᓕᕆᐊᖃᖅᑎᒋᔭᖏᑦ ᐱᖃᑕᐅᓪᓗᓂ ᔮᒃᓴ ᓚᖕᕘᑦ, 

ᐱᖁᔭᕐᔪᐊᖓᓂᑦ ᖃᐅᔨᓴᖅᑎᐅᔪᖅ. ᒐᕙᒪᒃᑯᑦ ᐅᓗᕆᐊᓇᖅᑐᒦᒃᑲᔭᖅᑐᑦ ᑕᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐱᓕᕆᐊᖃᕐᓂᐅᔪᑦ ᑖᒃᑯᐊ 
ᐱᓕᕆᔩᒃ ᐃᒥᓂᒃ ᑐᓂᕐᕈᑎᖃᖅᓯᒪᓐᖏᑉᐸᑎᒃ ᐃᖅᑲᓇᐃᔮᒥᓄᑦ ᑐᑭᒧᐊᑦᑎᑎᑦᑎᐊᓂᖏᑉᐸᑕᓗ.  

ᓯᕗᓕᕆᓛᖅᑕᑎᓐᓂ ᑖᒃᓱᒪ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᑕ ᐊᑐᖅᑕᐅᓂᖓ ᐊᖏᓪᓕᒋᐊᖅᐸᑦ, ᑮᓇᐅᔭᒃᓴᖃᖅᑎᑕᐅᓂᖓ 
ᐊᖏᓪᓕᒋᐊᕆᐊᖃᕋᔭᕐᒪᑦ. ᐊᒻᒪᓗ, ᓄᓇᕗᒻᒥ ᓄᓇᓖᑦ ᒐᕙᒪᕋᓛᖏᑦ ᒪᓕᒋᐊᖃᓕᖅᑎᑕᐅᑉᐸᑕ 
ᑖᒃᓱᒥᖓ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ 
ᐊᒻᒪᓗ ᓂᕆᐅᒋᔭᐅᔪᑦ ᐱᑕᖃᕆᐊᖃᓪᓚᕆᑦᑐᓪᓗ ᐋᓐᓂᐊᖅᑕᐃᓕᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 
ᐱᖁᔭᐃᑦ ᐊᑐᓕᖅᑎᑕᐅᑉᐸᑕ 2028-ᒥ ᖃᐅᔭᐅᓯᒪᕗᖅ ᐊᒃᓱᑲᓪᓚᒃ ᐊᒃᑐᖅᑕᐅᓛᕐᒪᑕ ᑕᐃᒫᓪᓗ 
ᐃᖅᑲᓇᐃᔭᖅᑎᖏᑦ ᐊᒥᓱᕈᕆᐊᖅᑕᐅᒋᐊᖃᕐᓗᑎᒃ. 

ᖁᐊᖅᓵᕐᓇᕋᓂᓗ, ᑕᐃᒫᒃ ᓇᓗᓇᐃᖅᑕᐅᓚᐅᕐᒪᑦ ᑲᒥᓴᓇ ᔅᑏᐅᓪᒧᑦ, ᐱᔾᔪᑎᖃᖅᑐᑎᒃ 
ᐱᔭᕆᐊᑐᓂᖓᓂᑦ ᐊᒻᒪᓗ ᐱᓕᕆᐊᕆᒋᐊᓕᖏᓐᓂᑦ ᑕᐃᓐᓇ ᒐᕙᒪᒃᑯᑦ ᐱᓕᕆᕕᖓᑦ 
ᐱᓕᕆᑦᑎᐊᓛᖑᕙᑦᑐᑐᖅ ᑕᑯᔪᓐᓇᐅᑎᓕᕆᓂᕐᒥ ᑐᑭᓯᐅᒪᔾᔪᑎᓂᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒥᑦ 
ᓱᓕᐅᕗᖅ ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ. ᐱᓕᕆᑦᑎᐊᖅᓯᒪᓂᕋᕋᒃᓴᐅᕗᑦ 
ᐋᓐᓂᐊᖅᑕᐃᓕᓕᕆᔨᒃᑯᑦ ᐊᔪᓐᖏᓪᓚᕆᑦᑐᖅ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᑐᑭᒧᐊᑦᑎᑦᑎᔨᐅᔪᖅ ᒧᕈᒐᔅ ᓇᕋᔮᓇᓐ.   

ᐅᖃᕆᐊᖃᕐᓇᖏᒻᒪᕆᑦᑐᖅ ᐱᓪᓗᒋᑦ ᑕᑯᔪᓐᓇᐅᑏᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᑲᖑᓇᖅᑐᓕᕆᓂᖅ, 
ᓯᕗᓕᖅᑎᖃᕐᓂᖓ ᐊᒻᒪᓗ ᐃᓕᑕᕆᔭᐅᓯᒪᑉᐸᑕ ᐱᒻᒪᕆᐅᓂᖓ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ 
ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᑕᒫᓐᖔᖏᓐᓇᕆᐊᓖᑦ ᒥᓂᔅᑕᐃᑦ 
ᑐᖏᓕᖏᓐᓂᑦ ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐃᓛᒃᑯᑦ. 

ᐅᖃᐅᓯᐅᓯᒪᒻᒪᑦ ᑲᒥᓴᓇ ᔅᑏᐅᓪᒧᑦ, ᑕᒪᒃᑯᐊ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᑐᑭᒧᐊᑦᑎᑦᑎᔨᖏᑦ ᐃᓛᒃᑯᑦ ᒐᕙᒪᒃᑯᑦ ᑎᒥᖁᑎᖏᓐᓂ 
ᐱᓕᕆᐊᖃᖅᐸᒻᒪᑕ ᑐᑭᓯᔭᕐᓂᖏᑦᑐᓂᑦ ᐱᔭᕆᐊᑐᔪᐊᓗᓐᓂᑦ, ᑐᐊᕕᐊᕆᔭᒃᓴᐅᖏᑦᑐᓂᑦ ᐊᒻᒪᓗ 
ᖁᔭᓕᔭᐅᓇᓐᖏᑦᑐᓂᑦ ᐱᓕᕆᐊᖃᖅᐸᒻᒪᑕ. ᑖᓐᓇ ᑲᒥᓴᓇ ᖃᐅᔨᒃᑲᐃᒐᐃᑉᐸᑦ ᒐᒪᒃᑯᑦ 
ᐱᓕᕆᕕᖏᓐᓂᑦ, ᐱᔭᒃᓴᑖᒃᑲᓃᓐᓇᓲᖑᒻᒪᑕ. ᐅᕙᖓᓂ, ᑕᐃᒫᒃᓴᐃᓇᐅᔪᒻᒥᒻᒪᑦ ᑭᖑᒃᕕᔪᔭᕋ 
ᐃᓛᒃᑯᑦ ᐊᑕᖏᕐᓗᒋᑦ ᖁᔭᓕᔪᒪᕙᒃᑲ. ᑕᐃᒃᑯᐊ ᐅᐸᒐᐅᖃᑦᑕᕐᒪᑕ ᓄᓇᕗᑦ ᒐᕙᒪᖓᓂ 
ᐱᓕᕆᐊᖃᖅᑐᑎᒃ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓ 

ᑖᓐᓇ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 
ᑲᒪᔾᔪᑎᐅᕙᒻᒪᑦ ᑲᒪᒋᔭᐅᔭᕆᐊᖃᓪᓚᕆᑦᑐᓂᑦ ᐊᒻᒪᓗ ᐊᒥᓱᐊᖅᑎᖅᑐᑎᒃ ᐃᓕᑕᕆᔭᐅᓯᒪᖏᑦᑐᓂᑦ 
ᐱᓕᕆᐊᖃᖅᐸᑦᑐᑦ, ᐃᓛᓐᓂᑯᓪᓗ, ᐃᓱᒪᒃᑯᑦ ᐊᒃᓱᕈᕐᓇᑐᒃᑯᑦ. 

ᐅᓪᓗᒥᐅᔪᖅ ᐋᖅᑭᒃᑕᐅᓯᒪᔪᖅ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᑐᑭᒧᐊᑦᑎᑦᑎᔩᑦ ᐋᖅᑭᑦᑕᐅᑲᒻᒪᒃᓯᒪᕗᑦ ᑕᐃᓇ ᑕᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᐊᓯᖏᓐᓂᑦ 
ᐱᓕᕆᐊᒃᓴᓂᑦ ᐱᓕᕆᑎᑕᐅᖃᑦᑕᖅᐸᑦ ᖄᖓᒍᒃᑲᓐᓂᖅ ᐱᓕᕆᐊᒃᓴᖏᑕ. ᐃᖅᑲᓇᐃᔮᖏᓐᓂᑦ 
ᖃᐅᔨᒪᑦᑎᐊᕆᐊᖃᕐᓂᖓᑦ ᐊᒻᒪᓗ ᐊᒃᓱᕈᖅᑎᑕᐅᒃᑲᓂᖅᐸᑦᑐᓂ ᐊᓯᖏᓄᑦ ᐱᓕᕆᐊᒃᓴᓄᑦ 
ᑕᐃᒪᐃᒋᐊᖃᕋᓂ ᑕᖃᓇᑦᑎᐊᒻᒪᕆᑉᐸᑦᑐᖅ. 

ᑕᐃᒫᒃ ᐅᖃᐅᓯᐅᓯᒪᒻᒪᑦ ᒪᕐᕉᓐᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᓯᒪᔫᓐᓄᑦ, ᐃᓕᑕᕆᔪᒪᕙᒃᑲ ᖁᔭᓕᓗᒋᓪᓗ ᓄᓇᕗᒻᒥᐅᑕᐃᑦ ᐊᑐᖃᑦᑕᖅᑐᑦ ᑕᑯᔪᓇᐅᑎᓂᑦ 
ᑐᑭᓯᐅᒪᔾᔪᑎᓂᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᐅᔪᓂᑦ. ᑖᓐᓇ ᐱᑕᖃᕋᔭᖏᒻᒪᑦ 
ᐊᑐᖅᑕᐅᖃᑦᑕᖏᑉᐸᑦ. 

ᑕᐃᒪᓕ ᑲᒥᓴᓇᐅᓪᓗᖓ, ᐱᓕᕆᐊᒃᓴᕆᕙᕋ ᐱᓕᕆᐊᕆᒋᐊᖃᓪᓚᕆᑦᑐᒍᓗ ᐅᐊᑦᑎᒋᔭᐅᓗᖓ 
ᑕᐃᒃᑯᓄᖓ. ᑕᒪᓐᓇ ᖁᕕᐊᓇᕐᓂᖅᐹᕆᔭᖓ ᐱᓕᕆᑎᓪᓗᖓ ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᖓ. 

 

2.0 ᐅᓪᓗᒥ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 
ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᖃᓄᐃᓕᖓᓕᕐᒪᖔᑕ 
 

ᓄᓇᕗᑦ ᒐᕙᒪᖓ ᓱᓕ ᐱᔭᕆᐊᑐᓈᕆᕙᑉᐳᖅ ᐊᒻᒪᓗ ᐃᓛᓐᓂᒃᑯᑦ ᐱᓕᕆᐊᖃᕈᓐᓇᐊᖅᐸᖏᑦᑐᖅ 
ᐱᓕᕆᐊᕆᒋᐊᓕᖏᓐᓂᑦ ᐊᑕᒍᑦ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ. ᑕᒪᑐᒪ ᐱᔾᔪᑎᖏᑦ ᓇᓗᓇᐃᖅᑐᖅᑕᐅᓯᒪᔪᔪᑦ ᑲᒥᓴᓇ ᔅᑏᐅᑉ 
ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑲᓕᐊᒥᓂᖏᓐᓂ ᐊᒻᒪᓗ ᐃᓗᐊᓂ 107−ᖑᔪᑦ ᕿᒥᕐᕈᓚᐅᖅᑐᓂ 
ᐅᓂᒃᑳᓕᐊᒥᓂᖏᓐᓂ ᐊᕐᕌᒍᓂ ᑕᓪᓕᒪᓂ ᑲᒥᓴᓇᐅᓪᓗᓂ.  

ᐱᓕᕆᐊᖑᓂᐊᕐᒪᑕ ᑕᒪᒃᑯᐊ ᐃᓱᒫᓗᓇᖅᑐᑦ, ᓄᓇᕗᑦ ᒐᕙᒪᖓ ᐱᒋᐊᖅᑎᑦᑎᔪᔪᖅ ᕿᑎᐊᓃᑦᑐᒥᑦ 
ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ 
ᐊᓪᓚᕝᕕᐅᓂᐊᖅᑐᒥᑦ, ᐊᑖᓃᓪᓗᓂ ᒐᕙᒪᓕᕆᔨᒃᑯᑦ ᐱᓕᕆᕕᖓᑕ. ᑕᐃᒃᑯᐊ ᐊᔪᓐᖏᓐᓂᖏᑦ 
ᑐᑭᒧᐊᑦᑎᑦᑎᒍᓐᓇᕐᓂᖏᓪᓗ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᒃᓱᐊᓗᒃ ᐊᑑᑎᖃᖅᐳᖅ 
ᑕᐃᒪᐃᒋᐊᖃᓪᓚᕆᑦᑐᓂᓗ ᐃᓱᒪᒃᓴᖅᓯᐅᕈᑎᖃᑦᑎᐊᓚᐅᕐᓗᑎᒃ ᐅᐊᑦᑎᐊᕉᓗᐊᓐᖏᑐᕐᓗ 
ᑭᐅᒋᐊᖃᑦᑕᕈᓇᕐᒪᑕ ᑐᒃᓯᕋᖅᑐᒥᑦ. 

ᐱᒋᐊᓐᖓᕐᓂᖓᓂ, ᑕᒪᓐᓇ ᐊᖏᓪᓕᒋᐊᕆᓂᖅ ᐱᒋᐊᖅᑎᑕᐅᖅᑳᔪᔪᖅ ᐊᐅᓚᑦᑎᔨᒋᔪᔭᖓᓄᑦ, ᔫᕆ 
ᐹᑦᒧᐊᕌᑉ, ᐊᒻᒪᓗ ᑲᔪᓯᓪᓗᓂ ᑲᒪᒋᔭᐅᓪᓗᓂ ᐊᔪᓐᖏᑎᐊᖅᑐᒧᑦ ᐊᐅᓚᑦᑎᔨᐅᔪᒧᑦ, ᒫᒃ ᕕᑦᓴᓂ 
ᐊᒻᒪᓗ ᐱᓕᕆᖃᑎᒋᕙᑦᑕᖏᑦ. ᐊᒃᓱᒻᒪᕆᐊᓗᒃ ᖁᔭᓕᓯᒪᐃᓐᓇᓂᐊᖅᐸᒃᑲ ᐊᒃᓱᒻᒪᕆᐊᓗᒃ 
ᐱᒻᒪᕆᐊᓘᔪᒥᑦ ᐱᓕᕆᐊᖃᖅᐸᒻᒪᑕ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᓄᓇᕗᒻᒧᑦ.  

ᑕᐃᒫᒃ ᕿᑎᐊᓃᑦᑐᒥᑦ ᐊᓪᓚᕝᕕᖃᕐᓂᖅ ᐱᓕᒻᒪᓴᖅᑕᐅᓯᒪᔪᓂᑦ ᐃᖅᑲᓇᐃᔭᖅᑎᖃᖅᑐᑎᒃ 
ᑐᑭᖃᖅᐳᖅ ᓄᓇᕗᑦ ᒐᕙᒪᖓ ᑭᐅᓴᕋᐃᓐᓂᖅᓴᐅᔪᓐᓇᓂᐊᕐᒪᑦ ᐊᒻᒪᓗ ᓱᒃᑲᓕᓂᖅᓴᒃᑯᑦ 
ᑲᒪᖃᑦᑕᕐᓗᑎᒃ ᑕᑯᔭᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᓂᕐᒥᑦ ᑲᓐᖑᓇᖅᑐᓂᑦ.  

ᓂᕆᐅᑦᑎᐊᖅᐳᖓ ᓄᓇᕗᑦ ᒐᕙᒪᖓᑕ 2026-ᒥ ᕿᒥᕐᕈᓂᕆᓛᖅᑕᖏᓐᓂᑦ ᑕᑯᔪᓐᓇᐅᑎᓂᑦ 
ᑐᑭᓯᐅᒪᔾᔪᑎᓂᑦ ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖓᓂᑦ. ᐊᑐᓕᖁᔨᕗᖓ 
ᐃᓱᒪᒃᓴᖅᓯᐅᕈᑎᐅᓪᓚᕆᖁᓪᓗᒋᑦ ᕿᒥᕐᕈᓂᕆᔭᖏᑦ ᐊᑐᓕᖁᔭᓕᐊᖏᓪᓗ.  

 

ᖁᔭᓐᓇᒦᒃ. 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᔭᐃ. ᕆᑦᓱᑦ ᑕᕙᔪ, ᕼᐋᓪ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ   



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

3.0 ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᓱᓲᖑᒻᒪᖔᖅ 
 

ᑖᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑰᖅᑐᓂ ᐱᓕᕆᔨᐅᕗᖅ 
ᒪᓕᒐᓕᐅᖅᕕᖓᓂ ᓄᓇᕗᑦ, ᑎᒃᑯᐊᖅᑕᐅᓯᒪᓪᓗᓂ ᒪᓕᑦᑐᑎᒃ ᓈᓴᐅᑎᓕᒻᒥᑦ 61 ᑕᐃᑲᓂ 
ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᔭᐅᔾᔪᑎᖏᓐᓂᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖓᒍᑦ. 

ᑕᒪᒃᑯᐊ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓴᖏᓂᖏᑦ, ᐱᓕᕆᐊᕆᒋᐊᖃᓪᓚᕆᑦᑕᖏᑦ ᐊᒻᒪᓗ ᐃᖅᑲᓇᐃ 
ᔭᖓ ᐱᔭᐅᓯᒪᔪᖅ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑦᑎᓂᕐᒧᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᓂᑦ. 

ᓵᓐᖓᔭᒃᓴᒫᖑᔪᓐᓇᕐᓂᖅ, ᓴᖅᑭᖅᓯᔪᓐᓇᕐᓂᖅ, ᒪᑐᐃᖓᑦᑎᐊᕈᓐᓇᕐᓂᖅ, ᐊᒻᒪᓗ 
ᐃᔨᕋᑑᔾᔨᖃᑦᑕᖏᓐᓂᖅ ᑐᓐᖓᕕᓪᓚᕆᐅᕗᑦ ᖃᓄᐃᑦᑐᑐᐃᓐᓇᕐᓄᑦ ᑐᑭᓯᐅᒪᔾᔪᑎᓕᕆᓂᕐᒥ ᐊᒻᒪᓗ 
ᑲᓐᖑᓇᖅᑐᓕᕆᓂᕐᒥ ᐱᖁᔭᐅᔪᓄᑦ. 

ᑖᓐᓇ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 
ᐱᔪᓐᓇᖅᓯᑎᑦᑎᓯᒪᕗᖅ ᐱᖓᓱᓂᑦ ᐃᓱᒪᖅᓱᓂᕐᒧᑦ ᐊᑐᖅᑕᐅᔭᕆᐊᓕᓐᓂᑦ: 

1.1 ᐱᑎᑦᑎᔪᖅ ᑭᒃᑯᓕᒫᓂᑦ ᐱᔪᓐᓇᐅᑎᒥᑦ ᑕᑯᔪᓐᓇᐅᑎᒥᑦ ᓇᓕᖅᑲᕆᔭᐅᔪᓂᑦ 
ᑎᒍᒥᐊᖅᑕᐅᔪᓂᑦ ᓄᓇᕗᑦ ᒐᕙᒪᖓᓄᑦ, ᑭᓯᐊᓂ ᑭᓱᓕᒫᖑᓐᖏᑦᑐᓄᑦ.    

1.2 ᐱᔪᓐᓇᑎᑦᑎᔪᖅ ᓄᓇᕗᒻᒥᐅᑕᕐᓂᑦ ᖃᐅᔨᒪᔪᓐᓇᓂᕐᒥᑦ ᖃᓄᐃᑦᑐᓂᑦ ᑐᑭᓯᐅᒪᔾᔪᑎᓂᑦ 
ᓄᓇᕗᑦ ᒐᕙᒪᖓ ᑎᒍᒥᐊᕐᒪᖔᖅ ᐃᓄᓐᓂᑦ ᐱᔾᔪᑎᖃᖅᑐᓂᑦ, ᐊᒻᒪᓗ 
ᑎᑎᕋᑲᒻᒪᒃᓯᒪᑉᐸᑕ ᐋᖅᑭᒋᐊᖅᑕᐅᔪᓐᓇᓂᕐᒥᑦ.  

1.3 ᓴᐳᒻᒥᑦᑎᔪᖅ ᑲᓐᖑᓇᖅᑐᖁᑎᖏᓐᓂᑦ ᓄᓇᕗᒻᒥᐅᑕᐃᑦ ᑕᒪᐅᓇ ᓄᖅᑲᑎᑦᑎᖃᑦᑕᓂᒃᑯᑦ 
ᐊᖏᖅᑕᐅᓯᒪᓐᖏᑦᑐᓂᑦ ᑐᑭᓯᐅᒪᔾᔪᑎᓂᑦ ᓄᐊᑦᑎᔪᖃᕋᓱᐊᖅᐸᑦ, ᐊᑐᕋᓱᐊᖅᑐᖃᖅᐸᑦ 
ᓴᖅᑭᖅᓯᒐᓱᐊᖅᑐᖃᖅᑲᓘᓐᓃᑦ ᐃᓄᓐᓂᑦ ᐱᔾᔪᑎᖃᖅᑐᓂᑦ ᑐᑭᓯᒃᑲᓐᓂᕈᑎᒃᓴᓂᑦ. 

ᐱᓕᕆᐊᓪᓗᐊᑕᖓ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᑕᒪᓐᓇᐅᒻᒪᑦ ᖃᐅᔨᒪᓇᓱᐊᕐᓂᖅ ᓄᓇᕗᑦ ᒐᕙᒪᖓ ᒪᓕᑦᑎᐊᕋᓗᐊᕐᒪᖔᑕ ᑕᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ. ᑕᒪᓐᓇ ᐱᓕᕆᐊᖑᓲᖅ 
ᑐᒃᓯᕋᖅᑐᖃᕋᐃᒻᒪᑦ ᓄᓇᕗᒻᒥᐅᑕᑐᐃᓐᓇᕐᒥᑦ ᓈᒻᒪᓴᓐᖏᑦᑐᒥᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᓐᓂᑦ 
ᑐᒃᓯᕋᖅᑐᖃᓚᐅᑎᓪᓗᒍ ᑐᑭᓯᒃᑲᓂᕈᑎᒃᓴᓂᑦ, ᐅᕝᕙᓘᓐᓃᑦ ᐃᓱᒪᖃᖅᑐᖃᖅᐸᑦ ᑲᓐᖑᓇᖅᑐᖁᑎᖏᑦ 
ᐃᓵᖅᑕᒥᓂᐅᓱᒋᓪᓗᒋᑦ. 

ᐅᕐᓂᓗᒃᓴᖅᑐᖃᖅᐸᑦ, ᑲᒥᓴᓇ ᕿᒥᕐᕈᐊᓲᖑᔪᖅ ᒪᓕᒐᕐᓂᑦ ᐊᒻᒪᓗ ᐅᑉᐱᓇᕈᑎᒃᓴᖏᓐᓂᑦ ᐊᒻᒪᓗ 
ᐊᑐᓕᖁᔭᓕᐅᓕᖅᑐᓂ ᓄᓇᕗᑦ ᒐᕙᒪᖓᓄᑦ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖓᑕ 
ᐊᐅᓚᑕᐅᓂᕆᔭᖏᑦ ᑐᑭᓯᐅᒪᔾᔪᑏᑦ. 

 ᑲᒥᓴᓇᑦᑕᐅᖅ ᖃᐅᔨᓴᕈᓐᓇᕐᒥᔪᖅᑕᐅᖅ ᐊᒻᒪᓗ ᐅᖃᐅᓯᖃᕐᓗᓂ ᐱᔾᔪᑎᖃᖅᑐᓂᑦ 
ᑕᑯᔪᓐᓇᐅᑎᓂᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒥᑦ ᐱᔾᔪᑎᓕᓐᓂᑦ ᓄᓇᕗᑦ ᒐᕙᒪᖓᓂᑦ ᒐᕙᒪᒃᑯᑦ 
ᐱᓕᕆᕕᖏᑦ ᑐᒃᓯᕋᖅᐸᑕ ᑕᐃᒫᒃ. 

4.0 ᖃᑦᓯᐅᓂᖏᑦ ᖃᓄᐃᑦᑑᓂᖏᓪᓗ ᐊᓪᓚᕝᕕᖓᓂ 
ᐱᓕᕆᐊᒥᓃᑦ 2025-2026-ᒥ 
 

4.1 ᓄᑖᑦ ᐱᓕᕆᐊᒃᓴᐃᑦ 
 

ᑕᐃᑲᓂ 2025-2026 ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓂ ᓄᓇᕗᒻᒥ ᑐᑭᓯᐅᒪᔾᔪᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᒪᑐᐃᖅᓯᓚᐅᖅᑐᖅ 12-ᓂᑦ ᓄᑖᓂᑦ ᐱᓕᕆᐊᒃᓴᐅᔪᓂᑦ. 

ᓇᓗᓇᐃᖅᑐᐃᔾᔪᑎ 4.1 ᓴᖅᑭᔮᖅᑎᑦᑎᕗᖅ ᐃᓱᒫᓗᓇᖅᑐᓂᒃ ᓴᖅᑭᖅᑐᒥᓂᕐᓂᑦ 
ᐱᓕᕆᐊᒃᓴᖅᑖᖏᓐᓂ 2025-2026-ᒥ ᐊᒻᒪᓗ ᒪᕐᕉᓐᓂ ᐊᕐᕌᓐᓂ ᐊᓂᒍᖅᓯᒪᔪᓂ 
ᐱᓕᕆᐊᒥᓂᐅᔪᓂᑦ: 

                        ᓇᓗᓇᐃᖅᑐᐃᔾᔪᑎ 4.1. ᑭᓱᒥᑦ ᐱᔾᔪᑎᖃᕐᓂᕐᒪᖔᑕ ᐱᔭᒃᓴᖅᑖᖏᑦ 

 

ᐱᓕᕆᐊᒃᓴᒻᒪᕆᒃ ᐃᓱᒫᓗᓇᖅᑐᖅ 25-26 24-25 23-24 22-23 

 ᑕᑯᔪᒪᓂᐅᔪᑦ ᑐᑭᓯᐅᒪᔾᔪᑎᓂᑦ 

ᕿᒥᕐᕈᔭᐅᓂᖓ ᓴᖅᑭᖅᑕᒥᓂᐅᔪᖅ 5 25 15 16 

ᕿᒥᕐᕈᔭᐅᓂᖓ ᐊᖏᖅᑕᐅᓂᖏᓐᖏᑦᑐᖅ 
ᓴᖅᑭᖅᓯᖁᔨᐅᑎᓪᓗᒍ 

0 1 2 4 

ᕿᒥᕐᕈᔭᐅᓂᖓ ᐱᕕᒃᓴᖓᓂᑦ 
ᐃᓚᒋᐊᖅᑕᐅᓂᖓᓂᑦ 

0 0 0 6 

ᕿᒥᕐᕈᔭᐅᓂᖓ ᐊᑭᒋᑎᑕᐅᔪᓂᑦ 1 2 1 2 

ᕿᒥᕐᕈᔭᐅᖁᔭᐅᓪᓗᓂ ᑐᒃᓯᕋᐅᑎ ᒐᕙᒪᒃᑯᑦ 
ᓯᓚᑖᓃᓐᖔᖅᑐᖅ 

0 0 1 0 

ᐊᖏᖅᑕᐅᓂᖓ ᐃᓱᒪᒋᔭᐅᖁᔭᐅᓐᖏᑦᑐᖅ 0 0 0 1 

ᐱᑦᑎᐊᖅᓯᒪᓕᖅᑎᑕᐅᔪᑦ ᑐᑭᓯᐅᒪᔾᔪᑎᑦ 
ᑎᑎᕋᖅᓯᒪᔪᑦ 

0 1 0 0 

 ᑲᓐᖑᓇᖅᑐᓕᕆᓂᖅ 

ᑲᓐᖑᓇᖅᑐᑦ ᐃᓵᖅᑕᐅᓂᕐᒪᑕ ᖃᐅᔨᒃᑲᐃᓂᖅ 4 27 13 15 

ᑲᓐᖑᓇᖅᑐᑦ ᐃᓵᖅᑕᐅᓂᕐᒪᑕ ᐅᕐᓂᓗᒃᓴᕈᑎ  0 19 9 16 

ᓇᒻᒥᓂᖅ ᐱᒋᐊᖁᔭᐅᓯᒪᔪᑦ ᖃᐅᓴᕐᓂᐅᔪᑦ 0 0 3 1 

 ᐊᓯᖏᑦ 

ᑐᒃᓯᕋᐅᑎᑦ ᐅᖃᖅᕕᐅᖁᔨᓂᕐᒧᑦ 1 13 7 9 

ᐊᓪᓚᕝᕕᓕᕆᓂᖅ 1 19 10 5 

     

ᑲᑎᑦᑐᒋᑦ 12 107 61 75 

ᐱᔭᒃᓴᖅᑖᒥᓂᖏᑦ 2025-2026−ᒥ ᐊᒃᓱᑲᓪᓚᒃ ᖃᑦᑏᓐᓇᐅᓂᖅᓴᐅᓚᐅᖅᑐᑦ ᐊᕐᕌᒍᑦ ᐊᓂᒍᖅᓯᒪᔪᑦ 
ᑕᑯᓐᓈᕐᓗᒋᑦ. ᑕᐃᒪᐃᓲᖑᒻᒪᑕᐃᒫᒃ ᑭᓪᓕᓯᓂᐊᖅᑕᐅᔪᑦ ᖃᐅᔨᒪᓇᐃᓐᓇᓲᖑᓐᖏᒻᒪᑕ ᓱᒻᒪᑦ 
ᖃᑦᑎᐅᓂᖏᑦ ᐊᓯᔾᔨᖅᓯᒪᓕᕐᒪᖔᑕ. ᐱᔾᔪᑕᐅᑐᐃᓐᓇᕆᐊᓖᑦ ᓇᓗᓇᐃᖅᑕᐅᖃᑦᑕᖅᓯᒪᔪᑦ 
ᐊᓂᒍᖅᓯᒪᔪᓂ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ ᐃᓚᖃᕐᒪᑕ ᓈᓴᐅᑎᓂᑦ ᐊᕐᕉᒍᓂᑦ 
ᐊᓂᒍᖅᓯᒪᔪᓃᓐᖔᖅᑐᑦ ᑭᓪᓕᓯᓂᐊᕐᓂᒃᑯᑦ ᐊᔾᔨᐅᓐᖏᑐᐃᓐᓇᕆᐊᖃᕐᒪᑕ, ᐊᒻᒪᓗ, ᐊᑐᖅᑐᓂ 
ᑭᓪᓕᓯᓂᐊᖅᑕᐅᓯᒪᔪᓂᑦ ᐃᓅᓴᑦᑐᓃᓐᖔᖅᑐᓂᑦ ᓄᓇᕗᑦᑎᑐᑦ, ᑕᐃᒪᐃᑦᑐᑦ ᐊᔾᔨᐅᖏᑦᑐᑦ 
ᓂᕆᐅᒋᔭᐅᔪᓐᓇᕐᒪᑕ ᐊᒻᒪᓗ ᓴᖅᑭᕋᔪᓐᓂᖅᓴᐅᓪᓗᑎᒃ, ᓄᓇᕗᑦ ᒐᕙᒪᖓᑕ ᐊᐅᓚᑦᑎᓂᕆᕙᑦᑕᖓ 
ᑐᑭᓯᐅᒪᔾᔪᑎᓂᑦ ᑐᒃᓯᕋᖅᑐᖃᖅᑎᓪᓗᒍ ᐊᒻᒪᓗ ᑲᓐᖑᓇᖅᑐᓕᕆᓂᕐᒥ ᐃᓱᒫᓗᓇᖅᑐᖃᖅᑎᓪᓗᒍ 
ᓄᓇᕗᑦ ᒐᕙᒪᖓ ᐊᐅᓚᑦᑎᐊᓂᖅᓴᕈᑐᐃᓐᓇᕆᐊᖃᕐᓂᕐᒪᑦ ᑕᐃᒫᓪᓗ ᐃᓵᖅᑕᒥᓂᕐᓄᑦ 
ᖃᐅᔨᒃᑲᐃᔾᔪᑎᑦ ᐱᕙᐅᔭᕆᐊᖃᓐᖏᓂᖅᓴᒥᓂᐅᓪᓗᑎᒃ ᐊᒻᒪᓗ ᓄᓇᕗᒻᒥᐅᑕᐃᖃᐃ 
ᖃᐅᔨᒪᓂᖅᓴᕈᖅᓯᒪᒻᒪᑕ ᐱᔪᓐᓇᐅᑎᒥᓂᒃ (ᐃᓄᑐᐃᓐᓇᐃᑦ ᐱᓪᓗᒋᑦ) ᐊᒻᒪᓗ 
ᐱᓕᕆᐊᖑᒋᐊᖃᖅᑐᓂᓪᓗ (ᒐᕙᒪᒃᑯᑦ ᑎᒥᖁᑎᖏᓐᓂ).  

ᓇᓗᓇᐃᖅᑐᐃᔾᔪᑎ 4.2 ᓴᖅᑭᔮᖅᑎᑦᑎᕗᖅ ᒐᕙᒪᒃᑯᑦ ᑎᒥᖁᑎᖓᓂᑦ ᐱᓕᕆᐊᖃᖃᑕᐅᔪᓂᑦ 
ᐱᔭᒃᓴᕐᓂᑦ ᐱᓕᕆᐊᖑᒋᐊᔪᔪᓂᑦ 2025-2026-ᒥ, ᐋᖅᑭᑎᖅᑕᐅᓯᒪᓪᓗᑎᒃ ᐊᒥᓲᓛᑦ 
ᓯᕗᓪᓕᐅᑎᑕᐅᓪᓗᑎᒃ, ᐊᒻᒪᓗ ᓈᓴᐅᑎᖏᓐᓂᑦ ᓱᓂᓕᕇᑦᑎᑎᓪᓗᑎᒃ ᐊᕐᕌᒎᓐᓄᑦ ᒪᕐᕉᓐᓄᑦ  
ᐊᓂᒍᖅᓯᒪᔪᓄᑦ. 

ᒪᕐᕉᒃ ᑕᑯᔭᐅᓯᒪᕘᒃ ᐱᔾᔪᑎᖃᖅᑐᑦ ᓇᓗᓇᐃᖅᑐᐃᔾᔪᑎ 4.2-ᒥᑦ. 

ᓯᕗᓪᓕᖅ, ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᖁᑦᑎᓂᖅᐹᖑᐃᓐᓇᖅᐳᖅ ᑕᐃᒫᒃ 
ᑲᒥᓴᓇᐅᓚᐅᖅᑑᑉ ᐅᖃᐅᓯᕆᓯᒪᒻᒪᒋᑦ ᑕᒪᓐᓇᓗ ᑕᐃᒪᐃᓐᓂᐊᖅᑐᒋᔭᐅᓯᒪᓪᓗᓂ 
ᑕᐃᒫᔾᔮᑐᐃᓐᓇᐅᓪᓗᓂᓗ. ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑦ ᐃᓗᓕᖃᕐᒪᑦ 
ᐊᒥᓱᒻᒪᕆᐊᓗᓐᓂᑦ ᐃᓄᓐᓂᑦ ᐱᔾᔪᑎᖃᖅᑐᓂᑦ ᑐᑭᓯᐅᒪᔾᔪᑎᓂᑦ. 

ᑕᐃᒫᒃ ᐅᖃᐅᓯᐅᖃᑦᑕᖅᓯᒪᒻᒪᑦ ᐊᕐᕌᒍᓂ ᐊᓂᒍᖅᓯᒪᔪᓂ ᓯᕗᓪᓕᒥᓂᐅᔪᓂ, ᐱᓕᕆᕕᖓᑦ 
ᐋᓐᓂᐊᖅᑕᐃᓕᓕᕆᔨᒃᑯᑦ ᑲᔪᓰᓐᓇᓂᐊᖅᐳᑦ ᐊᒥᓲᓛᓂᑦ ᑕᑯᔪᒪᔪᓂᑦ ᑲᓐᖑᓇᖅᑐᓕᕆᓂᐅᔪᓂᓪᓗ 
ᐱᔭᒃᓴᕆᔭᖏᓐᓂᑦ. 

ᑭᖑᓂᖓᒍᑦ ᒫᑦᓯ 31, 2026, ᖃᐅᔨᓯᒪᒐᒪ ᐊᑲᐅᓐᖏᓕᐅᕈᑎᖃᖅᑎᑦᑎᓲᒥᑦ ᐊᒻᒪᓗ 
ᓴᖑᒋᐊᕐᓂᐅᓯᒪᔪᒥᑦ ᐊᒃᓱᑲᓪᓛᓗᒃ ᖃᑦᑎᐅᓂᖏᓐᓂᑦ ᑐᒃᓯᕋᐅᑏᑦ ᐱᔾᔪᑎᖃᖅᑐᑦ 
ᐃᖅᓇᐃᔭᖅᑎᓕᕆᓂᕐᒥ ᐃᓱᒫᓘᑕᐅᔪᓂᑦ. ᑖᓐᓇ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 
ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᑕᒪᓐᓇ ᐱᔾᔪᑎᒋᔭᐅᓪᓗᓂ ᓴᖅᑭᖅᑕᐅᔪᓐᖏᒻᒪᑦ, 
ᑕᐃᒫᓪᓗ ᐊᑐᖅᑕᐅᔭᕆᐊᖃᓐᖏᒻᒪᑦ ᐋᖅᑭᒃᓯᒐᓱᐊᕈᑎᐅᓗᓂ ᐃᖅᑲᓇᐃᔭᖅᑎᓕᕆᓂᕐᒥ 
ᐃᓱᒫᓘᑎᐅᔪᓂᑦ ᐃᖅᑲᓇᐃᔭᖅᕕᖏᓐᓂ. ᓈᒻᒪᑦᑐᓂᑦ ᐊᑐᐊᒐᕐᓂᑦ ᐊᒻᒪᓗ ᐱᕙᓪᓕᐊᔾᔪᓯᕐᓂᑦ 
ᓴᓇᔪᖃᕆᐊᖃᖅᑐᖅ ᐊᑐᓕᖅᑎᑕᐅᓗᑎᓪᓗ ᓄᓇᕗᑦ ᒐᕙᒪᖓᓄᑦ ᑲᒪᔾᔪᑎᐅᓗᑎᓪᓗ 
ᓄᖅᑲᑎᑦᑎᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓕᕆᓂᕐᒥ ᐃᓱᒫᓘᑎᓂᑦ ᑕᕝᕙᓐᖓᑦ 
ᐃᑲᔪᖅᑕᐅᔪᒪᓗᑎᒃ ᑐᒃᓯᕋᖅᑐᖃᕆᐊᖃᕈᓐᓃᕐᓗᓂ. 

ᐱᖁᔭᕐᔪᐊᖓᑕ ᐱᔾᔪᑎᖃᖅᑐᓂᑦ ᐃᖅᑲᓇᐃᔭᖅᑎᓕᕆᓂᕐᒥᑦ ᑲᔪᓯᑉᐸᑦ ᓄᖅᑲᖅᑎᑕᐅᓐᖏᓪᓗᓂ, 

ᐊᑐᓕᖁᔨᕗᖓ ᑖᓐᓇ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᖁᕙᕋ,, ᑐᒃᓯᕋᖅᑐᐃᑦ 
ᐊᑐᕆᐊᖃᓐᖏᑦᑎᑕᐅᓗᑎᒃ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᓂᑦ ᐋᖅᑭᒃᓯᒐᓱᐊᕈᑎᐅᓗᑎᒃ ᐃᖅᑲᓇᐃᔭᖅᕕᓐᓂ ᐃᓱᒫᓘᑎᐅᔪᓂᑦ.   

ᐊᒻᒪᓗ, ᐱᐅᓐᖏᓪᓚᕆᑦᑐᒥᑦ ᐱᕙᓪᓕᐊᓂᖅᑕᖃᕐᒪᑦ ᐱᔾᔪᑎᖃᖅᑐᒥᑦ ᐊᑐᖅᑕᐅᓂᖓᓂᑦ 
ᖃᕋᓴᐅᔭᐃᑦ ᐃᒻᒥᓂᒃ ᐋᖅᑭᑦᑎᕆᓲᑦ ᐊᒻᒪᓗ ᑐᒃᓯᕋᖅᑐᐃᑦ ᐊᑐᖃᑦᑕᓕᕐᒪᑕ ᑖᒃᓱᒥᖓ. ᐃᓛᓐᓂᒃᑯᑦ, 
ᐱᓕᕆᕕᐅᔪᖅ ᓴᖅᑭᖅᓯᒐᐃᒻᒪᑦ ᑐᑭᓯᐅᒪᔾᔪᑎᓂᑦ ᑲᒪᓇᖅᑐᒥᑦ ᕿᓚᒻᒥᑯᓗᒃ ᑭᐅᖃᑦᑕᔪᒻᒪᑕ 
ᑐᒃᓯᕋᖅᑐᑦ ᐊᑐᖅᑐᑎᒃ ᑕᐃᒪᐃᑦᑐᒥᑦ ᖃᕋᓴᐅᔭᓕᕆᔾᔪᑎᒥᑦ. ᑖᓐᓇ ᐊᑐᖅᑕᐅᑎᓪᓗᒍ, ᑕᐃᓐᓇ 
ᑐᒃᓯᕋᖅᑐᖅ ᑕᑯᑐᐃᓐᓇᖅᑐᒥᓂᐅᔪᓐᓇᖅᑐᖅ ᑐᑭᓯᐅᒪᔾᔪᑎᒥᑦ ᓴᖅᑭᖅᑕᐅᔪᒥᑦ ᐱᓕᕆᕕᐅᔪᒧᑦ 
ᐃᓱᒪᒃᓴᖅᓯᐅᕈᑎᒋᓗᐊᓐᖏᓪᓗᓂᐅᒃ ᐱᓕᕆᕕᐅᔫᑉ ᓴᖅᑭᕋᑖᖅᑕᒥᓂᖓᓂᑦ ᑭᐅᓕᖅᑐᓂ. 
ᐃᓛᓐᓂᒃᑯᑦ, ᑐᑭᓯᓇᓐᖏᑦᑐᓂᑦ ᐱᓐᖑᐊᖅᓯᒪᔫᔮᖅᑐᓂᑦ ᑭᐅᓲᖑᒻᒪᑕ ᑐᒃᓯᕋᖅᓯᒪᔪᑦ, 
ᕿᒥᕐᕈᔭᐅᔭᕆᐊᖃᓲᖑᓪᓗᑎᓪᓗ ᒪᓕᓪᓗᒍ ᓈᓴᐅᑎᓕᒃ 23-ᒥᑦ ᐱᖁᔭᐅᔪᒥ. 

ᒐᕙᒪᒃᑯᑦ ᑎᒥᖁᑎᖓ 25-26 24-25 23-24 22-23 
ᐋᓐᓂᐊᖅᑕᐃᓕᓕᕆᔨᒃᑯᑦ 3 31 13 13 
ᐃᖅᑲᓇᐃᔭᖅᑎᓕᕆᔨᒃᑯᑦ 2 15 3 10 
ᐃᓕᓐᓂᐊᖅᑐᓕᕆᔨᒃᑯᑦ 3 13 8 7 
ᐃᓄᓕᕆᔨᒃᑯᑦ 1 7 3 2 
ᒪᓕᒐᓕᕆᔨᒃᑯᑦ 1 5 4 20 
ᐃᖅᑲᓇᐃᔭᖅᕕᒻᒥ ᐊᒃᑕᓇᖅᑐᓂᑦ 
ᐊᒻᒪᓗ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 

0 5 2 1 

ᓄᓇᓕᓐᓂᑦ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑏᑦ 

1 3 7 5 

ᑮᓇᐅᔭᓕᕆᔨᒃᑯᑦ 1 3 3 4 
ᒐᕙᒪᓕᕆᔨᒃᑯᑦ 0 2 2 0 
ᓄᓇᕗᒻᒥ ᓯᓚᑦᑐᓴᖅᕕᒃ 1 2 0 0 
ᐅᖃᐅᓯᕐᓄᑦ ᑲᒥᓴᓇ 0 2 1 0 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 

0 0 2 0 

ᐊᕙᑎᓕᕆᔨᒃᑯᑦ 0 1 0 0 
ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨ 0 1 0 0 
ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇ 0 1 0 0 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 1 1 1 1 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᓇᖅᑐᓕᕆᓂᕐᒧᓪᓗ ᑲᒥᓴᓐ 

 0 1 1 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᓐ 

0 0 0 1 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 
 

0 0 0 2 

ᐱᑕᖃᓐᖏᑦᑐᖅ 0 15 10 5 
ᐊᓯᖏᑦ 0 0 1 3 
     
ᑲᑎᓪᓗᒋᑦ 13 107 61 75 

5.0 ᑐᒃᓯᕋᐅᑏ ᑲᒥᓴᓇᐅᑉ ᐅᖃᐅᓯᒃᓴᖏᓐᓄᑦ 
 

ᓄᓇᕗᒻᒥ ᑐᑭᓯᐅᒪᔾᔪᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᑎᑦᑎᓲᖑᔪᖅ ᐅᖃᐅᓯᒃᓴᒥᓂᒃ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐅᖃᐅᔾᔭᐅᒋᐊᕈᒪᔪᓄᑦ ᖃᓄᖅ ᑐᑭᖃᕐᒪᖔᖅ 
ᑕᑯᔪᓐᓇᐅᑎᑦ ᑐᑭᓯᐅᒪᔾᔪᓂᑦ ᐊᒻᒪᓗ ᓴᐳᒻᒥᑦᑎᒍᑎᐅᔪᒥᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ. ᑖᓐᓇ 
ᓄᓇᕗᒻᒥ ᑐᑭᓯᐅᒪᔾᔪᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᐅᓯᖃᓲᖑᒻᒥᔪᖅ 
ᑎᒥᖁᑎᖏᓐᓄᑦ ᒪᓕᒐᓕᐅᖅᕕᐅᑉ ᐱᔾᔪᑎᖃᖅᑐᓂᑦ ᒪᓕᒐᓕᐊᖑᔪᒪᔪᓄᑦ ᑐᒃᓯᕋᐅᑎᓂᑦ 
ᐅᕝᕙᓘᓐᓃᑦ ᐊᑐᐊᒐᕐᓂᑦ ᐃᓱᒫᓘᑎᒋᔭᐅᔪᓂᑦ. 

ᑕᐃᑲᓂ 2025-2026 ᐊᕐᕌᒍᖓᓂ, ᐋᒡᒌᓯ 26, 2025-ᒥ, ᑲᒥᓴᓇ ᔅᑏᐅᓪ ᑭᐅᓚᐅᖅᓯᒪᔪᖅ 
ᐅᖃᖅᑎᒋᔭᖓᓄᑦ ᓄᓇᕗᒻᒥ ᒪᓕᒐᓕᐅᖅᕕᐅᑉ ᐱᔾᔪᑎᖃᖅᑐᒥᑦ ᐊᑐᓕᖁᔭᓕᐊᒥᓂᖓᓂᑦ 
ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ. 

ᐋᒻᒪᓗ, ᐊᑐᐊᒐᓕᐊᒍᔪᒪᔪᓄᑦ ᑐᒃᓯᕋᐅᑎᓂᑦ, ᐊᒻᒪᓗ/ᐅᕝᕙᓘᓐᓃᑦ ᐅᖃᐅᔨᒋᐊᕈᑏᑦ 
ᓇᓗᓇᐃᖅᑕᐅᓯᒪᔪᓄᑦ ᖃᓄᐃᓐᓂᐅᔪᓄᑦ ᑐᓂᔭᐅᔪᖃᖃᑦᑕᓚᐅᕐᒥᔪᖅ ᐊᔾᔨᒌᓐᖏᑦᑐᓄᑦ ᒐᒪᒃᑯᑦ 
ᑎᒥᖁᑎᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑎᒥᐅᔪᓄᑦ. 

ᑕᐃᒫᒃ ᓇᓗᓇᐃᖅᑕᐅᖃᑦᑕᖅᓯᒪᒻᒪᑦ ᐊᓂᒍᖅᓯᒪᔪᓂ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ, ᐊᒥᓱᑦ 
ᖃᐅᔨᒋᐊᕐᓂᐅᓯᒪᔪᑦ ᑲᓐᖑᓇᖅᑑᒻᒪᑕ ᑐᓴᖅᑕᐅᒋᐊᖃᕋᑎᒃ ᑕᐃᒫᓪᓗ ᐱᑦᑎᐊᕐᓂᐅᒐᔭᓐᖏᒻᒪᑦ 
ᐃᓗᓕᖏᓐᓂᑦ ᖃᐅᔨᓴᖅᑕᒥᓂᐅᔪᓂᑦ ᐊᒻᒪᓗ ᖃᓄᖅ ᑐᑭᒧᐊᑦᑎᑕᐅᓐᓂᕐᒪᖔᑕ ᐅᕝᕙᓘᓐᓃᑦ 
ᖃᓄᖅ ᕿᓂᖅᑕᐅᓂᕐᒪᖔᑕ. 

ᐊᒻᒪᓗ, ᓴᖅᑭᕋᔪᑦᑐᑎᒃ ᑐᓴᐅᒪᖃᑎᒌᓐᓂᒃᑯᑦ ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓂᒃᑯᑦ ᐅᖄᓚᐅᑎᒃᑯᓪᓗ 
ᐱᑕᖃᖃᑦᑕᕐᒪᑦ ᓄᓇᕗᒻᒥᐅᑕᕐᓂᑦ ᑐᑭᒧᐊᑦᑎᑕᐅᔪᒪᔪᓂᑦ ᑐᑭᓯᒐᓱᐊᖅᑎᓪᓗᒋᑦ ᑖᒃᓱᒥᖓ 
ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᖑᔪᒥᑦ. 

 

 

 

 

 

 

 

6.0 ᐱᔭᕇᑦᑎᐊᖅᑕᒥᓃᑦ ᐱᔭᕆᐊᑐᔪᒥᓃᓪᓗ 2025-
2026−ᒥ 

6.1 ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ  
 

ᑲᒥᓴᓇ ᔅᑏᐅᓪ ᓴᖅᑭᖅᓯᔪᔪᖅ 12−ᓂᑦ ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓂᖏᓐᓂᑦ       
2025-2026-ᒥ. ᐊᒃᓱᑲᓪᓛᓗᒃ ᖃᑦᑏᓐᓇᕈᖅᐹᓪᓕᖅᓯᒪᔪᑦ ᑕᑯᓐᓈᖅᑐᒋᑦ ᐊᕐᕌᒍᐃᑦ ᐊᓂᒍᖅᓯᒪᔪᑦ. 
ᐃᓚᖓᒍᑦ, ᑕᒪᓐᓇ ᖃᑦᑏᓐᓇᕈᕐᓂᖅ ᐱᔾᔪᑎᖃᑐᐃᓐᓇᕆᐊᓕᒃ ᑲᒥᓴᓇᖃᓐᖏᓐᓂᕆᔪᔭᖓᓂᑦ 
ᑎᓯᐱᕆ 5, 2025-ᒥᑦ, ᑕᐃᑯᖓ ᒫᑦᓯ 23, 2026-ᒧᑦ.  

ᐃᒻᒪᖃᑦᑕᐅᖅ, ᒐᕙᒪᒃᑯᑦ ᐱᓕᕆᕕᖏᑦ ᐊᐅᓚᑦᑎᐊᓂᖅᓴᐅᔪᒃᑯᑦ ᓴᖅᑭᔮᑦᑎᐊᑎᑦᑎᓂᒃᑯᑦ 
ᑭᐅᖃᑦᑕᓕᖅᓯᒪᒻᒪᑕ ᐱᓕᕆᐊᖃᖅᑎᓪᓗᒋᑦ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᒃ ᑐᒃᓯᕋᐅᑎᓂᑦ, ᑕᐃᒫᓪᓗ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 
ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ ᑭᐅᓴᕋᐃᓐᓂᖅᓴᐅᓕᖅᑐᑎᒃ ᑕᐃᒫᓪᓗ ᑐᒃᓯᕋᖅᑐᐃᑦ 
ᐅᑕᖅᑭᓐᖑᓐᖏᓂᖅᓴᐅᕙᓕᖅᑐᑎᒃ ᓈᒻᒪᓴᕐᓂᖅᓴᐅᕙᑦᑐᑎᓪᓗ ᑐᑭᓯᐅᒪᔾᔪᑎᓂᑦ ᓴᖅᑭᖅᑕᐅᔪᓂᑦ. 

  

6.2 ᕿᒥᕐᕈᔭᐅᒋᐊᓖᑦ ᑭᖑᕙᖅᓯᒪᓚᐅᖅᑐᑦ ᑎᓯᐱᕆ 5, 
2025-ᒥ 

ᒫᑦᓯ 23, 2026−ᖑᓕᖅᑎᓪᓗᒍ, ᑭᖑᕙᖅᓯᒪᔪᖃᔪᒻᒪᑦ ᕿᒥᕐᕈᔭᐅᓚᐅᕐᓗᑎᒃ 
ᐅᓂᒃᑳᓕᐅᕈᑎᐅᒋᐊᓕᓐᓂᑦ (ᐋᓐᓂᐊᖅᑕᐃᓕᓕᕆᔨᒃᑯᑦ) ᐱᔾᔪᑎᖃᖅᑐᑎᒃ ᑲᒥᓴᓇᐅᑉ ᐊᓪᓚᕝᕕᖓ 
ᐃᓄᖃᔪᓐᖏᒻᒪᑦ ᑎᓯᐱᕆ 5, 2025-ᒥᑦ, ᒫᑦᓯ 23, 2026-ᒧᑦ. 

ᐊᒻᒪᓗ, ᕿᒥᕐᕈᔪᖃᖃᑦᑕᓚᐅᓐᖏᑦᑐᖅ ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᖃᕋᓴᐅᔭᒃᑯᑦ ᑎᑎᖅᑲᐅᓯᐊᖏᓐᓂᑦ ᑎᓯᐱᕆ 5, 2025-ᒥᑦ, ᒫᑦᓯ 22, 2026-ᒧᑦ.  

ᐱᒋᐊᕋᒪ ᑲᒥᓴᓇᐅᓪᓗᖓ ᒫᑦᓯ 23, 2026-ᒥ, 500-ᖑᓗᐊᖅᑐᓂᑦ ᖃᕋᓴᐅᔭᒃᑯᑦ 
ᑎᑎᖅᑲᐅᓯᐊᒥᓂᐅᔪᓂᑦ ᐅᖃᓕᒫᕆᐊᖃᓚᐅᖅᑐᖓ ᑭᒥᕐᕈᓗᖓᓗ, ᐱᖃᓯᐅᑎᓪᓗᒋᑦ ᑐᒃᓯᕋᐅᑏᑦ 
ᕿᒥᕐᕈᔭᐅᖁᔨᔪᑦ ᐊᒻᒪᓗ ᑲᓐᖑᓇᖅᑐᓂᑦ ᐃᓵᖅᑕᐅᔪᖃᕋᐃᒻᒪᑦ ᖃᐅᔨᒃᑲᐃᔾᔪᑎᓂᑦ.  

 

 

6.3 ᑭᐅᔾᔪᑏᑦ ᑲᑎᒪᔨᕋᓛᖑᔪᓄᑦ ᓇᐅᑦᓯᖅᑐᖅᑎᐅᔪᓄᑦ 
ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ 
 

ᑭᖑᓂᑦᑎᓐᓂ, ᐄᐳᕈ 19-ᒥ ᐊᒻᒪᓗ 20-ᒥ, 2024−ᖑᑎᓪᓗᒍ ᑲᒥᓴᓇ ᔅᑏᐅᓪ ᓴᖅᑭᔮᓚᐅᖅᑐᖅ 
ᑲᑎᒪᔨᕋᓛᖑᔪᓄᑦ ᓇᐅᑦᓯᖅᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ 
ᓵᖓᓂ. ᑕᐃᑲᓂ ᑲᑎᒪᓂᕐᒥ ᐱᓕᕆᐊᖃᓚᐅᖅᑐᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᖏᓐᓂᑦ 
2022-2023-ᒥᑦ ᐱᔾᔪᑎᖃᖅᑐᓂᑦ. 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

 2025-2026 

14 

ᑲᑎᒪᔨᕋᓛᑦ ᑕᓪᓕᒪᓂᑦ ᐊᑐᓕᖁᔭᓕᐅᓚᐅᖅᑐᑦ ᑲᒥᓴᓇ ᔅᑏᐅᓪᒧᑦ. ᑭᐅᔾᔪᑎᖏᑦ 
ᐊᑐᓕᖁᔭᓕᐊᖑᔪᔪᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓂᐊᔪᔪᑦ ᓯᑎᐱᕆ 8, 2025-ᒥ. 

 

6.4 ᑐᑭᓯᐅᒪᔾᔪᑎᓂᑦ ᑕᐅᖅᓯᕋᐅᑎᖃᕐᓂᕐᒧᑦ 
ᐊᖏᖃᑎᒌᒍᑎᑦ 
 

ᕕᕝᕗᐊᕆ 2025-ᒥ ᑐᑭᓯᐅᒪᔾᔪᑎᓂᑦ ᑕᐅᖅᓯᕋᐅᑎᖃᕐᓂᕐᒧᑦ ᐊᖏᖃᑎᒌᒍᑎᓕᐅᓚᐅᖅᑐᑦ 
ᐊᑎᓕᐅᖃᑎᖃᖅᑐᑎᒃ ᐊᓪᓚᕝᕕᖓᓂᑦ ᐅᖃᐅᓯᕐᓄᑦ ᑲᒥᓴᓇᐅᑉ ᐊᒻᒪᓗ ᓱᓕ ᑖᓐᓇ ᑲᔪᓯᔪᖅ. 

ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᕿᒥᕐᕈᓂᕆᔭᖏᑦ ᐊᑖᒍᑦ 
ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᐃᓛᓐᓂᒃᑯᑦ 
ᖃᓕᕇᖃᑎᖃᖃᑦᑕᓂᐊᕐᒪᑕ ᕿᒥᕐᕈᓂᐅᔪᓄᑦ ᐅᕝᕙᓘᓐᓃᑦ ᖃᐅᔨᓴᕐᓂᐅᔪᓄᑦ ᐊᐅᓚᑕᐅᔪᓄᑦ 
ᐊᓯᖏᓐᓄᑦ ᐃᒻᒥᒃᑯᑦ ᐱᓕᕆᔨᐅᔪᓄᑦ. ᑐᑭᓯᐅᒪᔾᔪᑎᓂᑦ ᑕᐅᖅᓯᕋᐅᑎᖃᕐᓂᕐᒧᑦ ᐊᖏᖃᑎᒌᒍᑏᑦ 
ᖃᐅᔨᒪᔾᔪᑎᐅᒻᒪᑕ ᑕᒪᒃᑯᐊ ᖃᓪᕇᑦᑐᑦ ᐱᓕᕆᐊᒃᓴᐅᔪᑦ ᑲᒪᒋᔭᐅᑦᑎᐊᖁᓪᓗᒋᑦ ᐊᐅᓚᑦᑎᐊᑐᒃᑯᑦ 
ᑕᕙᓴᐃᓐᓇᕐᓄ ᑲᒪᑦᑎᐊᕐᓗᑎᒃ ᑲᓐᖑᓇᖅᑐᓂᑦ. 

ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓪᓚᕝᕕᖓ ᐅᓪᓗᒥᐅᔪᖅ 
ᑐᑭᓯᐅᒪᔾᔪᑎᓂᑦ−ᑕᐅᖅᓯᕋᐅᑎᖃᕐᓂᕐᒧᑦ ᐊᖏᖃᑎᒌᒍᑎᖃᖅᑐᑦ ᑲᓐᖑᓇᖅᑐᓕᕆᓂᕐᒧᑦ 
ᑲᒥᓴᓇᐅᔪᒥᑦ ᑲᓇᑕᒥ; ᐊᓪᓚᕝᕕᖓᓂᑦ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ; ᐊᒻᒪᓗ 
ᐊᓪᓚᕝᕕᖓᓂᑦ ᐅᖃᐅᓯᕐᓄᑦ ᑲᒥᓴᓇᐅᑉ. 

6.5 ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 2025-2026−ᒥ 
 

ᑕᖅᑲᐅᖓ ᑭᒃᑯᓕᒫᓄᑦ ᑕᑯᔭᒃᓴᐅᓛᖑᔪᑦ ᓴᖅᑭᖃᑦᑕᖅᑐᑦ ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓪᓚᕝᕕᖓᓃᓐᖔᐸᑦᑐᑦ ᑕᒪᒃᑯᐊᖑᕙᑉᐳᑦ ᑭᖑᓪᓕᐹᖅᓯᐅᑏᑦ 
ᐋᖅᑭᑦᑕᒥᓃᑦ, ᑕᐃᒪᐅᔾᔮᓲᖑᔪᑦ ᕿᒥᕐᕈᓚᐅᖅᑎᓪᓗᒋᑦ ᐅᓂᒃᑳᓕᐊᒥᓃᑦ.  

ᐃᓘᓐᓇᖏᑦ ᑎᑎᕋᖅᓯᒪᔪᑦ ᕿᒥᕐᕈᓚᐅᖅᑐᑎᒃ ᐅᓂᒃᑳᓕᐊᒥᓃᑦ ᐊᑐᐃᓐᓇᐅᖃᑦᑕᕐᒥᔪᑦ ᓄᓇᕗᒻᒥ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ ᐅᕙᓂ 
(atipp-nu.ca) ᐊᒻᒪᓗ ᑕᐃᑲᓂ ᑲᓇᑕᒥ ᒪᓕᒐᕐᓂᐊᓂᕐᒧᑦ ᑐᑭᓯᐅᒪᔾᔪᑎᓄᑦ ᖃᕋᓴᐅᔭᒃᑯᑦ 
ᐃᑭᐊᖅᑭᕕᖓᓂ ᐅᕙᓂ (canlii.org).  

2024-2025−ᒥ ᐱᑕᖃᔪᔪᖅ 29−ᓂᑦ ᕿᒥᕐᕈᓚᐅᖅᑐᑎᒃ ᐅᓂᒃᑳᓕᐊᒥᓂᕐᓂᑦ. ᑕᑯᒃᓴᐅᓛᖑᔪᑦ 
ᑕᐃᑲᓐᖓᐅᕗᑦ 2024-2025−ᒥ ᐊᒥᓲᓛᖑᓯᒪᒻᒪᑕ ᕿᒥᕐᕈᓚᐅᖅᑐᑎᒃ ᐅᓂᒃᑳᓕᐊᒥᓂᐅᔪᑦ 
ᐅᓪᓗᒥᒧᑦ. 

ᓇᓗᓇᐃᖅᑐᐃᔾᔪᑎ 5.1 ᓴᖅᑭᔮᖅᑎᑦᑎᕗᑦ ᖃᑦᑎᐅᕙᓐᓂᕐᒪᖔᑕ ᕿᒥᕐᕈᓚᐅᖅᑐᑎᒃ 
ᐅᓂᒃᑳᓕᐊᒥᓂᐅᔪᓂᑦ ᐊᕐᕌᒍᑎᒍ ᐊᓂᒍᖅᓯᒪᔪᓂ 11−ᓂ ᐊᕐᕌᒍᓂ.  

ᓇᓗᓇᐃᖅᑐᐃᔾᔪᑎ 5.1 ᖃᑦᓯᒥᓂᐅᓂᖏᑦ ᕿᒥᕐᕈᓚᐅᖅᑐᑎᒃ                  
 ᐅᓂᒃᑳᓕᐊᒥᓃᑦ 

 

 
 

 

 

 

 

 

 

  

 
 
 

ᑲᒥᓴᓇᐅᖃᑦᑕᖅᓯᒪᔪᑦ ᑕᐃᒪᐃᒃᓯᒪᒻᒪᑕ, ᒪᓕᒐᓕᐅᖅᕕᒻᒧᑦ ᖃᐅᔨᒃᑲᐅᑎᒋᓯᒪᔭᒃᑲ ᕿᒥᕐᕈᓚᐅᖅᑐᑎᒃ 
ᐅᓂᒃᑳᓕᐊᒥᓂᕐᓂᑦ 2025-2026-ᒥ ᑐᑭᓯᕚᓪᓕᖅᑕᐅᓂᐊᕐᒪᑕ ᖃᓄᐃᑦᑐᓂᑦ 
ᐱᓕᕆᐊᖃᕆᐊᖃᕐᓂᕐᒪᖔᑕ ᐊᒻᒪᓗ ᐃᓕᑉᐹᓪᓕᖅᑎᒐᓱᐊᖅᑐᒍ ᒪᓕᒐᓕᐅᖅᕕᒃ ᖃᓄᖅ ᐊᓪᓚᕕᒻᒥ 
ᐊᐅᓚᑕᐅᕙᒻᒪᖔᑕ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓ.  

ᑮᓇᐅᔭᓕᕆᔾᔪᑎᑦ 
ᐊᕐᕌᒍᖓ 

ᐅᓂᒃᑳᓕᐊᒥᓃᑦ 

2025-26 
2024-25 

12 
29 

2023-24 15 
2022-23 26 
2021-22 21 
2020-21 27 
2019-20 19 
2018-19 6 
2017-18 27 
2016-17 18 
2015-16 7 

 
18−ᖑᕙᑦᑐᑦ ᐊᕐᕌᒍᒥ 

ᑕᐃᒫᒃᓴᐃᓐᓇᖅ ᐊᕐᕌᒍᓂᑦ ᐊᓂᒍᖅᓯᒪᔪᑎᑐᑦ ᐱᒻᒪᕆᐅᔪᑦ ᐱᔾᔪᑎᖃᖅᑐᑎᒃ ᒪᓕᒐᕐᓂᐊᓂᕐᒥᑦ 
ᐃᓱᒫᓘᑎᑎᐅᒻᒪᑕ, ᐅᕝᕙᓘᓐᓃᑦ ᐱᓕᕆᐊᖑᔪᖅ ᑭᓱᓂᑦ ᐱᔾᔪᑎᖃᕐᒪᖔᖅ ᐃᓗᐊᓃᑦᑐᓂᑦ 
ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᐃᓄᐊᓂ 
ᓄᓇᕗᑦ ᒐᕙᒪᖓᑕ. 

 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 25-137 
ᓄᓇᕗᑦ ᓯᓚᑦᑐᓴᖅᕕᒃ, 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 5 

ᑖᓐᓇ ᐃᖅᑲᓇᐃᔮᖅᑖᕋᓱᐊᖅᑐᖅ ᓂᕈᐊᖅᑕᐅᓂᓐᖏᒻᒪᑦ ᐃᖅᑲᓇᐃᔮᒧᑦ. ᑖᓐᓇ 
ᐃᖅᑲᓇᐃᔮᖅᑖᕋᓱᐊᖅᑐᖅ ᑐᒃᓯᕋᐅᑎᓕᐅᓚᐅᖅᑐᖅ ᑕᑯᔪᒪᓪᓗᓂ ᓇᓕᖅᑲᕆᔭᐅᔪᓂᑦ ᐃᖅᑲᓇᐃᔮᒧᑦ 
ᐊᑭᑦᑐᕋᐅᑎᔪᒥᓂᕐᓂᑦ ᐱᖃᓯᐅᔾᔭᐅᓪᓗᑎᒃ ᐃᖅᑲᓇᐃᔭᖅᕕᒥᓂᖏᓐᓂ ᖃᐅᔨᒋᐊᕐᓂᐅᓯᒪᔪᓂᑦ. 
ᓄᓇᕗᑦ ᓯᓚᑦᑐᓴᖅᕕᒃ ᓴᖅᑭᖅᓯᓚᐅᖅᑐᖅ ᒪᕐᕉᓐᓂᒃ ᐃᖅᑲᓇᐃᔭᖅᕕᒥᓂᖏᓐᓂ 
ᖃᐅᔨᒋᐊᕐᓂᐅᓯᒪᔪᓂᑦ ᐱᖓᓱᒥᓂᐅᑎᓪᓗᒋᑦ ᖃᐅᔨᒋᐊᖅᕕᐅᔪᓐᓇᖅᑐᑦ ᐃᖅᑲᓇᐃᔮᒧᑦ 
ᐊᑭᑦᑐᕋᐅᑎᑎᓪᓗᒋᑦ, ᐃᓗᓕᓕᒫᖏᑦ ᓴᖅᑭᔮᖅᑐᑎᒃ. ᑭᖑᓂᖓᒍᑦ ᓄᓇᕗᑦ ᓯᓚᑦᑐᓴᖅᕕᒃ 
ᓴᖅᑭᖅᓯᓕᔪᔪᖅ ᐱᖓᔪᖓᓂᑦ ᖃᐅᔨᒋᐊᕐᓂᒥᓂᐅᔪᒥᑦ, ᑭᓯᐊᓂᓕ ᐃᓚᖏᑦ ᑎᑎᕋᖅᓯᒪᔪᑦ 
ᑕᕐᕆᑦᑎᑕᐅᓯᒪᓪᓗᑎᒃ. ᑖᓐᓇ ᐃᖅᑲᓇᐃᔮᖅᑖᕋᓱᐊᖅᑐᒥᓂᖅ ᑐᒃᓯᕋᓚᐅᖅᑐᖅ ᕿᒥᕐᕈᔭᐅᖁᔨᓪᓗᓂ 
ᐱᖓᔪᒋᔭᖓᓂᑦ ᖃᐅᔨᒋᐊᖅᕕᒥᓂᐅᔪᒥᑦ ᑕᑯᒃᓴᐅᔪᓐᓃᖅᑎᑕᒥᓂᐅᔪᓂᑦ. ᑲᒥᓴᓇ ᖃᐅᔨᓚᐅᖅᑐᖅ 
ᓄᓇᕗᑦ ᓯᓚᑦᑐᓴᖅᕕᒃ ᐱᑦᑎᐊᖅᑐᑎᒃ ᐃᓱᒪᑖᕐᓂᕐᒪᑕ ᑕᐃᒃᑯᐊ ᐱᖓᓱᑦ ᒪᓕᑦᑕᐅᔭᕆᐊᓖᑦ 
ᐃᓗᓕᖏᓐᓂ ᓈᓴᐅᑎᓕᒻᒥ 22 ᑕᐃᑲᓂ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᒪᓕᑦᑕᒥᓂᐅᒻᒪᑕ. ᑭᓯᐊᓂᓕ, ᑲᒥᓴᓇ ᖃᐅᔨᓚᐅᕐᒥᔪᖅ ᓄᓇᕗᑦ 
ᓯᓚᑦᑐᓴᖅᕕᒃ ᒪᓕᑦᑎᐊᓂᓐᖏᒻᒪᑕ ᖃᐅᔨᒋᐊᑦᑎᐊᕆᐊᖃᕐᓂᕐᒥᑦ ᐊᑖᒍᑦ ᓈᓴᐅᑎᓕᐅ 22-ᒥᑦ 
ᑕᐃᒫᓪᓗ ᐃᓱᒪᒃᓴᖅᓯᐅᕈᑎᐅᒃᑲᓐᓂᖁᔭᒥᓂᖓ ᐃᖅᑲᓇᐃᔮᖅᑖᕋᓱᐊᕐᓂᖓ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ?: ᑖᓐᓇ ᐱᖓᔪᒋᓚᐅᖅᑕᖓ 
ᐃᓱᒪᑖᒥᓂᖓ ᑲᒥᓴᓇ ᔅᑏᐅᓪ ᐱᔾᔪᑎᖃᖅᑐᖅ ᐃᖅᑲᓇᐃᔭᖅᕕᒥᓂᖏᓐᓂᑦ ᖃᐅᔨᒋᐊᕐᓂᕐᒥ 
ᐱᔾᔪᑎᖃᖅᑐᖅ. ᑕᐃᒃᑯᐊ ᐃᖅᑲᓇᐃᔭᖅᕕᒥᓂᖏᑦ ᑭᒃᑰᒻᒪᖔᑕ ᖃᐅᔨᔭᐅᔪᒪᓐᖏᑉᐸᑕ, ᑖᓐᓇ 
ᒪᓕᑦᑕᐅᔪᒪᒻᒪᖔᖅ ᐃᓱᒪᒃᓴᖅᓯᐅᕈᑎᐅᔪᓐᓇᖅᑐᖅ ᓂᕈᐊᕋᓱᐊᖅᑎᓪᓗᒍ, ᑭᓯᐊᓂᓕ 
ᓴᓂᕌᒎᕆᐊᖃᕐᒪᖔᖅ ᖃᐅᔨᔾᔪᑎᒃᓴᐅᖏᒻᒪᑦ. ᐱᒻᒪᕆᐊᓘᒻᒪᑦ ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔮᖅᑖᑎᑦᑎᓂᕐᒧᖅ ᐱᕙᓪᓕᐊᔾᔪᓯᖏᑦ ᐱᑦᑎᐊᓂᒃᑰᖅᑲᑕ ᑕᐃᒫᓪᓗ ᐱᑎᐊᓂᕐᒪᑕ 
ᑕᑯᔭᐅᓗᑎᒃ ᑭᒃᑯᓕᒫᓄᑦ. ᑕᒪᓐᓇ ᓂᕆᐅᓐᓂᖃᖅᑎᑦᑎᔪᓐᓇᖅᑐᖅ ᖁᑦᑎᓂᖅᓴᒥᑦ 
ᓵᓐᖓᔭᐅᔪᓐᓇᕐᓂᖃᕐᒪᑕ ᑲᒪᔨᐅᔪᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᒋᔭᖏᑦ. ᑖᓐᓇ ᒐᕙᒪᒃᑯᑦ 
ᑎᒥᖁᑎᖓ, ᐅᕙᓂ ᐅᖃᐅᓯᐅᔪᒥ, ᓄᓇᕗᑦ ᓯᓚᑦᑐᓴᖅᕕᒃ ᐃᓱᒪᑖᕈᓐᓇᕐᓂᖓᓂᑦ 
ᐊᑐᖅᑎᐊᕆᐊᖃᖅᐳᖅ. ᐃᓱᒪᒋᔭᖃᖃᓯᐅᔾᔨᒋᐊᓕᒃ ᖃᓄᐃᓐᓂᐅᓯᒪᔪᓕᒫᓂᑦ ᐊᒻᒪᓗ 
ᑐᑭᓯᓇᑦᑎᐊᖅᑐᒃᑯᑦ ᓇᓗᓇᐃᖅᑐᐃᒋᐊᖃᖅᑐᑎᒃ ᐃᖅᑲᓇᐃᔮᖅᑖᕋᓱᐊᖅᑐᒧᑦ ᓱᒻᒪᑦ 
ᓴᖅᑭᔮᖅᑎᑕᐅᓐᖏᒻᒪᖔᑕ ᑕᕝᕙᓂ. ᐃᓱᒪᒃᓴᖅᓯᐅᕈᑎᖃᑦᑎᐊᕐᓗᑎᒃ ᖃᓄᖅᑑᕈᓐᓇᕐᓗᑎᒃ ᐊᒻᒪᓗ 
ᐃᓚᓕᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓅᖃᑎᒌᓐᓂᕐᒥ ᐅᑉᐱᕆᔭᐅᔪᓂᑦ. 

ᒥᓂᔅᑕᐅᑉ ᑭᐅᔾᔪᑎᖏᑦ: ᐅᒃᐱᓇᖅᑐᖅ ᒥᓂᔅᑕ ᐊᖏᓚᐅᖅᑐᖅ ᐊᑐᓕᖁᔭᓕᐊᖑᔪᒥᑦ 
ᖃᐅᔨᒃᑲᐃᖁᔨᓂᐅᔪᒥᑦ ᐱᒐᓱᐊᖅᑐᒥᑦ ᓱᒻᒪᑦ ᓴᖅᑭᔮᖅᑎᑕᐅᓐᖏᒻᒪᖔᑕ ᐊᒻᒪᓗ 
ᓇᓗᓇᐃᖅᑐᐃᑲᓐᓂᖅᑐᓂ ᓱᒻᒪᑦ ᑕᐃᒫᒃ ᐱᓕᕆᐊᖑᓐᖏᕐᒪᖔᑕ. 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 25-131 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ, 2025 ᓄᓇᕗᑦ ᓯᓚᑦᑐᓴᖅᕕᒃ, 2025 ᓄᓇᕗᒻᒥ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 6  

ᑖᓐᓇ ᑐᒃᓯᕋᖅᑐᖅ ᐱᕙᓪᓕᐊᔪᓕᕆᔨᐅᓚᐅᖅᑐᖅ ᐱᑎᑕᐅᔪᒪᓚᐅᖅᑐᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓇᓕᖅᑲᖏᓐᓂᑦ ᐱᔾᔪᑎᖃᖅᑐᓂᑦ ᖃᓄᐃᓕᖓᓕᕐᒪᖔᑕ 
ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᑎᑕᐅᔪᑦ ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᓯᒪᔪᓂᑦ ᐊᒻᒪᓗ ᑕᑯᔪᒪᓪᓗᓂ 
ᐃᓘᓐᓇᖏᓐᓂᑦ 25-ᖑᔪᓂᑦ ᓄᓇᓕᓐᓂ ᐃᓪᓗᓕᖓᑕ ᖃᓄᐃᓕᕐᒪᖔᑕ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᐊᑭᖃᕐᓂᐊᕐᓂᕋᐃᓚᐅᖅᑐᖅ ᒥᒃᓴᐅᓯᓯᒪᔭᖏᓐᓂᑦ  
$10,000−ᓂᑦ ᓇᓕᖅᑲᓕᒫᖏᓐᓄᑦ, ᑭᓯᐊᓂᓕ ᓴᖅᑭᖅᓯᔪᓐᓇᕐᓂᕋᖅᑐᑎᒃ ᐃᖃᓗᓐᓂᑦ 
ᐱᔾᔪᑎᓕᓐᓂᑦ ᐊᑭᖃᓐᖏᓪᓗᒋᑦ. ᑖᓐᓇ ᑐᒃᓯᕋᖅᑐᖅ ᕿᒥᕐᕈᔭᐅᖁᔨᓚᐅᖅᑐᖅ ᐊᑭᖓᓂᑦ 
ᒥᒃᓴᐅᓯᔭᐅᓯᒪᔪᒥᑦ. ᑲᒥᓴᓇ ᖃᐅᔨᓚᐅᖅᑐᖅ ᑖᓐᓇ ᐊᑭᖓ ᐊᑭᑐᓗᐊᕐᒪᑦ ᐊᒻᒪᓗ ᐊᑐᓕᖁᔨᓪᓗᓂ 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐊᑭᖓᓂᑦ ᒥᒃᓴᐅᓯᔭᐅᓯᒪᔪᒥᑦ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ? ᐊᒥᓱᐊᖅᑎᖅᑐᑎᒃ ᐱᓕᕆᐊᖑᔪᓂ 
ᐊᑦᑐᐊᓂᖃᖅᑐᓂᑦ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᓄᑦ, ᐱᐅᓐᖏᑦᑐᖅ ᐱᑕᖃᖅᑎᑎᑉᐸᑕ ᑭᓇᐅᒻᒪᖔᖅ ᑐᒃᓯᕋᖅᑐᖅ 
ᓇᓗᓇᐃᖅᑐᐃᔾᔪᑎᓂᑦ, ᑭᓯᐊᓂᓕ ᑲᒥᓴᓇ ᔅᑏᐅᓪ ᐃᑉᐱᒍᓱᓚᐅᕐᒪᑦ ᐊᑲᐅᓈᖅᑐᒋᓪᓗᓂᐅᒃ 
ᓇᓗᓇᐃᖅᓯᒋᐊᒃᓴᖅ ᑭᓇᐅᒻᒪᖔᖅ ᑐᒃᓯᕋᖅᑐᖅ ᐱᕙᓪᓕᐊᔪᓕᕆᔨᐅᓂᕋᖅᑐᒍ ᑎᑎᕋᖅᑕᐅᓯᒪᔪᑦ 
ᓱᒻᒪᑦ ᑕᐃᒪᐃᓕᖓᒻᒪᖔᑕ ᑐᑭᓯᔭᐅᓂᐊᕐᒪᑦ. 

ᐃᓗᓕᖏᑦ ᓈᓴᐅᑎᓖᑦ 50(1) ᐅᖃᐅᓯᖃᕐᒪᑕ ᐊᑭᓕᖅᑕᐅᓂᖓᓂᑦ ᐊᑭᓕᕆᐊᓕᒃ, ᑭᓯᐊᓂᓕ 
ᐱᔪᓐᓇᐅᑎᑖᖅᑎᑕᐅᑐᐃᓐᓇᕈᓐᓇᕐᒥᔪᑦ. ᐊᒻᒪᓗ, ᑖᓐᓇ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ 
ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᒪᓕᒐᖏᑦ ᐊᔪᕆᖅᓯᐅᔾᔨᕗᑦ 
ᐱᔾᔪᑎᖃᖅᑐᓂᑦ ᖁᑦᑎᓛᖏᓐᓂᑦ ᓈᒻᒪᒋᔭᐅᔪᓐᓇᓲᖑᔪᑦ ᐊᑭᓕᖅᑕᐅᒋᐊᓖᑦ. 

ᑲᒥᓴᓇ ᔅᑎᐅᓪ ᐅᖃᐅᓯᖃᖅᓯᒪᒻᒥᔪᖅ ᐋᖅᑭᑦᑕᐅᓚᐅᖅᓯᒪᔪᒥᓂᕐᒥᑦ ᑕᒪᒃᑯᐊ ᐱᕙᓪᓕᐊᔪᓕᕆᔩᑦ 
ᐱᓕᕆᓲᖑᓂᖏᓐᓄᑦ ᐃᓱᒪᖅᓱᖅᑐᓂ ᓄᓇᓕᓐᓂ ᓄᓇᕗᑦ ᒐᕙᒪᖓᓂᑦ ᓵᓐᖓᑦᑎᒋᐊᕈᓐᓇᕐᒪᑕ 
ᑕᐃᒫᓪᓗ ᐊᔾᔨᐅᖏᑦᑐᒃᑯᑦ ᐃᓱᒪᒋᔭᐅᔭᕆᐊᖃᖅᑐᑎᒃ ᑐᒃᓯᕋᖅᐸᑕ ᐊᑭᓖᓐᖏᑲᐃᓐᓇᕈᒪᓗᑎᒃ. 
ᑐᑭᓯᐅᒪᔾᔪᑎᑦ ᑐᒃᓯᕌᖑᔪᑦ ᑐᒃᓯᕋᖅᑐᒧᑦ ᐸᐸᑕᐅᓐᓂᖏᑉᐸᑦ, ᒐᕙᒪᒃᑯᑦ ᑎᒥᖁᑎᖓᑦ ᓄᑖᒥᑦ 
ᑎᑎᕋᖅᓯᒪᔪᒥᑦ ᓴᓇᒋᐊᖃᓐᖏᑦᑐᖅ ᑭᓯᐊᓂᑐᐊᖅ ᐅᑯᐊ ᐃᓗᐊᒎᖓᑉᐸᑕ ᐃᓗᓕᖏᓐᓂ 
ᑎᑎᕋᖅᓯᒪᔪᖅ ᓈᓴᐅᑎᓕᒃ 7(2)−ᒥᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐱᔪᒪᑉᐸᑕ 
ᑲᑎᑎᕆᓗᑎᒃ ᓴᖅᑭᖅᓯᓗᑎᓪᓗ ᑐᑭᓯᐅᒪᔾᔪᑎᓂᑦ ᓇᐃᓈᖅᓯᒪᓗᒋᑦ ᐱᐅᓛᖑᕗᖅ ᑭᐅᔾᔪᑎᐅᒋᐊᖓ 
ᑐᒃᓯᕋᖅᑐᒧᑦ. ᑐᒃᓯᕋᖅᑐᖅ ᓯᕗᓪᓕᒥᓂᕐᓂᑦ ᑎᑎᕋᖅᑕᒥᓂᕐᓂᑦ ᐱᔪᒪᓪᓚᕆᑉᐸᑦ, ᐊᑭᓖᔪᓐᓇᕆᐊᓖᑦ 
ᕿᓂᖅᑕᐅᑎᓪᓗᒋᑦ ᐊᑭᖏᓐᓂᑦ. ᑖᓐᓇ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐊᒻᒪᓗ ᒪᓕᒐᖏᑦ ᐅᖃᐅᓯᖃᖅᓯᒪᓐᖏᒻᒪᑕ ᖃᓄᖅ 
ᐊᑭᓖᒋᐊᖃᕐᒪᖔᑕ, ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ ᑎᒥᖁᑎᖏᑦ ᐃᑲᔪᕆᐊᓖᑦ 
ᑐᒃᓯᕋᖅᑐᒥᑦ ᐊᒻᒪᓗ ᐅᐸᒍᑎᖁᔨᓗᑎᒃ ᑭᓯᐊᓂ ᐊᑭᓖᔭᖅᑐᖁᔨᒋᐊᖃᓐᖏᑦᑐᑦ. 

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᓐᖓᑕ ᐃᖅᑲᓇᐃᔭᖅᑎᖏᑦ ᐱᔭᕇᖅᓯᓂᕐᒪᑕ ᐃᓗᓕᖅᑐᔪᓂᑦ ᖃᐅᔨᓴᓕᖅᑭᓐᓂᐅᔪᓂᑦ 
ᐊᑭᒋᑎᑕᐅᔪᓐᓇᖅᑐᒥᑦ ᒥᒃᓴᐅᓯᔭᐅᓯᒪᔪᒥᑦ ᑕᐃᒫᓪᓗ ᐊᑭᑭᓪᓕᒋᐊᕆᓂᐊᕐᓗᑎᒃ $3,172.50−ᓂᑦ, 

ᐱᑕᖃᖅᑎᑦᑎᓗᑎᒃ ᐃᖃᓗᓐᓂ ᐱᓕᕆᖁᔨᔾᔪᑎᐅᔪᓂᑦ ᐊᑭᖃᓐᖏᓪᓗᒋᑦ ᐊᒻᒪᓗ 
ᓇᓗᓇᐃᖅᓯᕕᐅᓗᓂ ᖃᕋᓴᐅᔭᒃᑯᑦ ᐊᑭᓖᕕᒃᓴᐅᒻᒪᑦ ᐊᒻᒪᓗ ᐃᓯᕐᓗᓂ ᐊᑭᓖᔭᖅᑐᕆᐊᖃᓐᖏᒻᒪᑦ. 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 25-114 
ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ, 2025 ᓄᓇᕗᑦ ᓯᓚᑦᑐᓴᖅᕕᒃ, 
2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 722  

ᑲᒥᓴᓇ ᐅᕐᓂᓗᒃᓴᖅᕕᐅᓐᓂᕐᒪᑦ ᑕᐃᒃᑯᐊ ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᑐᒃᓯᕋᖅᑐᒥᑦ  
ᐋᓐᓂᐊᕕᓕᐊᖅᓯᒪᓪᓗᓂ ᐊᑭᓕᐅᑎᒥᓂᖏᓐᓂᑦ ᓇᒻᒥᓂᖅ ᐅᑎᖅᑎᑦᑎᒐᓱᐊᖅᑐᒥᑦ 
ᐱᔭᕆᐊᖃᖅᑎᑎᓐᓂᕐᒪᑕ ᓴᖅᑭᖅᓯᓂᕐᒥᑦ ᐃᖅᑲᓇᐃᔭᖅᑐᖅᓯᐅᑎᖓᓂᑦ ᓈᐅᑎᒥᑦ. 
ᐋᓐᓂᐊᖅᑕᐃᓕᓕᕆᔨᒃᑯᑦ ᑐᒃᓯᕌᓕᒥᓃᑦ ᐃᖅᑲᓇᐃᔭᖅᑐᖅᓯᐅᑎᖓᓂᑦ ᐅᐱᓐᓇᕋᓂᒎᖅ 
ᑮᓇᐅᔭᓕᕆᔨᒃᑯᑦ ᑕᐃᒪᐃᒋᐊᖃᓪᓚᕆᓐᓂᕋᐃᒻᒪᑕ. ᑲᒥᓴᓇ ᖃᐅᔨᔪᒥᓂᖅ ᑕᒪᓐᓇ 
ᐊᖏᖅᑕᐅᓯᒪᓐᖏᑐᒃᑯᑦ ᓄᐊᑦᑎᓂᐅᓐᓂᕐᒪᑦ ᐃᓄᒻᒥᑦ ᐱᔾᔪᑎᖃᖅᑐᒥᑦ ᑐᑭᓯᒃᑲᓐᓂᕈᑎᒃᓴᕐᒥᑦ. 
ᑕᒪᓐᓇᓕ ᐃᖅᑲᓇᐃᔭᖅᑐᖅᓯᐅᑎᖓᓂᑦ ᓴᖅᑭᖅᓯᓂᖅ ᑮᓇᐅᔭᓕᕆᔨᒃᑯᓐᓄᑦ ᐊᑲᐅᔪᒥᓂᐅᒐᓗᐊᖅ 
ᑭᓯᐊᓂᓕ ᑕᐃᒪᐃᒋᐊᖃᕐᓂᖏᒻᒪᑕᒎᖅ ᒪᓕᓪᓗᒍ ᓈᓴᐃᑎᓕᒃ 40 (c)−ᒥ. 
ᐊᑐᓕᖁᔭᓕᐅᕈᑎᐅᓚᐅᖅᑑᒃ ᑕᒪᒃᑮᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ 
ᐸᐸᑦᑎᑦᑎᐊᖁᔭᐅᓪᓗᑎᒃ ᐃᖅᑲᓇᐃᔭᖅᑐᖅᓯᐅᑏᑦ ᓈᓴᐅᑎᖏᓐᓂᑦ ᑎᒍᒥᐊᖅᑕᖏᓐᓂᑦ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ?: ᑖᓐᓇ ᐃᖅᑲᓇᐃᔭᖅᑐᖅᓯᐅᑎ 
ᓈᓴᐅᑎ ᖃᐅᔨᒪᔭᐅᑦᑎᐊᕆᐊᖃᖅᐳᖅ ᐃᓄᒻᒥᑦ ᐱᔾᔪᑎᓕᓐᓂᑦ ᐃᓗᓕᖃᕐᒪᑦ. ᑖᓐᓇ ᓈᓴᐅᑎ 
ᐊᑕᐅᓯᑐᐊᕐᒧᑦ ᐃᓄᒻᒧᑦ ᓇᓗᓇᐃᖅᓯᔾᔪᑎᐅᕗᖅ ᒪᓕᒃᓱᐊᓲᖑᓪᓗᓂᓗ ᑲᓇᑕᐅᑕᕐᒥᑦ 
ᐃᓅᕋᑖᕐᓂᖓᓂᑦ ᐃᓅᔪᓐᓃᕐᓂᖓᓄᑦ. ᐱᕋᔭᐅᔪᖅ ᑎᒍᓯᓐᓂᖅᑲᖅ ᑭᐊᑐᐃᓐᓇᐅᑉ 
ᐃᖅᑲᓇᐃᔭᖅᑐᖅᓯᐅᑎᖓᓂᑦ ᐊᑎᖓᓂᑦ ᐊᒻᒪᓗ ᐃᖅᑲᓇᐃᔭᖅᑐᖅᓯᐅᑎᖓᓂᑦ ᓈᓴᐅᑎᒥᑦ, 
ᑭᓇᐅᓂᖓ ᑎᔾᓕᒑᖑᔪᓐᓇᓂᖅᓴᐅᒻᒪᑦ. ᐱᑕᖃᖅᑎᓐᓇᒍ ᓇᓗᓇᐃᖅᑕᐅᓯᒪᔪᓂᑦ ᐱᖁᔭᖅᑎᒍᑦ 
ᐊᖏᖅᑕᐅᓯᒪᓂᐅᔪᒥᑦ, ᒐᕙᒪᒃᑯᑦ ᑎᒥᖁᑎᖓ ᓄᓇᕗᑦ ᒐᕙᒪᖓᓂ ᓄᐊᑦᑎᔭᕆᐊᖃᓐᖏᑦᑐᑦ 
ᑭᐊᑐᐃᓐᓇᐅᑉ ᐃᖅᑲᓇᐃᔭᖅᑐᖅᓯᐅᑎᖓᓂᑦ ᓈᓴᐅᑎᖓᓂᑦ ᐱᔪᓐᓇᕋᓗᐊᕐᓗᑎᒃ ᑐᕌᖓᓪᓚᕆᑉᐸᑦ 
ᐱᓕᕆᓂᐅᔪᒧᑦ ᐊᒻᒪᓗ ᓇᓗᓇᐃᖅᑕᐅᓯᒪᓗᓂ ᐱᔭᐅᔭᕆᐊᖃᓪᓚᕆᒻᒪᑦ ᐱᓕᕆᓂᐅᔪᒧᑦ. ᐊᑐᕐᓂᖅ 
ᖃᕋᓴᐅᔭᒥ ᑎᑎᖅᑲᒃᑯᕕᓐᓂᑦ ᑐᖅᑯᖅᓯᓯᒪᕕᖃᕐᓗᓂ ᓈᒻᒪᓐᖏᓚᖅ 
ᐅᐊᑦᑎᑦᑎᐊᕋᒃᓴᐅᖏᓐᓂᖏᓐᓄᑦ, ᐅᐊᑦᑎᔭᐅᔪᒦᒋᐊᖃᕐᒪᑕ ᒪᓕᓪᓗᒍ ᐃᓗᓕᖏᓐᓂ ᓈᓴᐅᑎᓂᒃ 
42−ᒥᑦ ᑕᐃᑲᓂ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓ. ᐊᔾᔨᒌᓐᖏᓐᓂᖃᕐᒪᑕ ᐋᓐᓂᐊᕕᓕᐊᖅᑐᖅᓯᐅᑏᑦ ᑐᑭᓯᐅᒪᔾᔪᑏᑦ ᐊᒻᒪᓗ 
ᐋᓐᓂᐊᕕᓕᐊᖅᑐᖅᓯᐅᑕᐅᓐᖏᑦᑐᑦ ᑐᑭᓯᐅᒪᔾᔪᑎᑦ. ᐃᖅᑲᓇᐃᔭᖅᑎᓕᕆᓂᔨᒃᑯᑦ ᓇᓗᓇᐃᖅᓯᓯᒪᔪᑦ 
ᑕᑯᒋᐊᖃᓐᖏᓐᓇᒥᑦ ᐋᓐᓂᐊᕕᓕᐊᖅᑐᖅᓯᐅᑎᓂᑦ ᑐᑭᓯᐅᒪᔾᔪᑎᓂᑦ, ᑭᓯᐊᓂᓕ 
ᑕᑯᒋᐊᖃᕐᓂᕋᖅᑐᑎᒃ ᐋᓐᓂᐊᕕᓕᐊᖅᑐᖅᓯᐅᑕᐅᓐᖏᑦᑐᓂᑦ ᑐᑭᓯᐅᒪᔾᔪᑎᓂᑦ ᐱᔾᔪᑎᖃᖅᑐᓂᑦ 
ᐃᖅᑲᓇᐃᔭᖅᑎᐅᑉ ᖃᖓ ᐃᖅᑲᓇᐃᔮᖓᓄᑦ ᐅᑎᕈᓐᓇᓛᕐᒪᖔᖅ ᐊᒻᒪᓗ ᐃᖅᑲᓇᐃᔭᖅᕕᖓᓂ 
ᐋᖅᑭᒋᐊᖅᑕᐅᓯᒪᔪᖃᕆᐊᖃᖅᐸᑦ ᐊᑲᐅᓯᒋᐊᖅᑕᐅᓗᓂ ᐃᖅᑲᓇᐃᔭᖅᑎᒧᑦ ᐊᒻᒪᓗ ᑕᒪᑐᒥᖓ 
ᑲᒥᓴᓇ ᐊᖏᔪᔪᖅ. 

ᑭᓯᐊᓂᓕ, ᑲᒥᓴᓇ ᔅᑏᐅᓪ ᓇᓗᓇᐃᖅᓯᓚᐅᖅᑐᖅ ᑕᐃᒃᑯᐊ ᐃᖅᑲᓇᐃᔭᖅᑎᓕᕆᔨᒃᑯᑦ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕆᐊᖃᕐᒪᑕ ᐊᑲᐅᓐᖏᓕᐅᕆᔪᓐᓇᖅᑐᒥᑦ ᐊᔾᔨᒌᓐᖏᑎᑦᑎᒐᓱᐊᕐᓂᕐᒥ 
ᐋᓐᓂᐊᕕᓕᐊᖅᑐᖅᓯᐅᑎᓂᑦ ᐋᓐᓂᐊᕕᓕᐊᖅᑐᖅᓯᐅᑕᐅᓐᖏᑦᑐᓂᓪᓗ ᑐᑭᓯᐅᒪᔾᔪᑎᓂᑦ ᐃᓗᐊᓂ 
ᐃᒻᒃᑰᖅᑐᒃᑯᑦ ᐋᓐᓂᐊᕕᓕᐊᖅᓯᒪᓪᓗᓂ ᖃᐅᔨᓴᖅᑕᐅᔾᔪᑎᒥᓂᕐᓂ ᐅᓂᒃᑳᓕᐊᒥᓂᕐᓂ. 
ᐱᔭᕆᐊᖃᕐᓂᖃᖅᑐᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᓇᓗᓇᐃᖅᑐᐃᓗᑎᒃ ᑐᒃᓯᕋᖅᑐᒧᑦ ᐊᓪᓚᕝᕕᖓ 

ᖃᓄᖅ ᐊᐅᓚᕙᒻᒪᖔᖅ ᐊᒻᒪᓗ ᑲᓐᖑᓇᖅᑐᓕᕆᓂᕐᒥᑦ ᐱᔾᔪᑎᖃᖅᑐᓂᑦ ᑎᑎᕋᖅᓯᒪᓂᐅᔪᓂᑦ 
ᐃᓗᐊᓂ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ 
ᑕᐃᒫᕌᓗᒃ ᐊᓯᐊᒍᑦ ᑐᑭᓯᖃᖅᑎᑕᐅᒋᐊᖃᓐᖏᒻᒪᑕ ᓴᖅᑭᖅᓯᒋᐊᖃᕐᓂᕋᖅᑕᐅᓗᑎᒃ. ᐅᓂᒃᑳᖅᑐᓂ 
ᑲᒥᓴᓇ, ᑲᒥᓴᓇ ᐃᓱᒪᖃᕐᓂᕋᓚᐅᖅᑐᖅ ᑕᒪᒃᑯᐊ ᐃᓱᒫᓘᑎᐅᔪᑦ ᑐᒃᓯᕋᖅᑐᒧᑦ, 
ᐱᓪᓗᕆᐅᒐᓗᐊᖅᑎᓪᓗᒋᑦ ᑲᒪᒋᔭᐅᑦᑎᐊᓂᖅᓴᐅᔪᓐᓇᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᑲᒪᔾᔪᑎᒋᕙᑦᑕᖏᓐᓄᑦ ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᑲᓐᖑᓇᖅᑐᓂᕆᓂᐅᓐᖏᖔᕐᓗᑎᒃ ᐊᑖᒍᑦ 
ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ. 
ᐱᒻᒪᕆᐅᔪᒥᑦ, ᑲᒥᓴᓇ ᑕᐃᓯᓚᐅᖅᑐᖅ ᐊᑐᖅᑕᐅᓂᖓᓂᑦ ᕙᑦᔅᐋᑉ ᖃᕋᓴᐅᔭᓕᕆᔾᔪᑎᑦ ᖁᑦᑎᑦᑐᒥ 
ᐃᖅᑲᓇᐃᔮᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ ᑕᐃᓪᓗ ᐊᑐᓕᖁᓚᐅᖅᐳᖅ 
ᐊᑐᖅᑕᐅᖃᑦᑕᖁᔪᓐᓃᖅᑐᓂ ᑖᒃᓱᒥᖓ ᖃᕋᓴᐅᔭᓕᕆᔾᔪᑎᒥᑦ. ᑖᓐᓇ ᐊᑐᓕᖁᔭᓕᐊᖓ 
ᐊᖏᖅᑕᐅᓚᐅᓐᖏᑦᑐᖅ ᐋᒡᒑᖅᑕᐅᓇᓂᓗ. ᑖᓐᓇ ᖃᕋᓴᐅᔭᓕᕆᔾᔪᑎ ᓯᓚᑖᓃᒻᒪᑦ 
ᐊᐅᓚᒍᓐᓇᖅᑕᖏᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐊᒻᒪᓗ ᓄᓇᕗᑦ ᒐᕙᒪᖓᑕ ᑕᐃᒫᓪᓗ 
ᐃᓵᖅᑕᐅᔪᓐᓇᑐᐃᓐᓇᕆᐊᖃᖅᑐᓂ ᐊᒻᒪᓗ ᐊᑐᖅᑕᐅᒋᐊᖃᕋᓂ ᐃᖅᑲᓇᐃᔭᖅᑎᓕᕆᓂᕐᒥ 
ᐃᓱᒫᓘᑎᓂᑦ ᐊᖅᑭᒃᓯᒍᑎᐅᓗᓂ. ᐊᑐᓕᖁᔭᐅᔪᑦ ᐃᓚᖃᓚᐅᖅᑐᑦ ᐃᖅᑲᓇᐃᔭᖅᑎᓕᕆᔨᒃᑯᑦ 
ᕿᒥᕐᕈᖁᔭᐅᓪᓗᑎᒃ ᐋᖅᑭᒋᐊᖅᓯᓗᑎᓪᓗ ᑎᑎᖅᑲᓂᖅ ᐊᐅᓚᑦᑎᓂᕆᕙᑦᑕᖏᓐᓄᑦ 
ᒪᓕᑦᑕᐅᒋᐊᓕᓐᓂᑦ ᐊᒻᒪᓗ ᐃᒻᒥᒃᑯᑦ ᐋᓐᓂᐊᖅᑕᐃᓕᓕᕆᓄᑦ ᖃᐅᓴᕈᒥᓂᐅᔪᑦ ᖃᕋᓴᐅᔭᒃᑯᑦ 
ᑎᑎᖅᑲᒃᑯᕕᒃᑯᑦ ᐊᐅᓪᓚᖅᑎᑕᐅᒋᐊᖃᖅᐸᑕ ᑕᐃᒃᑯᐊ ᑎᑎᖅᑲᐃᑦ ᒪᑐᐃᖅᓯᔾᔪᑎᖃᕆᐊᖃᕐᓗᑎᒃ 
ᒪᑐᐃᑐᐃᓐᓇᕋᒃᓴᐅᖏᓪᓗᑎᒃ. 

ᒥᓂᔅᑕᐅᑉ ᑭᐅᔾᔪᑎᖓ: ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐱᑎᑦᑎᓚᐅᖅᑐᖅ ᐃᓗᓕᖅᑐᔪᓂᑦ 
ᓇᓗᓇᐃᖅᑐᐃᓂᐅᔪᓂᑦ ᐱᐅᓴᓐ ᐊᒻᒪᓗ ᐳᕇᓛᓐᔅ ᖃᕋᓴᐅᔭᓕᕆᔾᔪᑎᖏᓐᓂᑦ ᐊᒻᒪᓗ 
ᐃᓱᓕᑦᑕᖅᕕᖃᕐᓂᖏᓐᓂᑦ ᖃᓄᐃᑦᑐᓂᑦ ᑭᓇᐅᒻᒪᖔᖅ ᓇᓗᓇᐃᖅᓯᔾᔪᑎᓂᑦ 
ᐸᐃᑉᐹᒃᑯᕕᑦᑖᖅᑎᑕᐅᓂᐊᕐᒪᑕ ᒐᕙᒪᒃᑯᓐᓂ. ᑮᓇᐅᔭᓕᕆᔨᒃᑯᑦ ᐊᑐᓪᓚᕆᑉᐸᒻᒪᑕ 
ᐃᓅᕕᒥᓂᖏᓐᓂᑦ ᐊᒻᒪᓗ ᐃᖅᑲᓇᐃᔭᖅᑐᖅᓯᐅᑎᖏᓐᓂᑦ ᓈᓴᐅᑎᓃᑦᑐᓂᑦ ᑐᑭᓯᐅᒪᔾᔪᑎᓂᑦ. 
ᖃᕋᓴᐅᔭᐃᑦ ᐃᓱᓕᑦᑕᖅᕕᖃᖅᓪᓗᒋᑦ, ᐊᖏᖅᓯᒪᓂᖅᑕᖃᓚᐅᖅᑐᖅ ᖃᐅᓴᕐᓂᐊᕐᓂᕋᖅᑐᑎᒃ 
ᖃᕋᓴᐅᔭᒦᑎᑦᑎᒍᓐᓇᕐᒪᖔᑕ ᓇᓗᓇᐃᖅᑐᐃᔾᔪᑎᓂᑦ ᐃᖅᑲᓇᐃᔭᖅᑐᖅᓯᐅᑎᖏᑦ 
ᐱᔭᐅᔭᕆᐊᖃᓐᖏᓪᓗᑎᒃ. ᑮᓇᐅᔭᓕᕆᔨᒃᑯᑦ ᐊᖏᓚᐅᓐᖏᑦᑐᑦ ᐊᐃᑉᐹᓂᑦ ᐊᑐᓕᖁᔭᓕᐊᖑᔪᒥᑦ 
ᐱᔾᔪᑎᖃᖅᑐᒥᑦ ᖃᕋᓴᐅᔭᒃᑯᑦ ᑎᑎᖅᑲᐅᓯᐊᒥᓃᑦ ᐲᔭᖅᑕᐅᒋᐊᖃᕐᓗᑎᒃ ᑐᑭᓯᐅᒪᔾᔪᑎᓂᑦ 
ᐃᓗᐊᓅᖅᑕᐅᓯᒪᓪᓗᓂ ᐱᐅᓴᓐ ᖃᕋᓴᐅᔭᓕᕆᔾᔪᑎᒧᑦ. ᐅᖃᐅᓯᐅᓚᐅᖅᑐᖅ ᑐᖅᑯᖅᑕᐅᓯᒪᔪᑦ 
ᐱᖁᔭᕐᔪᐊᖓ ᐸᐸᑦᑎᕕᐅᖁᔭᐅᓪᓗᓂ ᓇᓕᖅᑲᓄᑦ ᓱᕋᑦᑕᐅᑐᐃᓐᓇᕈᓐᓇᖏᑦᑐᓄᑦ 
ᐊᖏᖅᑕᐅᖅᑳᓚᐅᕋᑎᒃ. ᑮᓇᐅᔭᓕᕆᔨᒃᑯᑦ ᓈᒻᒪᒃᓴᓚᐅᖅᑐᑦ ᑕᐃᒫᑐᐃᓐᓇᖅ ᖃᑦᓯᓄᑦ 
ᐅᖃᓕᒫᖅᑕᐅᔪᓐᓇᕐᒪᖔᑕ ᐊᑐᕈᓐᓃᖅᑎᑕᐅᓯᒪᔪᒥ ᐳᕇᓛᓐᔅ ᖃᕋᓴᐅᔭᒃᑰᕈᑎᒃᑯᑦ 
ᓇᓗᓇᐃᖅᓯᑐᐃᓐᓇᖅᓯᑉᐸᑕ ᓈᒻᒪᑦᑐᒥᑦ ᐅᐊᑦᑎᔭᐅᓂᖃᕈᓐᓇᕐᒪᑕ. 

ᐅᑉᐱᓇᖅᑐᖅ ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ ᐅᖃᐅᔾᔨᒋᐊᓚᐅᖅᑐᖅ ᖃᐅᓴᒃᑲᓂᕐᓂᐊᕐᒪᑕ 
ᓄᐊᑦᑎᓂᕆᕙᑦᑕᖏᓐᓂᑦ ᐃᖅᑲᓇᐃᔭᖅᑐᖅᓯᐅᑎᓂᑦ ᓈᓴᐅᑎᓂᒃ ᐋᓐᓂᐊᕕᓕᐊᖅᑐᒥᓃᑦ ᓇᒻᒥᓂᖅ 
ᐊᑭᓖᔾᔪᑎᒥᓂᖏᓐᓂᑦ ᐅᑎᖅᑎᑦᑎᒐᓱᐊᖅᑎᓪᓗᒋᑦ, ᑭᓯᐊᓂᓕ ᐊᖏᕐᓂᐊᕐᓗᑎᒃ ᑮᓇᐅᓕᕆᔨᒃᑯᑦ 
ᓇᓗᓇᐃᖅᓯᓯᒪᓂᖏᓐᓂᑦ ᑕᐃᒫᓪᓗ ᐊᑐᓕᖅᑎᑎᓐᖏᓪᓗᑎᒃ ᐊᑐᓕᖁᔭᓕᐊᒥᓂᐅᔪᒥᑦ 
ᓄᐊᑦᑎᖃᑦᑕᖁᔪᓐᓃᖅᑐᒥᑦ ᐃᖅᑲᓇᐃᔭᖅᑐᖅᓯᐅᑎᓂᑦ ᓈᓴᐅᑎᓂᑦ. ᑖᒃᓱᒥᖓᒃᓴᐃᓐᓇᖅ 
ᐱᔾᔪᑎᖃᕐᓗᑎᒃ ᐃᖏᖅᑲᖅᑕᐅᖁᓚᐅᓐᖏᑦᑐᑦ ᖃᕋᓴᐅᔭᒃᑯᑦ ᑎᑎᖅᑲᐅᓯᐊᒥᓂᐅᔪᓂᑦ 
ᐱᔾᔪᑎᖃᖅᑐᓂᑦ ᓇᓕᖅᑲᐃᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᐅᔪᒥᑦ. ᐊᑐᓕᖁᔭᓕᐊᖑᔪᖅ 
ᐱᔾᔪᑎᖃᖅᑐᖅ ᑕᕝᕙᑦᑕᐅᑎᒋ ᐲᔭᖅᑕᐅᖃᑦᑕᕆᐊᖃᕐᓂᖏᓐᓂᑦ ᐋᓐᓂᐊᕕᓕᐊᖅᓯᒪᔪᒥᓃᑦ 
ᑮᓇᐅᔭᐃᕈᑎᒥᓂᖏᓐᓂᑦ ᐅᑎᖅᑎᑦᑎᒐᓱᐊᖅᑐᑦ ᖃᕋᓴᐅᔭᒃᑰᖅᑐᖅ ᓇᓕᖅᑲᐃᑦ 

ᐊᖏᖅᑕᐅᓚᐅᓐᖏᑦᑐᖅ. ᐱᓕᕆᕕᖓᑦ ᐃᖏᕐᕋᔪᓕᕆᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ 
ᖃᐅᔨᓴᓚᐅᖅᑐᑦ ᖃᓄᖅ ᓄᓇᕗᑦ ᒐᕙᒪᖓ ᐊᐅᓚᑦᑎᕙᒻᒪᖔ ᖃᕋᓴᐅᔭᓃᑦᑐᓂᑦ ᐊᒻᒪᓗ ᖃᓄᖅ 
ᐊᓯᐅᑦᑕᐃᓕᑎᑕᐅᕙᒻᒪᖔᑕ ᖃᓄᕐᓗ ᓱᕋᑦᑕᐅᕙᒻᒪᖔᑕ ᐊᖅᑯᑎᖃᖅᑐᑎᒃ ᑐᑭᓯᐅᒪᔾᔪᑎᓂᑦ 
ᐊᐅᓚᑦᑎᔨᐅᔪᓄᑦ ᑲᑎᒪᔨᕋᓛᖑᔪᓄᑦ. 

 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 25-114 
ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓕᕆᔨᒃᑯᓪᓗ, 2025 ᓄᓇᕗᒻᒥ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓴ 8. 

ᑐᒃᓯᕋᖅᑐᖅ ᐃᖅᑲᓇᐃᔭᖅᑎᐅᔪᖅ ᐱᓕᕆᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ. ᐱᓕᕆᕕᖓᑦ 
ᐃᖅᑲᓇᐃᔭᖅᑎᓕᕆᒃᑯᑦ ᑐᒃᓯᕋᔪᒻᒪᑕ ᑖᓐᓇ ᑐᒃᓯᕋᖅᑐᖅ ᖃᐅᔨᓴᖅᑕᐅᖁᔭᐅᓪᓗᓂ ᐃᒻᒥᒃᑰᖅᑐᓄᑦ 
ᐋᓐᓂᐊᖃᕐᒪᖔᖅ ᖃᐅᔨᓴᖅᑎᐅᔪᓄᑦ. ᑖᒃᑯᐊ ᐃᒻᒥᒃᑰᖅᑐᓄᑦ ᖃᐅᔨᓴᖅᑕᐅᒍᑎᒥᓂᖏᑦ 
ᐸᔪᒍᑎᒋᔭᐅᔪᔪᑦ ᐱᓕᕆᕕᖓᓄᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᐊᒻᒪᓗ ᑕᑯᔭᐅᑎᑕᐅᓪᓗᑎᒃ 
ᐊᔾᒌᓐᖏᑦᑐᓄᑦ ᐃᖅᑲᓇᐃᔭᖅᑎᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ. ᑖᓐᓇ ᑐᒃᓯᕋᖅᑐᖅ 
ᐅᑉᐱᕈᓱᓐᓂᕋᓚᐅᖅᑐᖅ ᐊᒥᓱᐊᖅᑎᖅᑐᓂ ᑲᓐᖑᓇᖅᑐᓕᕆᓂᕐᒧᑦ ᐱᔪᓐᓇᐅᑎᖏᑦ ᓱᕋᑦᑕᐅᓂᕐᒪᑕ 
ᐊᐅᓚᑕᐅᑎᓪᓗᒋᑦ ᐃᒻᒥᒃᑰᖅᑐᓄᑦ ᖃᐅᓴᖅᑕᐅᔾᔪᑎᒥᓂᖏᑦ. ᑲᒥᓴᓇ ᖃᐅᔨᓚᐅᖅᑐᖅ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓕᕆᔨᒃᑯᓪᓗ ᐊᑐᕐᓂᖏᑦᑎᐊᕐᒪᑕ ᐊᓯᖏᓐᓄᑦ 
ᑕᑯᔭᐅᔾᔭᐃᒃᑯᑎᓂᑦ ᐃᒻᒥᒃᑰᖅᑐᓄᑦ ᖃᐅᔨᓴᖅᑕᐅᔾᔪᑎᒥᓃᑦ ᐅᓂᒃᑲᓕᐊᒥᓂᖏᓐᓂ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ?  ᑕᒪᓐᓇ ᐱᖁᔭᖅᑎᒍᑦ 
ᐱᓪᓚᕆᒋᐊᖃᕐᓂᖓᑦ ᒐᕙᒪᒃᑯᑦ ᑎᒥᖁᑎᖓᑕ ᐱᔾᔪᑎᖃᖅᑐᖅ ᖃᓄᖅ ᑐᖅᑯᖅᑕᐅᓯᒪᒋᐊᖃᕐᒪᖔᑕ 
ᐃᓄᒻᒥᑦ ᐱᔾᔪᑎᖃᖅᑐᑦ ᑐᑭᓯᐅᒪᔾᔪᑏᑦ ᐅᖃᐅᓯᐅᓯᒪᕗᖅ ᐃᓗᓕᖏᓐᓂ ᓈᓴᐅᑎᓕᒻᒥ 42 ᑕᐃᑲᓂ 
ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ.  

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᑎᓕᓯᓚᐅᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᑦ ᒪᓕᑦᑕᐅᖁᔨᓪᓗᓂ ᐲᔭᐃᖁᔪᓂᑦ ᐃᒻᒥᒃᑰᖅᑐᓄᑦ 
ᐋᓐᓂᐊᖃᕐᒪᖔᖅ ᖃᐅᔨᓴᕈᑎᒥᓂᐅᔪᓂᑦ ᑕᐃᑲᓐᖓᑦ ᒪᕐᕉᓐᓂᒃ ᒥᓂᔅᑕᐅᑉ ᑐᖏᓕᖓᑕ 
ᐃᑲᔪᖅᑎᖏᑕ ᑎᑎᖅᑲᖃᐅᑎᖏᓐᓂᑦ, ᕿᒥᕐᕈᔭᐅᖁᔨᓪᓗᓂᓗ ᐊᖅᑭᒋᐊᖅᑕᐅᖁᔨᓪᓗᓂ ᑎᑎᖅᑲᓂᑦ 
ᐊᐅᓚᑦᑎᓂᕐᒧᑦ ᒪᓕᑦᑕᐅᒋᐊᖃᓲᓂᑦ ᐊᒻᒪᓗ ᑕᒪᒃᑯᐊ ᐃᒻᒥᒃᑰᖅᑐᓄᑦ ᐋᓐᓂᐊᖃᕐᒪᖔᖅ ᖃᐅᓴᖅᑏᑦ 
ᐅᓂᒃᑳᓕᐊᒥᓂᖏᑦ ᐸᐸᑕᐅᖃᑦᑕᖁᓪᓗᒋᑦ ᑕᑯᔭᐅᔪᓐᓇᖏᑦᑐᓂ ᐸᐃᑉᐹᒃᑯᕕᐅᔪᓂᑦ ᖃᕋᓴᐅᔭᒃᑯᑦ 
ᑎᑎᖅᑲᒃᑯᕕᐅᓐᖏᑦᑐᓂᑦ ᐊᒻᒪᓗ ᑕᐃᒪᐃᑦᑐᖅ ᐅᓂᒃᑳᓕᐊᒥᓂᑦ ᖃᕋᓴᐅᔭᒃᑯᑦ ᑎᑎᖅᑲᖃᐅᑎᒃᑯᑦ 
ᐊᐅᓪᓚᖅᑎᑕᐅᔭᕆᐊᖃᖅᐸᑦ ᒪᑐᐃᕈᑎᖃᕆᐊᖃᕐᓗᑎᒃ ᑭᒃᑯᑐᐃᓐᓇᕐᓄᑦ ᒪᑐᐃᖅᑕᐅᔪᓐᓇᖏᓪᓗᑎᒃ. 
ᐊᒻᒪᓗ, ᐊᒥᓲᓂᖅᓴᐃᑦ ᖁᑦᑎᑦᑐᓂ ᐃᓂᓕᓐᓄᑦ ᐊᐅᓚᑦᑎᔨᐅᔪᓄᑦ ᑐᓴᐅᒪᖃᑎᒌᒍᑏᑦ 
ᐊᐅᓪᓛᖅᑕᐅᓯᒪᓕᕐᒪᑕ ᒪᐃᑯᕈᓵᑉ ᑲᑐᑎᔭᐅᔪᓄᑦ ᑕᑯᔭᒃᓴᐅᔪᓄᑦ ᐊᒻᒪᓗ ᕚᑦᓵᑉ ᖃᕋᓴᐅᔭᒃᑰᕈᑎᑦ 
ᐊᑐᖅᑕᐅᖃᑦᑕᕈᓐᓂᕐᓗᑎᒃ ᑲᓐᖑᓇᖅᑐᓕᕆᓂᕐᒥᑦ ᐱᔾᔪᑎᓕᓐᓄᑦ.  

ᐅᑉᐱᓇᖅᑐᖅ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᓕᕆᓂᕐᒧᑦ ᐊᖏᓚᐅᓐᖏᑦᑐᖅ ᑎᓕᔭᐅᔾᔪᑎᖓᓂᑦ 
ᐃᖅᑲᓇᐃᔭᖅᑎᓕᕆᔨᒃᑯᑦ ᕿᒥᕐᕈᖁᔭᐅᓂᖓᓂᑦ ᐋᖅᑭᒋᐊᖅᓯᖁᔭᐅᓂᖓᓂᓪᓗ ᖃᕋᓴᐅᔭᒃᑯᑦ 
ᑎᑎᖅᑲᐅᓯᐊᒥᓂᖏᑕ ᑐᖅᑯᖅᑕᐅᓂᕆᕙᑦᑕᖏᓐᓂᑦ ᑕᐃᒫᒃ ᐃᓘᓐᓇᖏᑦ ᐃᒻᒥᒃᑰᖅᑐᓄᑦ 
ᐊᓐᓂᐊᖃᕐᒪᖔᑕ ᖃᐅᔨᓴᕈᑎᒥᓃᑦ ᐅᓂᒃᑲᓕᐊᒥᓃᑦ ᐲᔭᖅᑕᐅᖁᔭᐅᓂᖏᓐᓂᑦ ᖃᕋᓴᐅᔭᒃᑯᑦ 
ᑎᑎᖅᑲᐅᓯᐊᒥᓃᑦ ᐃᓂᖏᓐᓂᑦ ᑕᒪᒃᑯᐊ ᓇᓕᖅᑲᐃᑦ ᐊᐅᓪᓛᖅᑕᐅᓯᒪᓕᖅᑎᓪᓗᒋᑦ ᓈᒻᒪᑦᑐᓄᑦ 
ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖏᑦᑐᓄᑦ ᖃᕋᓴᐅᔭᓄᑦ ᐊᖏᖅᑕᐅᓚᐅᓐᖏᑦᑐᖅ. 
ᐱᔾᔪᑕᐅᓂᕋᖅᑕᐅᓚᐅᖅᑐᖅ ᒪᓕᑦᑐᑎᒃ ᓇᓕᖅᑲᓕᕆᓂᕐᒧᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᑐᐊᒐᖏᓐᓂᑦ 
ᖃᕋᓴᐅᔭᒃᑯᑦ ᑎᑎᖅᑲᐅᓯᐊᒥᓃᑦ ᑭᒃᑯᓕᒫᓄᑦ ᑕᑯᔭᐅᔪᓐᓇᕆᐊᖃᕐᒪᑕ ᐊᒻᒪᓗ ᑐᖅᑯᖅᑕᐅᓂᐊᖅᐸᑕ 
ᐃᒋᑕᐅᓂᐊᖅᑲᑕᓗ ᓇᓕᖅᑲᐃᑦ ᒪᓕᒋᐊᖃᕐᒪᑕ ᐋᒃᔅ, ᐅᐊᒃᔅ ᑐᖅᑯᖅᓯᓂᕐᒧᑦ ᐱᖁᔭᐅᔪᒥᑦ. 
ᐊᖏᖃᑎᒌᓚᐅᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᓕᕆᔨᒃᑯᑦ ᕿᒥᕐᕈᓂᐊᕐᒪᑕ ᐋᖅᑭᒋᐊᖅᓯᓂᐊᕐᒪᑕᓗ 
ᑎᑎᖅᑲᓂᑦ ᐊᐅᓚᑦᑎᓂᕆᕙᑦᑕᖏᓐᓂᑦ ᐊᒻᒪᓗ ᐃᒻᒥᒃᑰᖅᑐᓄᑦ ᐋᓐᓂᐊᖃᕐᒪᖔᑕ ᖃᐅᔨᓴᕈᑎᒥᓃᑦ 
ᐅᓂᒃᑲᓕᐊᒥᓃᑦ ᖃᕋᓴᐅᔭᒃᑯᑦ ᑎᑎᖅᑲᖅᑎᒍ ᐊᐅᓪᓚᖅᑎᑕᐅᒋᐊᖃᖅᐸᑕ ᒪᑐᐃᕈᑎᖃᕆᐊᖃᕐᓗᑎᒃ 
ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐅᖃᓕᒫᕋᒃᓴᐅᑎᑕᐅᓐᖏᓪᓗᑎᒃ.e 

 ATIP. 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 1029-30-2425FS0441 
ᐱᓕᕆᕕᖓᑦ ᐃᓄᓕᕆᔨᒃᑯᑦ, 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ 9  

ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ (ᑭᒡᒐᖅᑐᐃᔨᐅᔪᖅ) ᐱᒋᐊᖅᑎᑦᑎᓚᐅᕐᒪᑦ ᑲᓐᖑᓇᖅᑐᓄᑦ 
ᒪᓕᒐᕐᓂᑦ ᓱᕋᐃᔪᒥᓂᐅᓂᕋᐃᓪᓗᓂ ᐅᖃᖅᑐᓂ ᐋᖅᑭᑎᖅᓯᒪᓂᕆᔭᖓ ᐱᓕᕆᕕᖓᑕ 
ᐃᓄᓕᕆᔨᒃᑯᑦ ᐊᐅᓚᑦᑎᔾᔪᓯᐅᔪᑎᒍᑦ ᑲᓐᖑᓇᖅᑐᓂᑦ ᐱᔾᔪᑎᖃᖅᑐᓂᑦ ᓱᕈᓯᕐᓂᑦ ᓴᐳᒥᑦᑎᓂᕐᒧᑦ 
ᐱᓕᕆᔾᔪᑎᖏᓐᓂ ᑎᑎᕋᖅᓯᒪᔪᓂ. ᑲᒥᓴᓇ ᖃᐅᔨᓚᐅᖅᑐᖅ ᑕᐃᒃᑯᐊ ᒫᒃᓇᕈᓘᔪᔪᖅ 
ᐊᖅᑭᒃᓯᒪᓂᖏᓐᓂᑦ ᐋᖅᑭᒋᐊᖅᓯᓃᑦ ᐃᓄᓂᕆᔨᒃᑯᓐᓂ ᑕᐃᒪᐃᓚᕿᑎᑦᑎᒍᓐᓇᕐᒪᑕ ᐃᓄᒻᒥᑦ 
ᐱᔾᔪᑎᓖᑦ ᑐᑭᓯᐅᒪᔾᔪᑏᑦ ᓱᕈᓯᕐᓂᑦ ᓴᐳᒻᒥᑦᑎᓂᕐᒥᑦ ᐱᔾᔪᑎᓖᑦ ᑕᑯᔭᐅᖃᑦᑕᕐᒪᑕ 
ᐃᖅᑲᓇᐃᔭᖅᑎᖏᓐᓄᑦ ᑕᑯᔭᕆᐊᖃᖅᑎᑕᐅᓐᖏᑦᑐᓄᑦ. ᐊᑐᓕᖁᔭᓕᐅᓚᐅᖅᑐᑦ 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᐋᖅᑭᒋᐊᖅᓯᑲᓐᓂᖁᔭᐅᓪᓗᑎᒃ ᑎᒥᖁᑎᖓᓂᑦ ᒪᓕᒐᐅᔪᒥᓪᓗ ᐋᖅᑭᒋᐊᖅᓯᓗᑎᒃ ᒪᓕᒐᕐᓂᒃ 
ᐅᕝᕙᓘᓐᓃᑦ ᐊᓯᕈᖅᑕᐅᓗᓂ ᐊᖅᑭᑎᖅᑕᐅᓯᒪᓂᖓ. 

ᑲᒥᓴᓇ ᐅᖃᓚᐅᖅᑐᖅ ᕿᒥᕐᕈᓂᖓᒎᖅ ᐱᔭᕆᐊᑐᓐᓂᕐᒪᑦ ᐅᐱᓐᓇᕋᓂ ᑐᑭᓯᓇᕐᓂᖏᒻᒪᑦ 
ᑕᐃᒃᓱᒪᓂ ᐄᐳᕈ 2025-ᒥ ᐋᖅᑭᑎᖅᑕᐅᑲᓐᓂᕐᓂᖓ ᑎᒥᖓᑕ ᐱᔭᕇᖅᓯᒪᓕᕐᒪᖔᖅ ᐅᕝᕙᓘᓐᓃᑦ 
ᑐᕌᖅᑕᕆᔭᖏᑦ ᐊᐅᓪᓛᖅᑕᐅᕙᓪᓕᐊᕙᓪᓚᐃᓂᕐᒪᑕ ᓱᓕ. ᑲᒥᓴᓇ ᐊᖏᖃᑎᖃᓚᐅᖅᑐᖅ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᒥᑦ ᐊᑲᐅᓐᖏᓕᐅᕈᑎᑕᖃᕐᓂᕐᒪᑦ ᐊᐅᓚᑦᑎᔾᔪᑎᐅᔪᓂᑦ ᐱᔾᔪᑎᖃᖅᑐᓂᑦ 
ᓱᕈᓯᕐᓂᑦ ᐱᔾᔪᑎᓖᑦ ᑲᓐᖑᓇᖅᑑᒋᐊᖃᕐᒪᑕ, ᑭᓯᐊᓂᓕ ᐱᔭᕆᐊᑐᓂᖃᓚᐅᖅᑐᖅ ᖃᓄᖅ 
ᐊᖅᑭᒋᐊᕆᐊᖓ ᖃᐅᔨᒪᓇᓚᐅᓐᖏᒻᒪᑦ. ᐱᒻᒪᕆᐅᔪᒥᓪᓕ, ᑲᒥᓴᓇ ᐅᖃᓚᐅᖅᑐᖅ 
ᐱᓕᕆᐊᒃᓴᕆᓐᖏᓐᓂᕋᖅᑐᓂᐅᑉ ᐊᑐᓕᖁᔭᓕᐅᕐᓂᖅ ᒥᓂᔅᑕᒥᑦ ᖃᓄᐃᓕᐅᖁᔨᒋᐊᒃᓴᖅ, ᑭᓯᐊᓂᓕ 
ᐅᖃᓚᐅᖅᑑᒐᓗᐊᖅ ᓄᑖᕈᕆᐊᖅᓯᓂᐅᔪᑦ ᐊᖅᑭᑎᐊᖅᓯᒪᔪᓐᓃᑎᑦᑎᓂᕐᒪᑕ ᒪᓕᒐᕐᓂᑦ 
ᒪᓕᒋᐊᖃᕋᓗᐊᖅᑐᑎᒃ ᑭᓯᐊᓂᓕ ᐋᖅᑭᑎᖅᑕᐅᓯᒪᓂᖓ ᒪᓕᑦᑎᑦᑎᔪᓐᓃᓂᕐᒪᑦ ᑕᐃᒫᓪᓗ 
ᒪᓕᑦᑎᐊᕈᓐᓃᕐᓂᖏᑦ ᑐᑭᖃᓚᐅᖅᑐᑦ ᖃᐅᔨᒪᔾᔪᑎᒃᓴᖅᑕᖃᕈᓐᓃᖅᑐᓂ ᐃᓄᒻᒥᑦ ᐱᔾᔪᑎᓖᑦ 
ᑐᑭᓯᐅᒪᔾᔪᑏᑦ ᓱᕈᓰᑦ ᓴᐳᒻᒥᔭᐅᔾᔪᑎᖏᑦ ᐸᐃᑉᐹᖏᑕ ᒪᓕᒐᖅᑎᒍ ᓴᐳᒻᒥᔭᐅᑎᐊᕆᐊᖃᕐᓂᖓ 
ᑕᐃᒪᐃᒍᓐᓃᓂᕐᒪᑕ. ᐊᑐᓕᖁᔭᓕᐅᓚᐅᖅᑐᖅ ᐱᓕᕆᒋᐊᕆᐊᖃᕐᓂᕐᒥᓂᒃ ᒪᓕᑦᑐᓂ 
ᐋᖅᑭᑎᐊᖅᑕᐅᑎᑦᑎᔪᓐᓇᓚᐅᖅᑐᖅ ᐃᓄᓕᕆᔨᒃᑯᑦ ᐋᖅᑭᑎᖅᓯᒪᓂᕆᔭᖓᓂᑦ ᐊᒻᒪᓗ 
ᐃᓗᓕᖏᓐᓂᑦ ᓈᓴᐅᑎᓕᒻᒥᑦ 71(2) ᓱᕈᓯᕐᓄᖅ ᐃᓚᒌᓄᓪᓗ ᐱᔨᑦᑎᕋᕐᓂᕐᒧᑦ ᐱᖁᔭᕐᔪᐊᖓᓂᑦ.  

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕᐅᔪᖅ ᓇᓗᓇᐃᖅᓯᓚᐅᖅᑐᖅ 
ᐊᖏᖃᑎᖃᓐᖏᓐᓂᕋᖅᑐᓂ ᐃᓚᖏᓐᓂᑦ ᑲᒥᓴᓇ ᔅᑏᐅᑉ ᑐᑭᒋᑎᑕᖏᓐᓂᑦ ᐊᒻᒪᓗ 
ᖃᐅᔨᓱᒋᔭᒥᓂᖏᓐᓂᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᕐᓂᕐᒧᑦ ᐱᖁᔭᕐᔪᐊᖓᓂᑦ ᐱᔾᔪᑎᖃᖅᑐᓂᑦ 
ᓱᕈᓯᕐᓄᑦ ᐃᓚᒌᓄᓪᓗ ᐱᑦᑎᕋᕐᓂᕐᒧᑦ ᐱᖁᔭᕐᔪᐊᖓᑕ ᐃᓗᓕᖏᓐᓂᑦ ᓈᓴᐅᑎᓕᒻᒥᑦ 
71(2)(f),71(2)(j) ᐊᒻᒪᓗ ᓴᖅᑭᕈᓐᓇᖅᑐᓂᑦ ᓈᓴᐅᑎᓕᒃ 33-ᑯᑦ ᒪᓕᒐᓕᕆᓂᕐᒧᑦ ᐱᖁᔭᕐᔪᐊᖓᓂ. 
ᑭᓯᐊᓂᓕ ᑕᕿᒪᕿᒃᑲᓗᐊᖅᑎᓪᓗᒍ, ᐊᑐᓕᖁᔭᓕᐊᖓ ᐋᖅᑭᒋᐊᖅᑕᐅᑲᓐᓂᖁᓪᓗᓂ ᐃᓄᓕᕆᔨᒃᑯᑦ 
ᐱᓕᕆᕕᖓᓂᑦ ᐃᓚᖃᕐᓗᒍ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᕐᓂᕐᒧᑦ ᐱᖁᔭᕐᔪᐊᖓᓂ 
ᐊᖏᖅᑕᐅᓚᐅᖅᑐᖅ. 

 

 

 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 25-144 
ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 10 

ᑕᕐᕆᑦᑎᑕᐅᓯᒪᔪᑦ ᑐᒃᓯᕋᖅᑐᒧᑦ ᕿᒥᕐᕈᔭᐅᖁᔭᐅᓚᐅᖅᑐᑦ. ᑲᒥᓴᓇ ᔅᑏᐅᓪ ᖃᐅᔨᓚᐅᖅᑐᖅ ᐊᒥᓱᑦ 
ᑕᕐᕆᑦᑎᑕᐅᓯᒪᔪᑦ ᐊᑖᒍᑦ ᓈᓴᐅᑎᓕᐅᑉ 23 ᑕᕐᕆᓯᒪᑎᑕᐅᓐᓂᖏᑉᐸᑕ ᖃᓄᐃᒃᑲᔭᕐᓂᖏᒻᒪᑦ 
ᐅᐱᓐᓇᕋᓂ ᓇᓕᖅᑲᐅᓐᓂᕐᒪᑕ ᑎᑎᕋᖅᑕᒥᓂᐅᔪᑦ ᐅᕝᕙᓘᓐᓃᑦ ᑎᑎᖅᑲᐅᓯᐊᒥᓂᐅᔪᑦ 
ᑐᒃᓯᕋᖅᑐᒧᑦ. ᐊᓯᖏᑦ ᑕᕐᕆᑦᑎᑕᐅᓯᒪᔪᑦ ᓈᓴᐅᑎᓕᒃ 23-ᑯᑦ ᓈᒻᒪᓈᖅᓯᒪᓚᐅᖅᑐᑦ ᐊᒻᒪᓗ 
ᑕᕐᕆᑦᑎᑕᐅᓯᒪᔪᑦ ᐊᑖᒍᑦ ᓈᓴᐅᑎᓕᐅᑉ 25.1 ᐱᔾᔪᑎᖃᖅᑐᑦ ᐃᖅᑲᓇᐃᔭᖅᕕᒻᒥ 
ᖃᐅᔨᓴᕐᓂᒥᓂᐅᔪᒥᑦ ᑕᐃᒪᐃᓕᖓᐃᓐᓇᖅᑎᑕᐅᓚᐅᖅᑐᑦ. ᖃᐅᔭᐅᓚᐅᖅᑐᑦ ᑕᐃᒃᑯᐊ ᐃᓗᐊᓃᑦᑐᑦ 
ᓈᓴᐅᑎᓕᐅᑉ 21(1) − ᐱᔾᔪᑎᖃᖅᑐᑦ ᐃᓱᒪᒃᑯᑦ ᑎᒥᒃᑯᓘᓐᓃᑦ ᐅᓗᕆᐊᓇᖅᑐᒦᓐᓂᖓᓂᑦ 
ᑭᓇᑐᐃᓐᓇᐅᑉ ᐊᓯᒋᔭᖓ ᑐᒃᓯᕋᖅᑑᑉ ᐊᑐᖅᑕᐅᒐᔪᐃᕕᐅᑎᒻᒪᑦ ᓄᓇᕗᒻᒥ. ᖃᐅᔨᒪᔭᐅᔭᕆᐊᓕᒃ 
ᐅᓇ, ᑲᒥᓴᓇ ᓇᓗᓇᐃᖅᑐᐃᓚᐅᖅᑐᖅ ᓈᓴᐅᑎᓕᒃ 23 ᐱᔭᕆᐊᑐᓛᖑᓂᕋᖅᑐᓂᐅᑦ ᑕᕝᕙᓂ 
ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ, 
ᐱᔾᔪᑎᒋᓪᓗᒍ ᑕᑯᔫᓂᖓ ᐊᒻᒪᓗ ᐃᓗᓕᖏᑕ ᑐᑭᒋᔭᖏᑦ ᓇᓗᓇᐃᑦᑕᐅᑎᒋᔭᒃᓴᐅᖏᓐᓂᖏᓐᓄᑦ. 
ᑲᒥᓴᓇ ᔅᑏᐅᓪ ᓇᓗᓇᐃᖅᓯᓯᒪᒻᒪᑦ, ᑕᐃᒪᐃᒃᓯᒪᒐᒪᑦᑕᐅᖅ ᕿᓚᒻᒥ ᐃᖅᑲᓇᐃᔭᓕᕋᓗᐊᖅᑎᓪᓗᖓ 
ᑖᓐᓇ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 
ᐊᑐᖅᑕᐅᓯᒪᒻᒪᑦ ᐅᓇᑕᖅᕕᓐᖑᐊᖑᓪᓗᓂ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᓕᕆᓂᕐᒧᑦ 
ᐃᓱᒫᓘᑕᐅᔪᓂᑦ ᑲᒪᔾᔪᑎᐅᓪᓗᓂ. ᑐᑭᓯᓇᑦᑎᐊᖅᑐᖅ ᑖᓐᓇ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ 
ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᑕᖅᑲᒃᑯᓄᖓ ᑐᓴᖅᑕᐅᑎᑕᐅᓂᖏᒻᒪᑦ 
ᐱᑕᖃᕐᓂᖓ ᐅᕝᕙᓘᓐᓃᑦ ᓴᓇᔭᒥᓂᐅᓪᓗᓂ ᐃᖅᑲᓇᐃᔭᖅᑎᑦᑎᔪᓄᑦ ᐃᖅᑲᓇᐃᔭᖅᑎᓄᓪᓗ 
ᐊᑲᕆᖃᑦᑕᐅᑎᓐᖏᑦᑐᓂᑦ ᐋᖅᑭᒃᓯᒍᑎᐅᓂᐊᕐᓗᓂ. ᑕᒪᑐᒪᓕ ᐋᖅᑭᑦᑕᐅᔾᔪᑎᖏᑦ ᐃᓗᐊᓃᒻᒪᑕ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒋᖓᓄᑦ ᐊᖏᖃᑎᒌᒍᑎᐅᔪᓂ. ᐊᒻᒪᓗ, ᑲᒥᓴᓇ ᐅᖃᓚᐅᖅᑐᖅ 
ᐱᔾᔪᑎᖓᒎᖅ ᑖᒃᓱᒪ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᑕ ᑕᒪᓐᓇᐅᒻᒪᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ ᓵᓐᖓᔭᒃᓴᒫᖑᑎᑦᑎᓂᐅᒻᒪᑦ 
ᑭᒃᑯᑐᐃᓐᓇᕐᓄᑦ. ᖃᐅᒪᔭᐅᔭᕆᐊᓕᑦ ᑖᓐᓇ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐸᓯᑦᑎᔾᔪᑎᐅᒋᐊᖃᓐᖏᒻᒪᑦ ᑐᒃᓯᕋᖅᑐᓂᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᓯᓚᑖᓂᒥᐅᑕᐅᔪᓂᑦ. ᑲᒥᓴᓇ ᐅᖃᐅᓯᖃᓚᐅᖅᑐᖅ ᐱᒻᒪᕆᐅᓂᖓᓂᑦ ᐱᑦᑎᐊᕋᓱᐊᕐᓂᑐᐃᓐᓇᐅᑉ 
ᒪᓕᒐᕐᓂᑦ ᒪᓕᑦᑎᐊᑐᐃᓐᓇᕐᓗᑎᒃ − ᑖᓐᓇ ᑐᓐᖓᕕᓪᓚᕆᐊᓘᒻᒪᑦ ᐊᓪᓚᕝᕕᓕᕆᓂᕐᒥ 
ᒪᓕᒐᓕᕆᓂᕐᒥ, ᑭᓯᐊᓂᓕ “ᑭᓱᓕᒫᓄᑦ ᐋᖅᑭᒍᑎᒃᓴᐅᖏᑦᑐᖅ”. ᐊᒻᒪᓗ, ᑲᒥᓴᓇ ᔅᑏᐅᓪ ᐅᖃᖅᑐᖅ, 
ᓱᓕᓪᓗᓂᓗ, ᐃᓕᓐᓂᐊᖅᑏᑦ ᐅᑭᐅᑭᒻᒪᑕ ᑕᐃᒪᓪᓗ ᐊᑎᖏᑕ ᓴᖅᑭᖅᑕᐅᓂᖏᑦ, 
ᐃᓛᓂᓚᐅᓱᖓᒃᑯᑦ ᐊᖏᖅᑕᐅᖃᑦᑕᕈᓐᓇᕋᔭᕐᒪᑕ. 

ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 11  

ᑐᒃᓯᕋᖅᑐᖅ ᑐᒃᓯᕌᖃᓚᐅᖅᑐᖅ ᓇᓕᖅᑲᓂᑦ ᐱᔾᔪᑎᖃᖅᑐᓂᑦ ᐃᖅᑲᓇᐃᔭᕐᓂᕆᔭᖓᓂᑦ, 
ᐃᓕᓐᓂᐊᖅᑐᓕᕆᒃᑯᑦ ᓴᖅᑭᖅᓯᓚᐅᖅᑐᑦ 21-ᓂᑦ ᒪᑉᐱᒐᕐᓂᑦ ᓇᓕᖅᑲᓂᑦ, ᐃᓚᖏᑦ 
ᑕᕐᕆᑦᑎᑕᐅᓯᒪᓪᓗᑎᒃ. ᑭᖑᓂᖓᒍᓪᓕ ᕿᒥᕐᕈᔭᐅᖁᔨᔪᒥᑦ ᑐᑭᓯᕋᖅᑐᖃᓚᐅᖅᑐᖅ ᐱᔾᔪᑎᖃᖅᑐᒥᑦ 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  

ᑎᑎᕋᖅᓯᒪᔪᓂᑦ ᑕᕐᕆᑦᑎᑕᐅᓯᒪᔪᓂᑦ. ᑲᒥᓴᓇ ᖃᐅᔨᓚᐅᖅᑐᖅ ᐃᓚᖏᑦ ᑕᕐᕆᑦᑎᑕᐅᓯᒪᔪᓐᓇᕐᒪᑕ 
ᐊᑖᒍᑦ ᓈᓴᐅᑎᓕᐅᑉ 23-ᒥᑦ ᑭᓯᐊᓂᓕ ᐊᓯᒃᑲᓐᓂᖏᑦ ᑐᑭᓯᐅᒪᔾᔪᑏᑦ ᓴᖅᑭᖅᑕᐅᖁᓪᓗᒋᑦ. 
ᑭᒃᑯᑐᐃᓐᓇᐃᑦ ᐊᑎᖏᑦ ᑕᕐᕆᑦᑎᑕᐅᓯᒪᐃᓐᓇᕆᐊᖃᓐᖏᑦᑐᑦ. ᐃᓵᖅᑕᐅᓂᖏᑦ ᑲᓐᖑᓇᖅᑐᑦ ᐊᑖᒍᑦ 
ᓈᓴᐅᑎᓕᐅᑉ 23(1) ᐊᖏᑐᐃᓐᓇᕋᒃᓴᐅᔭᕆᐊᖃᓐᖏᑦᑐᖅ ᐊᒻᒪᓗ ᖃᓄᐃᓐᓂᒥᓂᓕᒫᑦ  
ᐊᑦᑐᐃᔪᒥᓃᑦ ᐃᓱᒪᒋᔭᐅᔭᕆᐊᖃᖅᑐᑎᒃ. 

 

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕ ᐊᖏᓚᐅᖅᑐᖅ ᐊᑐᓕᖁᔭᓕᐊᖑᔪᒥᑦ ᑕᐃᓐᓇ 
ᓈᓴᐅᑎᓕᒃ 21(1) ᐊᑐᖅᑕᐅᑲᒻᒪᓂᕐᒪᑦ,  ᐊᒻᒪᓗ ᑕᕐᕆᑦᑎᑕᐅᓚᐅᖅᐳᑦ ᐊᑐᖅᑐᑎᒃ ᓈᓴᐅᑎᓕᒻᒥᑦ 
23-ᒥ. ᐊᒻᒪᓗ, ᑐᒃᓯᕋᖅᑐᖅ ᓇᓗᓇᐃᖅᑐᐃᕕᐅᓗᓂ ᓱᒻᒪᑦ ᓴᓂᕌᒎᕈᓐᓇᖏᒻᒪᖔᖅ 
ᒪᓕᑦᑕᐅᖁᔭᐅᔪᑦ. 

ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ (Re) 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 12 (CanLII) 

 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐋᓐᓂᐊᖅᑕᐃᓕᓕᕆᓂᕐᒥᑦ ᐊᐅᓚᑦᑎᔨᐅᔪᖅ ᕿᒥᕐᕈᐊᓂᕐᒪᑦ 
ᐋᓐᓂᐊᕕᓕᐊᖅᓯᒪᔫᑉ ᑐᑭᓯᐅᒪᔾᔪᑎᖏᓐᓂᑦ ᐋᓐᓂᐊᕕᒻᒥ ᖃᐅᔨᓴᖅᑕᐅᓂᖓᓄᑦ 
ᐊᑦᑐᐊᓂᖃᓐᖏᑦᑐᒥᑦ. ᐋᓐᓂᐊᖅᑕᐃᓕᓕᕆᐅᖃᑎᖓ ᐅᖃᐅᓯᓕᒥᓂᖅ ᑕᐃᒪᐃᑦᑐᒥᓂᐅᓂᕋᐃᓪᓗᓂ 
ᐊᐅᓚᑦᑎᔨᖏᓐᓄᑦ. ᐋᓐᓂᐊᖅᑕᐃᓕᓕᕆᒃᑯᑦ ᐃᓱᒪᑖᖅᑐᒥᓃᑦ ᑲᓐᖑᓇᖅᑐᖁᑎᖏᑦ 
ᐃᓵᖅᑕᐅᓂᓐᖏᒻᒪᑕ. ᑭᖑᓂᖓᒍᓪᓕ, ᑕᐃᓐᓇ ᐋᓐᓂᐊᖅᑕᐃᓕᓕᕆᔨ ᐸᓯᑦᑎᔪᒥᓂᖅ ᐊᐅᓚᑦᑎᔨᖓ 
ᐊᑭᒋᐊᖅᑐᒋᔭᒥᓂᕆᓪᓗᓂᐅᒃ. ᑲᒥᓴᓇ ᖃᐅᔨᔪᒥᓂᖅ ᑲᓐᖑᓇᖅᑐᖁᑎᖏᑦ ᐃᓵᖅᑕᒥᓂᐅᒻᒪᑕ, 
ᑭᓯᐊᓂᓕ ᐊᑭᒋᐊᖅᑐᖃᕐᓂᖏᑦᑐᕉᖅ ᐊᑦᑐᐊᓂᖃᖅᑐᒥᑦ ᑲᓐᖑᓇᖅᑐᖁᑏᑦ ᐃᓵᖅᑕᐅᓂᖏᓐᓄᑦ. 
ᑲᒥᓴᓇ ᐊᑐᓕᖁᔭᓕᐅᓚᐅᖅᑐᖅ ᑕᒪᓐᓇ ᐊᐅᓚᑦᑎᔨᐅᑉ ᖃᓄᐃᑦᑐᕈᓘᔮᓗᓐᓂᑦ ᑕᑯᔪᓐᓇᕐᓂᖓ 
ᐃᓄᓐᓂᑦ ᐱᔾᔪᑎᖃᖅᑐᓂᑦ ᑐᑭᓯᐅᒪᔾᔪᑎᓂᑦ ᐃᓱᒪᒃᓴᖅᓯᐅᕈᑎᐅᒃᑲᓐᓂᖁᓪᓗᒍ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ? ᐊᐅᓚᑦᑎᔩᑦ ᑕᐃᒫᒃᓴᐃᓐᓇᖅ 
ᑭᒃᑯᑐᐃᓐᓇᐃᑦ ᐅᐊᑦᑎᔭᐅᕙᒻᒪᑕ ᐅᐊᑦᑎᔭᐅᖃᑦᑕᕆᐊᖃᕐᒥᒻᒪᑕᑦᑕᐅᖅ ᐊᐅᓚᑦᑎᔩᑦ, ᐅᕝᕙᓘᓐᓃᑦ 
ᐅᐊᑦᑎᔭᐅᓂᖅᐹᖑᓗᑎᒃ ᐊᓯᖏᓐᓂᑦ ᐅᐱᓐᓇᕋᓂ ᐊᖏᓂᖅᓴᒥᑦ ᐱᔪᓐᓇᐅᑎᓖᑦ ᐊᖏᓂᖅᓴᒥᑦ 
ᓂᕆᐅᒃᕕᐅᒋᐊᖃᕐᒪᑕ. ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓪᓗᒋᑦ, ᑲᒥᓴᓇ ᐊᑐᓕᖁᔭᓕᐅᓚᐅᖅᑐᖅ 
ᕿᒥᕐᕈᔭᐅᖁᓪᓗᓂ ᖃᕋᓴᐅᔭᒦᑦᑐᑦ ᑎᕋᖅᓯᒪᔪᑦ ᐊᐅᓚᑦᑎᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ 
ᐊᐅᓚᑦᑎᔨᐅᓂᕐᒥᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐱᓕᕆᔪᖅ ᐊᐅᓚᑦᑎᔨᐅᑉ ᐱᔪᓐᓇᑎᒻᒪᒍ 
ᑕᑯᔪᓐᓇᖅᐸᑦ, ᑕᑯᔪᓐᓇᖅᑕᖏᑦ ᐃᓱᓕᒃᕕᖃᕐᓗᑎᒃ ᐅᕝᕙᓘᓐᓃᑦ ᑕᑯᒋᐊᖃᕈᓐᓃᖅᑎᑕᐅᓗᓂ 
ᐃᖅᑲᓇᐃᔮᖓᒍᑦ ᑕᑯᒋᐊᖃᕐᓂᖃᖅᑎᓐᓇᒋᑦ ᐊᒻᒪᓗ ᑕᑯᔭᒃᓴᐅᖏᓐᓇᖅᐸᑕ ᐊᑐᐊᒐᓕᐅᕐᓗᑎᒃ 
ᐅᕝᕙᓘᓐᓃᑦ ᒪᓕᑦᑕᐅᒋᐊᓕᓐᓂᑦ ᐱᕙᓪᓕᐊᔾᔪᓯᓕᐅᕐᓗᑎᒃ, ᐊᒻᒪᓗᖃᐃ ᐱᖃᓯᐅᔾᔭᐅᓗᑎᒃ 
ᐃᒥᒃᑰᖅᑐᓄᑦ ᐊᖏᖅᑕᐅᓯᒪᖅᑳᕆᐊᖃᕐᓗᑎᒃ ᖃᖓ ᐊᒻᒪᓗ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ 
ᑐᑭᓯᐅᒪᔾᔪᑎᑦ. 

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕ ᐋᓐᓂᐊᖅᑕᐃᓕᓕᕆᓂᕐᒧᑦ ᐅᖃᐅᔾᔨᒋᐊᓚᐅᖅᑐᖅ 
ᑕᐃᓐᓇ ᐊᑐᓕᖁᔭᓕᐊᒥᓂᐅᔪᖅ ᐱᓕᕆᕕᐅᔪᖅ ᕿᒥᕐᕈᖁᔭᐅᓗᓂ ᐊᐅᓚᑦᑎᔨᐅᑉ 
ᐱᓕᕆᓂᕆᓚᐅᖅᑕᖏᑦ ᓴᖅᑭᖅᓯᓐᓂᕐᒪᖔᑕ ᐋᓐᓂᖅᓯᓪᓚᕆᒍᓐᓇᓂᕐᒥᑦ ᐋᓐᓂᐊᕕᓕᐊᖅᓯᒪᔪᒥᑦ 
ᐊᖏᖅᑕᐅᓂᓐᖏᒻᒪᑦ ᐱᔾᔪᑎᒋᓗᒍ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᓐᓂᕐᒪᑕ 
ᐋᓐᓂᖅᑕᐅᓪᓚᕆᒍᓐᓇᖅᑐᖃᕐᓂᖏᒻᒪᑦ ᑕᐃᒫᓪᓗ ᐋᓐᓂᐊᕕᓕᐊᖅᓯᒪᔪᖅ 
ᖃᐅᔨᒃᑲᖅᑕᐅᒋᐊᖃᕐᓂᖏᓐᕝᑦᑐᕉᖅ. ᐱᓪᓗᒍᓕ ᐊᑐᓕᖁᔭᓕᐊᒥᓂᐅᔪᖅ ᑕᑯᔪᓐᓇᕐᓂᖓ 
ᑐᑭᓯᐅᒪᔾᔪᑎᓂᑦ ᕿᒥᕐᕈᔭᐅᖁᔭᐅᓪᓗᓂ. ᑖᓐᓇ ᐱᓕᕆᕕᐅᔪᖅ ᐃᓱᒪᖃᓚᐅᖅᑐᖅ ᑕᒪᓐᓇ 
ᐊᐅᓚᑦᑎᔨᐅᑉ ᑕᑯᔪᓐᓇᕐᓂᖓ ᖃᕋᓴᐅᔭᒦᑦᑐᓂᑦ ᐋᓐᓂᐊᕕᓕᐊᖅᑐᖅᓯᐅᑎᓂᑦ 
ᐃᓱᓕᑦᑕᖅᕕᖃᕆᐊᖃᓐᖏᒻᒪᑦ ᑭᓯᐊᓂᓕ ᐊᓯᖏᓐᓂᑦ ᑐᑭᓯᐅᒪᔾᔪᑎᓂᑦ ᑕᑯᔪᓐᓇᕐᓂᖓ 
ᐲᖅᑕᒥᓂᐅᔪᖅ. ᐊᒻᒪᓗ, ᐱᓕᕆᕕᐅᔪᖅ ᐊᖏᓚᐅᕐᒥᔪᖅ ᐱᕙᓪᓕᐊᑎᑦᑎᓂᐊᕐᓗᑎᒃ 
ᐊᑐᓕᖅᑎᑦᑎᓗᑎᓪᓗ ᐊᑐᐊᒐᕐᓂᑦ ᐱᕙᓪᓕᐊᔾᔪᓯᕐᓂᓪᓗ ᐊᑦᑐᐊᓂᖃᖅᑐᓂᑦ ᐃᒻᒥᒃᑰᖅᑐᓄᑦ 
ᐊᖏᖅᑕᐅᖅᑳᓚᐅᖏᓐᓂᖓᓂ. 

ᐱᓕᕆᕕᖓᑦ ᐃᖅᑲᓇᐃᔭᖅᑎᓕᕆᔨᒃᑯᑦ 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 13  

ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᑎᑎᕋᖅᑐᒥᓃᑦ ᖃᕋᓴᐅᔭᒃᑯᑦ ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔭᖅᑎᖓᓄᑦ ᑮᓇᐅᒃᔭᒃᓴᓇᓂ ᓄᖅᑲᖓᑲᐃᓐᓇᖅᑐᒧᑦ ᐊᐱᕆᓪᓗᓂ ᐊᓯᐊᓄᑦ 
ᐃᖅᑲᓇᐃᔭᓕᕐᒪᖔᖅ ᐸᐃᑉᐹᖁᑎᖏᑦ ᓄᑖᕈᕆᐊᖅᑕᐅᓂᐊᕐᒪᑕ. ᑕᐃᓐᓇ ᐃᖅᑲᓇᐃᔭᖅᑎ 
ᑲᓐᖑᓇᖅᑐᖏᑦ ᐃᓵᖅᑕᐅᓂᕋᖅᑐᒋᑦ ᐸᓯᑦᑎᔪᒥᓂᐅᓪᓗᓂ ᐅᖃᖅᑐᓂ ᑕᒪᓐᓇ ᐃᓄᒻᒥᑦ 
ᐱᔾᔪᑎᖃᖅᑐᑦ ᑐᑭᓯᐅᒪᔾᔪᑏᑦ ᐱᔭᐅᓐᓂᕐᒪᑕ ᒪᖓᑦᑎᓪᓗᑎᒃ. ᑲᒥᓴᓇ ᖃᐅᔨᓚᐅᖅᑐᖅ ᑕᐃᓐᓇ 
ᖃᕋᓴᐅᔭᒃᑯᑦ ᑎᑎᖅᑲᖅ ᒪᓕᓐᓂᖏᒻᒪᑦ ᐃᓗᓕᖏᓐᓂᑦ ᓈᓴᐅᑎᓕᒻᒥᑦ 42(2)−ᒥᑦ ᑐᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ. ᐃᓄᒻᒥᑦ ᐱᔾᔪᑎᓕᓐᓂᑦ 
ᑐᑭᓯᐅᒪᔾᔪᑎᓂᑦ ᓄᐊᑦᑎᑎᓪᓗᒋᑦ, ᒐᕙᒪᒃᑯᑦ ᑎᒥᖁᑎᖓ ᓇᓗᓇᐃᖅᑐᐃᑦᑎᐊᕆᐊᖃᕐᒪᑦ 
ᑐᑭᓯᓇᖅᑐᓂᑦ ᑕᕝᕙᓂ, ᐱᔾᔪᑕᐅᓂᕋᖅᑕᐅᔪᖅ ᑐᑭᖃᕐᓂᖏᒻᒪᑦ. 

 

 

 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ? ᐃᓗᓕᖓ ᓈᓴᐅᑎᓕᒃ 40−ᒥᑦ 
ᐱᔾᔪᑕᐅᕗᖅ ᓱᒻᒪᑦ ᐃᓄᓐᓂᑦ ᐱᔾᔪᑎᓖᑦ ᑐᑭᓯᐅᒪᔾᔪᑏᑦ ᓄᐊᑦᑕᐅᔪᓐᓇᕐᒪᖔᑕ. ᐊᒻᒪᓗ, 
ᒪᓕᒐᓕᐅᖅᑐᖃᖅᓯᒪᔪᖃᕋᓂ ᐊᑖᒍᑦ ᓈᓴᐅᑎᓕᐅᑉ 73(h)−ᒥ ᑕᐃᑲᓂ ᑐᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ ᑕᑯᔭᐅᔪᓐᓇᖏᑦᑎᑦᑎᔪᒥᑦ 
ᖃᓄᐃᑦᑐᑐᐃᓐᓇᕐᓂᑦ ᑐᑭᓯᐅᒪᔾᔪᑎᓂᑦ ᐊᑐᖅᑕᐅᑎᓪᓗᒍ ᐃᓗᓕᖓ ᓈᓴᐅᑎᓕᒃ 41(2)−ᒥ. ᑖᓐᓇ 
ᐱᓕᕆᐊᖑᔪᖅ ᐆᑦᑑᑎᒃᓴᑲᓐᓂᐅᕗᖅ ᑖᓐᓇ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐅᓇᑕᖅᕕᓐᖑᐊᕈᖅᑎᑕᐅᓯᒪᒻᒪᑦ ᓄᓇᕗᑦ ᒐᕙᒪᖓᓄᑦ 

ᐃᖅᑲᓇᐃᔭᖅᑎᓕᕆᓂᖏᓐᓄᑦ. ᐃᓗᓕᖓ ᓈᓴᐅᑎᓕᒃ 41(2)−ᒥᑦ ᑕᑯᔭᐅᓐᖏᓗᐊᖃᑦᑕᕐᒪᑦ 
ᑕᑯᔭᐅᓂᖅᑕᐅᖃᑦᑕᕆᐊᖃᕋᓗᐊᖅᑐᓂ. ᑲᒥᓴᓇ ᔅᑏᐅᑉ ᑕᓪᓕᒪᓄᑦ ᐊᕐᕌᒍᓄᑦ ᐊᑕᓚᐅᖅᑎᓪᓗᒍ 
ᑕᕝᕙᓂ ᓴᖅᑭᕆᐅᖅᓯᒪᑕᐃᓐᓇᖅᑐᖅ. ᑕᒪᓐᓇ ᓇᓗᓇᐃᖅᓯᕗᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᐱᒪᕆᐊᓘᓂᖓᓂᑦ ᓇᓗᓇᐃᖅᑐᐃᓂᖅ ᖃᓄᐃᓕᐅᕐᒪᖔᑕ. ᒐᕙᒪᒃᑯᑦ ᑎᒥᖁᑎᖓᑦ 
ᓴᖅᑭᖅᓯᔪᓐᓇᖏᑉᐸᑦ ᒪᓕᒐᖅᑎᒍᑦ ᐱᔪᓐᓇᐅᑎᖓᓂᑦ ᐅᕝᕙᓘᓐᓃᑦ ᓴᖅᑭᔮᕈᓐᓃᑎᑦᑎᕙᑉᐸᑕ 
ᑐᑭᓪᓚᕆᖏᓐᓂᑦ, ᐃᓱᒪᒃᓴᖅᓯᐅᕈᑎᖃᒃᑲᓐᓂᕆᐊᓖᑦ ᖃᓄᐃᓕᐅᕋᓱᐊᕋᓗᐊᕐᒪᖓᑕ. ᑲᒥᓴᓇ 
ᐊᑐᓕᖁᔨᓚᐅᖅᑐᖅ ᑖᓐᓇ ᐱᓕᕆᕕᖓᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᕿᒥᕐᕈᖁᓪᓗᒋᑦ ᐊᑐᐊᒐᖏᓐᓂᑦ 
ᐱᕙᓪᓕᐊᔾᔪᓯᖏᓐᓂᓪᓗ ᓄᐊᑦᑎᓕᕋᐃᑉᐸᑕ ᐃᓄᓐᓂᑦ ᐱᔾᔪᑎᓕᓐᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 
ᐃᖅᑲᓇᐃᔭᖅᑎᓕᕆᔨᒃᑯᑦ ᑎᑎᖅᑲᒥᑦ ᑐᓂᓯᓗᑎᒃ ᐃᖅᑲᓇᐃᔭᖅᑎᓕᒫᓄᑦ ᓄᐊᑦᑎᓲᖑᔪᓄᑦ 
ᐃᓄᓐᓂᑦ ᐱᔾᔪᑎᓕᓐᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᐊᐅᓚᑦᑎᔨᖏᓐᓄᑦ ᖃᐅᔨᒃᑲᖅᑕᐅᓗᑎᒃ 
ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᐅᔪᒥᑦ ᐊᒻᒪᓗ ᒪᓕᑦᑕᐅᖁᔭᐅᔪᓂᑦ ᐃᓗᐊᓂ ᓈᓴᐅᑎᓕᐅᑉ 41(2). 

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ 

ᐅᑉᐱᓇᖅᑐᖅ ᒥᓂᔅᑕᖓ ᐃᖅᑲᓇᐃᔭᖅᑎᓕᕆᓂᕐᒧᑦ ᐊᖏᓚᐅᖅᑐᖅ ᑲᒥᓴᓇ ᔅᑏᐅᓪ 
ᐊᑐᓕᖁᔭᓕᐊᖏᓐᓂᑦ − ᑕᐃᒫᖏᓛᒃ ᑖᓐᓇ ᐱᓕᕆᕕᐅᔪᖅ ᕿᒥᕐᕈᓂᐊᕐᓗᓂ ᐅᓪᓗᒥᐅᔪᖅ 
ᐊᑐᐊᒐᖏᓐᓂᑦ ᐱᕙᓪᓕᐊᔾᔪᓯᖏᓐᓂᓪᓗ ᐱᔾᔪᑎᖃᖅᑐᓂᑦ ᓄᐊᑦᑎᓂᕐᒥᑦ ᐃᓄᓐᓂᑦ ᐱᔾᔪᑎᖃᖅᑐᓂᑦ 
ᑐᑭᓯᐅᒪᔾᔪᑎᓂᑦ ᖃᐅᒪᑦᑎᐊᕋᓱᐊᕐᓗᑎᒃ ᒪᓕᒃᑲᓗᐊᕐᒪᖔᑕ ᐃᓗᓕᖏᓐᓂᑦ ᓈᓴᐅᑎᓕᒻᒥᑦ 41(2) 
ᐊᒻᒪᓗ ᖃᐅᒃᑲᐃᓗᑎᒃ ᐱᓕᕆᕕᒻᒥ ᐃᖅᑲᓇᐃᔭᖅᑎᓕᒫᖏᓐᓂᑦ ᓇᐃᓈᖅᓯᒪᔪᓂᑦ ᑕᑯᑎᑕᐅᓗᑎᒃ 
ᐆᒥᖓ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᐅᔪᒥᑦ.  

ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ 14 

 

 

 

ᑐᒃᓯᕋᖅᑐᖅ ᑐᒃᓯᕋᕐᓂᕐᒪᑦ ᑕᑯᔪᒪᓪᓗᓂ ᐱᓕᕆᕕᖓᓂᑦ ᒪᓕᒐᓕᕆᔨᒃᑯᑦ ᑖᒃᑯᐊᓗ ᒪᓕᒐᓕᕆᔨᒃᑯᑦ 
ᓴᖅᑭᖅᓯᔪᒥᓂᐅᓪᓗᑎᒃ 38-ᓂᑦ ᒪᑉᐱᒐᕐᓂᑦ ᑎᑎᕋᖅᓯᒪᔪᓂᑦ. ᑕᐃᒃᑯᐊ ᑎᑎᕋᖅᓯᒪᔪᐃᑦ ᐊᒃᓱᐊᓗᒃ 
ᑕᕐᕆᑦᑎᑕᐅᓯᒪᓚᐅᖅᑐᑦ ᑎᑎᕋᖅᓯᒪᔪᑦ ᒪᓕᑦᑐᑎᒃ ᓈᓴᐅᑎᓕᒻᒥᑦ 15-ᒥᑦ, ᒪᓕᒐᕐᓂᐊᖅᑎᓄᑦ 
ᐃᑲᔪᖅᑕᖏᓐᓂᓪᓗ ᐱᔾᔪᑎᓕᓐᓂᑦ, ᓈᓴᐅᑎᖓᒍᑦ 13 ᓯᕗᓕᖅᑏᑦ ᑲᑎᒪᔨᖏᑕ ᓇᓕᖅᑲᖏᑦ ᐊᒻᒪᓗ 
ᓇᓴᐅᑎᓕᒃᑯᑦ 23-ᒥ ᒐᕙᒪᒃᑯᑦ ᓯᓚᑖᓂᒥᐅᑕᐃᑦ ᑲᓐᖑᓇᖅᑐᖏᑦ. ᑲᒥᓴᓇ ᖃᐅᓚᐅᖅᑐᖅ ᑖᓐᓇ 
ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᐱᑦᑎᐊᖅᑐᑎᒃ ᐊᑐᕐᓂᕐᒪᑕ ᓯᓚᑖᒎᕈᓂᑦ ᐃᓗᐊᓃᑦᑐᓂᑦ ᓈᓴᐅᑎᓖᒃ 
13 ᐊᒻᒪᓗ 15. ᑭᓯᐊᓂᓕ, ᑕᕐᕆᑦᑎᑕᐅᓯᒪᔪᑦ ᐊᑖᒍᑦ ᓈᓴᐅᑎᓕᐅᑉ 23 ᐱᑲᒻᒪᒃᓯᒪᔪᓂᑦ 
ᐃᓗᓕᖃᓚᐅᕐᒪᑕ ᑕᐃᒫᓪᓗ ᐊᑐᓕᖁᔭᐅᓪᓗᓂ ᑖᓐᓇ ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᖃᐅᒋᐊᖁᔭᐅᓪᓗᑎᒃ ᑐᒃᓯᕋᖅᑐᒥᑦ ᓴᖅᑭᖅᑕᐅᓂᖏᓐᓂᑦ ᑐᑭᓯᐅᒪᔾᔪᑏᑦ ᑕᕐᕆᑦᑎᑕᐅᓯᒪᓚᐅᖅᑐᑦ 
ᐊᑖᒍᑦ ᓈᓴᐅᑎᓕᐅᑉ 23-ᒥᑦ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ? ᓯᕗᓕᖅᑏᑦ ᑲᑎᒪᔨᖏᑕ 
ᓇᓕᖅᑲᖏᑕ ᓯᓚᑖᒎᕈᓐᓇᕐᓂᖏᑦ ᐊᒥᑦᑐᒃᑯᑦ ᑐᑭᖃᖅᑎᑕᐅᒋᐊᖃᓐᖏᑦᑐᑦ. ᑲᒥᓴᓇ ᔅᑏᐅᓪ 
ᐃᖅᑲᐃᑎᑦᑎᓚᐅᖅᑐ ᓄᓇᕗᒻᒥᑦ ᐊᑎᖓ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᑐᐃᓐᓇᖅᑑᑉ ᐃᓄᒻᒥᑦ 
ᐱᔾᔪᑎᖃᖅᑐᓂ ᑐᑭᓯᐅᒪᔾᔪᑎᐅᓐᖏᒻᒪᑦ ᑕᐃᒫᓪᓗ ᐊᑎᖓᑕ ᓴᖅᑭᖅᑕᐅᓂᖓ ᖃᑯᑎᒃᑯᑐᐊᖅ 
ᐃᓛᓐᓂᓚᐅᓱᖓᒃᑯᑦ ᐃᓵᕐᓂᐅᒻᒪᑦ ᐃᓄᒻᒥᑦ ᐱᔾᔪᑎᖃᖅᑐᒥᑦ ᑐᑭᓯᐅᒪᔾᔪᑎᒥᑦ. ᑲᒥᓴᓇ ᐅᖃᓚᐅᖅᑐ 
ᐱᐅᓂᕋᖅᑐᓂᐅᕐ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᒍᑦ ᓴᖅᑭᖅᑕᐅᖃᑦᑕᕐᓗᑎᒃ ᐱᒋᐊᓐᖓᕐᓂᖓᓃᑦᑐᑦ ᐊᑖᓃᑦᑐᓪᓗ ᑎᑎᕋᖅᓯᒪᔪᑦ 
ᑕᕐᕆᑦᑎᑕᐅᒋᐊᖏᑕ. 

ᒥᓂᔅᑕᐅᑉ ᑭᐅᔾᔪᑎᖓ: ᒥᓂᔅᑕᐅᑉ ᑐᖏᓕᖓ ᐅᖃᐅᔾᔨᒋᐊᓚᐅᖅᑐᖅ ᑖᓐᓇᒎᖅ ᐱᓕᕆᕕᐅᔪᖅ 
ᑲᔪᓰᓐᓇᓂᐊᕐᒪᑦ ᓴᖅᑭᖅᓯᔾᔮᓇᑎᓪᓗ ᑐᑭᓯᐅᒪᔾᔪᑎᓂᑦ ᑕᕐᕆᑦᑎᑕᐅᓯᒪᔪᓂᑦ ᐊᑖᒍᑦ ᓈᓴᐅᑎᓕᐅᑉ 
13 ᐊᒻᒪᓗ 14 ᐊᒻᒪᓗ ᖃᐅᔨᒋᐊᖅᕕᖃᕐᓗᑎᒃ ᑖᓐᓇ ᑐᒃᓯᕋᖅᑐᖅ ᐱᔪᒪᒻᒪᖓᖅ ᑐᑭᓯᐅᒪᔾᔪᑎᓂᑦ 
ᑕᕐᕆᑦᑎᑕᐅᓯᒪᔪᒥᓂᕐᓂᑦ ᐊᑖᒍᑦ ᓈᓴᐅᑎᓕᐅᑉ 23 (1). 

ᐱᓕᕆᕕᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ 2025 ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 15  

ᒪᕐᕉᒃ ᐃᖅᑲᓇᐃᔭᖅᑏᑦ ᐅᖃᐅᓯᖃᕐᓂᕐᒪᑎᒃ ᐃᓅᔪᓐᓃᕋᑖᖅᑐᒥᓂᐅᔪᒥᑦ ᓄᓇᓕᖓᓂ ᐋᓐᓂᐊᕕᒻᒥ. 
ᐊᑕᐅᓯᖅ ᐊᓪᓚᕕᒻᒥᐅᑕᑐᐃᓐᓇᐅᓚᐅᖅᑐᖅ ᐋᓐᓂᐊᔪᓂᑦ ᑲᒪᔨᐅᓇᓂ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᓂ. ᑕᐃᓐᓇ ᓈᓚᑦᑐᒥᓂᖅ ᐃᓚᒋᔭᒥᓂᐅᓪᓗᓂ ᐃᓅᔪᓐᓃᖅᑐᒥᓂᐅᔪᒧᑦ. 
ᐃᖅᑲᓇᐃᔭᖅᑎ ᐅᖃᐅᓯᓕᒥᓂᐅᒻᒪᑦ ᐃᓗᓕᖏᓐᓂᑦ ᐃᓅᔪᓐᓃᕐᓂᖓᑕ ᐊᒻᒪᓗ ᐅᖃᐅᓯᖃᖅᑐᓂ 
ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓂᒥᓂᐅᔪᒥᑦ ᐊᓯᐊᓄᑦ ᐋᓐᓂᐊᖅᑕᐃᓕᓕᕆᔨᒃᑯᑦ 
ᐃᖅᑲᓇᐃᔭᖅᑎᖓᓄᑦ. ᑕᐃᓐᓇ ᓈᓚᑦᑐᖅ ᖁᐊᖅᓵᖅᑐᒥᓂᖅ ᑕᐃᓐᓇ ᓯᕗᓪᓕᖅ ᐃᖅᑲᓇᐃᔭᖅᑎ 
ᑐᓴᐅᒪᓐᓂᕐᒪᑦ ᐃᓗᓕᖏᓐᓂᑦ ᑕᐃᒫᓪᓗ ᐸᓯᑦᑐᔪᒥᓂᐅᓪᓗᓂ ᐅᖃᐅᔾᔭᒥᓂᐅᓱᒋᓪᓗᓂᐅᑉ ᐊᐃᑉᐹᓄᑦ 
ᐃᖅᑲᓇᐃᔭᖅᑎᐅᔪᒧᑦ. ᑕᐃᓐᓇ ᑐᓵᔪᒥᓂᖅ ᖃᐅᔨᒃᑲᖅᓯᔪᒥᓂᖅ ᑲᒥᓴᓇᒥᑦ ᑕᐃᓐᓇᓗ ᑲᒥᓴᓇ 
ᐃᓱᒪᑖᖅᑐᒥᓂᐅᓪᓗᓂ ᕿᒥᕐᕈᔭᐅᓚᐅᕐᓗᓂ ᐅᓂᒃᑳᓕᐅᕈᑎᐅᒋᐊᖃᖅᑐᒋᓪᓗᓂᐅᒃ ᑭᓯᐊᓂᓕ 
ᖃᐅᔨᓚᐅᖅᑐᖅ ᑲᓐᖑᓇᖅᑐᑦ ᐃᓵᖅᑕᐅᓂᓐᖏᒻᒪᑕ. 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ? ᑲᒥᓴᓇ ᖃᐅᔨᓚᐅᖅᑐᖅ ᑕᒪᓐᓇ 
ᖁᑦᑎᓈᖅᑕᐅᓯᒪᔪᖅ ᐅᐊᑦᑎᔾᔪᑎᐅᔪᖅ ᒐᕙᒪᒃᑯᑦ ᐋᖅᑭᑦᑕᒥᓂᖏᓐᓂᑦ ᒪᓕᑦᑕᐅᑎᐊᕐᓂᕐᒪᑦ. ᑕᐃᒃᑯᐊ 
ᐃᓗᓕᖏᑦ ᐋᓐᓂᐊᕕᒻᒥ ᑐᖁᔪᒥᓂᐅᑉ ᑕᖅᑲᐅᖓ ᑭᒃᑯᓕᒫᓄᑦ ᓴᖅᑭᖅᑕᐅᓐᓂᖅᑲᑕ, ᑭᓇᑐᐃᓐᓇᖅ  
ᓄᓇᖅᑲᑎᒋᔭᐅᔪᖅ ᑐᓴᐅᒪᓪᓗᐊᑲᓪᓚᑦᑐᖅ ᓇᓗᓇᐃᖅᓯᔪᓐᓇᕋᔭᕐᒪᑦ ᑭᓇ ᐃᓅᔪᓐᓃᖅᑐᒥᓂᖅ 
ᐅᖃᐅᓯᐅᒻᒪᖔᖅ ᐊᒻᒪᓗ ᑭᒃᑰᓂᕐᒪᖔᑕ ᐅᖃᐅᓯᓕᒥᓃᑦ ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ. ᑕᐃᒪᓕ 
ᐱᑕᖃᑐᐃᓐᓇᕆᐊᓕᒥᓂᐅᒐᓗᐊᖅᑎᓪᓗᒍ ᐊᖏᖅᑕᐅᓯᒪᓐᖏᑐᒃᑯᑦ ᓴᖅᑭᖅᓯᓂᐅᔪᓂᑦ ᐃᓄᓐᓂᑦ 
ᐱᔾᔪᑎᓕᓐᓂᑦ ᑐᑭᓯᐅᒪᔾᔪᑎᓂᑦ ᐊᑲᐅᓚᐅᓐᖏᑦᑐᖅ ᖃᐅᔨᒐᓱᒋᐊᒃᓴᖅ ᖃᓄᖅ ᓴᖅᑭᖅᓯᓂᐅᔪᖅ 
ᐊᑐᖅᑕᐅᓂᕐᒪᖔᖅ ᑕᐃᒃᑯᐊ ᐅᐃᒍᖏᑦ A ᕿᒥᕐᕈᓚᐅᖅᑐᑎᒃ ᐅᓂᒃᑲᓕᐊᒥᓂᐅᔪᓂ ᑕᖅᑲᐅᖓ 
ᑭᒃᑯᓕᒫᓄᑦ ᓴᖅᑭᖅᑕᐅᔭᕆᐊᖃᓐᖏᒻᒪᑕ. 

ᒥᓂᔅᑕᐅᑉ ᑭᐅᔾᔪᑎᖓ: ᐅᑉᐱᓇᖅᑐᖅ ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ 
ᐊᖏᖃᑎᖃᓚᐅᖅᑐᖅ ᐋᖅᑭᑦᑕᒥᓂᖓᓂᑦ ᑲᒥᓴᓇ ᔅᑏᐅᑉ ᑲᓐᖑᓇᖅᑐᓂᑦ ᐃᓵᖅᑕᐅᔪᖃᕐᓂᖏᒻᒪᑦ 
ᑕᐃᒫᓪᓗ ᐊᑐᓕᖁᔭᓕᐅᓐᖏᑦᑐᒥᓂᐅᓪᓗᓂ.   

 

ᕿᒥᕐᕈᓂᒥᓂᖏᓐᓄᑦ ᐅᓂᒃᑳᓕᐊᒥᓃᑦ 25-159 

ᐱᓕᕆᕕᖓᑦ ᓄᓇᓕᓐᓂᑦ ᐱᔨᑦᑎᖅᑎᒃᑯᑦ  2025 16  

ᑐᒃᓯᕋᖅᑐᖅ ᑐᒃᓯᕋᓚᐅᖅᑐᖅ ᑎᑎᕋᖅᓯᒪᔪᓂᑦ ᓄᓇᕗᒻᒥ ᖃᑦᑎᕆᔨᒻᒪᕆᒃᑯᑦ ᐊᓪᓚᕝᕕᖓᓂᑦ 
ᐱᔾᔪᑎᖃᖅᑐᒥᑦ 2023-ᒥ ᐃᑭᑦᑐᒥᓂᐅᔪᒥᑦ 2023-ᒥ. ᑖᒃᑯᐊ ᖃᑦᑎᕆᔨᒻᒪᕆᒃᑯᑦ ᐃᓚᒋᔭᐅᒻᒪᑕ 
ᓄᓇᓕᓐᓂᑦ ᐱᔨᑦᑎᕋᖅᑎᑯᓐᓄᑦ. ᐊᑕᐅᓯᖅ ᐅᓂᒃᑳᓕᐊᒥᓂᖅ ᓴᖅᑭᖅᑕᒥᓂᐅᓚᐅᖅᑐᖅ ᐃᖃᓗᓐᓂ 
ᖃᑦᑎᕆᔨᒃᑯᖏᓐᓂᑦ. ᑕᐃᓐᓇ ᑐᒃᓯᕋᖅᑐᖅ ᕿᒥᕐᕈᔭᐅᖁᔨᓚᐅᖅᑐᖅ ᐊᒻᒪᓗ ᑲᒥᓴᓇ ᖃᐅᔨᔪᒥᓂᖅ 
ᕿᓂᑦᑎᐊᖅᑐᖃᕐᓂᖏᒻᒪᑦ ᐅᐸᒋᐊᖅᑐᒥᓃᑦ ᐅᓂᒃᑲᓕᐊᒥᓂᖏᓐᓂᑦ ᐊᒻᒪᓗ 
ᐊᑐᓕᖁᔭᓕᐅᓚᐅᖅᑐᖅ ᕿᓂᒃᑲᓐᓂᖁᔨᓪᓗᓂ. 

 

ᓱᒻᒪᑦ ᐅᓇ ᕿᒥᕐᕈᓚᐅᕐᓗᑎᒃ ᐅᓂᒃᑲᓕᐊᒥᓂᖓ ᐱᒻᒪᕆᐅᕙ? ᐊᑕᒍᑦ ᑐᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ, ᒐᕙᒪᒃᑯᑦ ᑎᒥᖁᑎᖓ 
ᐱᔭᕆᐊᖃᓪᓚᕆᓐᓂᖃᕐᒪᑦ ᖃᓄᓕᒫᖅ ᕿᓂᖅᑎᑦᑎᓂᕐᒥᑦ − ᖃᐅᔨᒪᓇᓐᖏᒃᑲᓗᐊᖅᐸᑦ 
“ᐱᑕᖃᕋᓗᐊᕐᒪᖔᖅ” ᓴᖅᑭᖅᑕᐅᓯᒪᓐᖏᑦᑐᓂᑦ ᓇᓕᖅᑲᓂᑦ? ᑕᒪᓐᓇ ᐱᔾᔪᑎᖓ 
“ᐱᑕᖃᕋᓗᐊᕐᒪᖔᖅ” ᖃᐅᔨᓴᕐᓂᒃᑯᑦ ᖃᐅᔨᔭᐅᔪᓐᓇᖅᑐᒥᑦ ᓄᖅᑲᖓᑎᑦᑎᔾᔪᑎᐅᕗᖅ ᒐᕙᒪᒃᑯᑦ 
ᑎᒥᖁᑎᖓᓂᑦ ᕿᓂᑐᐃᓐᓇᖅᑐᖃᕐᓂᐊᖏᒻᒪᑦ ᒪᓕᓪᓗᑎᒃ ᑐᒃᓯᕋᖅᑑᑉ ᐅᖃᑐᐃᓐᓇᖅᓯᒪᓂᖓᓂᑦ 
ᐱᑕᖃᖅᑐᒋᓂᕋᖅᑐᒍ, ᐱᑕᖃᕆᐊᖃᕐᓂᕋᖅᑐᒍ ᐅᕝᕙᓘᓐᓃᑦ ᐱᑕᖃᑐᐃᓐᓇᕆᐊᖃᕐᒪᑦᒎᖅ 
ᑎᑎᕋᖅᓯᒪᔪᓂᑦ. 

ᑲᓇᑕᒥ ᐸᓖᓯᒃᑯᑦ ᐊᑖᓃᒻᒪᑕ ᒐᕙᒪᑐᖃᒃᑯᑦ ᐊᐅᓚᑕᖏᓐᓂ, ᒐᕙᒪᕋᓛᖓ ᐃᖃᓗᐃᑦ 
ᐊᑖᓃᓐᖏᒻᒪᑦ the ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓᑕ ᐅᓪᓗᒥᒧᑦ ᐊᒻᒪᓗ ᐱᑕᖃᓐᖏᓐᓂᖓ ᐅᖄᓚᐅᑎ 911 ᐃᑲᔪᕐᓂᖃᕋᓂ ᑕᕝᕘᓇ. 
ᑭᓯᐊᓂᓕ ᓄᓇᕗᒻᒥ ᖃᑦᑎᕆᒻᒪᕆᒃᑯᑦ ᐊᓪᓚᕝᕕᖓ ᐱᓕᕆᒋᐊᖃᓪᓚᕆᓐᓂᖃᖅᑐᖅ ᐊᑖᒍᑦ 
ᓈᓴᐅᑎᓕᐅᑉ 3(1)(b) ᐃᑯᐊᓚᒧᑦ ᐊᑕᓇᔾᔭᐃᖅᓯᒪᓂᕐᒧᑦ ᐱᖁᔭᖓᒍᑦ ᐊᒻᒪᓗ 
ᓂᕆᐅᓐᓂᖅᑕᖃᖅᑐᖅ ᑎᑎᕋᖅᓯᒪᔪᓂᑦ ᐱᑕᖃᕐᒪᑦ ᐱᔾᔪᑎᖃᖅᑐᓂᑦ ᐃᑯᐊᓪᓚᑦᑐᒥᓂᕐᒥᑦ ᐅᕙᓂ 
ᐅᖃᐅᓯᐅᔪᒥᑦ. ᐊᓪᓛᑦ ᐃᖅᑲᓇᐃᔭᖅᑎᖏᑦ ᐊᓯᔾᔨᖅᑕᖅᓯᒪᒐᓗᐊᖅᑎᓪᓗᒋᑦ, ᐊᓪᓚᕝᕕᖓ 
ᐋᖅᑭᒋᐊᖅᑕᐅᓯᒪᑎᓪᓗᒍ ᐊᒻᒪᓗ ᓇᓕᖅᑲᓂᑦ ᐊᓂᒍᖅᓯᒪᔪᓂᑦ ᐸᐸᑦᑎᑎᐊᓐᖏᓂᖅᑕᖃᖅᑎᓪᓗᒍ. 

ᑲᒥᓴᓇ ᔅᑏᐅᓪ ᐊᑐᓕᖁᔨᓚᐅᖅᑐᖅ ᑕᐃᓐᓇ ᐱᓕᕆᕕᖓᑦ ᓄᓇᓕᓐᓂᑦ ᐱᑦᑎᖅᑎᒃᑯᑦ 
ᕿᓂᒃᑲᓐᓂᖁᓪᓗᒋᑦ ᑭᐅᔾᔪᑎᒃᓴᐅᔪᓂᑦ ᓇᓕᖅᑲᓂᑦ ᕿᓂᖅᕕᖃᕐᓂᖅᓴᐅᓗᑎᒃ Y-ᒥᑦ ᐊᑎᓕᒻᒥᑦ 
ᖃᕋᓴᐅᔭᒥᑦ ᐊᒻᒪᓗ ᓯᐊᐳᐃᓐᑦ ᖃᕋᓴᐅᔭᕐᒥ ᐊᒻᒪᓗ ᐱᓗᐊᖅᑐᒥᑦ ᐃᓱᒪᒋᔭᖃᕆᐊᕐᓗᑎᒃ 
ᐃᖅᑲᓇᐃᔭᖅᑎᖏᑕ ᐊᓯᕈᖅᑕᐅᕋᑖᕐᓂᖏᓐᓂᑦ ᐊᒻᒪᓗ ᑎᒥᖁᑎᖓᑕ ᐋᖅᑭᒋᐊᖅᑕᐅᓂᒥᓂᖓᓂᑦ. 
ᐊᑐᓕᖁᔨᓚᐅᕐᒥᔪᖅ ᖃᐅᔨᒋᐊᖅᕕᐅᖁᓪᓗᒋᑦ ᓄᓇᕗᒻᒥ ᖃᑦᑎᕆᔨᒻᒪᕆᒃᑯᑦ ᐊᓪᓚᕝᕕᖓᓂ 
ᐃᖅᑲᓇᐃᔭᖃᑦᑕᖅᑐᒥᓂᕐᓂᑦ ᖃᐅᔨᒪᒻᒪᖔᑕ ᑭᐅᔾᔪᑎᒃᓴᐃᑦ ᓇᓕᖅᑲᐃᑦ ᓇᒦᒻᒪᖔᑕ. 
ᑭᖑᓪᓕᐹᕆᓗᒍᓗ ᑮᓇᐅᔭᐃᕈᑎᒥᓂᖏᑦ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ ᑐᑭᓯᕋᖅᑐᓂ ᐊᑭᓕᕆᐊᓕᒥᓂᖏᓐᓂᑦ. 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᒥᓂᔅᑕᐅᑉ ᑭᐅᔾᔪᑎᖓ: ᒥᓂᔅᑕᐅᑉ ᑐᖏᓕᖓ ᐅᖃᐅᔾᔨᓚᐅᖅᑐᖅ ᑖᓐᓇᒎᖅ ᐱᓕᕆᕕᐅᔪᖅ 
ᐊᖏᕐᓂᐊᓂᕋᖅᑐᒍ ᐊᑐᓕᖁᔭᓕᐊᖑᔪᒥᑦ ᕿᓂᒃᑲᓂᖁᔨᔪᒥᑦ ᑭᐅᔾᔪᑎᒃᓴᓂᑦ ᓇᓕᖅᑲᓂᑦ, 
ᑐᑭᓯᕋᕐᓗᑎᒃ ᖃᕋᓴᐅᔭᓕᕆᔨᒃᑯᓐᓂᑦ ᐃᑲᔪᖁᔭᐅᓗᑎᒃ ᖃᒧᖓᐅᓂᖅᓴᖅ, ᖃᐅᔨᒃᑲᐃᓗᑎᓪᓗ 
ᓄᓇᕗᒻᒥ ᖃᑦᑎᕆᔨᒻᒪᕆᒃᑯᑦ ᐊᓪᓚᕝᕕᖓᓂ ᐃᖅᑲᓇᐃᔭᖅᑐᒥᓂᕐᓂᑦ ᐊᒻᒪᓗ 
ᖃᐅᔨᒋᐊᖃᑎᖃᕐᓗᑎᒃ ᓇᓗᓇᐃᖅᓯᖃᑎᖃᕐᓗᑎᓪᓗ ᐱᓕᕆᕕᖓᓂᑦ ᒐᕙᒪᓕᕆᔨᒃᑯᑦ ᓴᓇᓗᑎᒃ 
ᒪᓕᑦᑕᐅᔭᕆᐊᓕᓐᓂᑦ ᓇᓗᓇᐃᖅᓯᓯᒪᔪᓂᑦ ᖃᖓᒃᑯᑦ ᐊᑲᐅᒻᒪᖔᖅ ᖃᐅᔨᒋᐊᖅᕕᖃᕆᐊᒃᓴᖅ 
ᐃᖅᑲᓇᐃᔭᖅᑎᒥᓂᐅᔪᓂᑦ ᕿᓂᖅᑎᓪᓗᒋᑦ ᓇᓕᖅᑲᓂᑦ. ᐊᒻᒪᓗ ᐅᑎᖅᑎᑕᐅᓂᖏᓐᓂᑦ 
ᐊᑭᓕᐅᑎᒥᓂᐅᔪᑦ.  

 

 

6.6 ᐊᑐᓕᖁᔭᓕᐊᒥᓃᑦ ᐊᖏᖅᑕᒥᓃᑦ, ᐃᓚᐃᓐᓇᖏᑦ 
ᐊᖏᖅᑕᒥᓃᑦ ᐅᕝᕙᓘᓐᓃᑦ ᐊᖏᖅᑕᐅᓂᓐᖏᑦᑐᑦ  

ᐃᓗᓕᖓ ᓈᓴᐅᑎᓕᒃ 68(1) ᑕᐃᑲᓂ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐱᔭᕆᐊᖃᖅᑎᑎᒻᒪᑦ ᑲᒥᓴᓇᐅᔪᒥᑦ ᐱᑎᑦᑎᓂᕐᒥᑦ ᒪᓕᒐᓕᐅᖅᕕᒻᒥᑦ 
ᖃᓄᐃᑦᑐᑐᐃᓐᓇᐃᑦ ᕿᒥᕐᕈᓚᐅᖅᑐᑎᒃ ᐅᓂᒃᑳᓕᐊᒥᓂᕐᓂᑦ ᒐᕙᒪᒃᑯᑦ ᑎᒥᖁᑎᖓᑕ 
ᐊᖏᕐᓂᓐᖏᑦᑐᒥᓂᐅᑎᓪᓗᒍ ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓂᑦ. 

 

 

 

 

ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 
ᓇᓗᓇᐃᖅᓯᓯᒪᒻᒪᑦ ᐊᖏᔪᖅᑳᕆᔭᐅᔪᖅ ᒐᕙᒪᒃᑯᑦ ᑎᒥᖁᑎᖓᓂ (ᒥᓂᔅᑕᔾᔮᖑᔪᖅ) ᑭᐅᔭᕆᐊᖃᕐᒪᑦ 
ᕿᒥᕐᕈᓚᐅᖅᑐᑎᒃ ᐅᓂᒃᑳᓕᐊᒥᓂᐅᔪᓂᑦ. ᐊᖏᔪᖅᑳᖓ ᒐᕙᒪᒃᑯᑦ ᑎᒥᖁᑎᖓᑕ 
ᐊᖐᓐᓇᕆᐊᖃᕐᓂᖃᓐᖏᑦᑐᖅ ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓂᑦ.  

ᐊᖏᔪᖅᑳᕆᔭᐅᔪᖅ ᒐᕙᒪᒃᑯᑦ ᑎᒥᖁᑎᖓᓂ ᐃᓱᒪᑖᕈᓐᓇᖅᑐᖅ ᓈᒻᒪᑦᑐᒋᔭᒥᓂᒃ. ᒥᓂᔅᑕᐃᑦ 
ᑭᐅᔾᔪᑎᒥᓂᓕᒫᖏᑦ ᓴᖅᑭᖅᑕᐅᓯᒪᔪᑦ ᓄᓇᕗᒻᒥ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᖃᕋᓴᐅᔭᒃᑯᑦ ᐃᑭᐊᖅᕿᕕᖓᓂ. 

2025-2026−ᒥ, ᐅᑉᐱᓇᖅᑐᑦ ᒥᓂᔅᑕᐅᔪᑦ ᐃᓄᓕᕆᔨᒃᑯᓐᓄᑦ, ᑮᓇᐅᔭᓕᕆᔨᒃᑯᓄᑦ, 
ᐋᓐᓂᐊᖅᑕᐃᓕᓕᕆᔨᒃᑯᓄᑦ, ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᓐᖓᓂ ᐋᒡᒑᖅᓯᓚᐅᖅᑐᑦ ᐅᕝᕙᓘᓐᓃᑦ ᐃᓚᐃᓐᓇᖏᓐᓂᑦ ᐊᖏᓚᐅᖅᑐᖅ ᑲᒥᓴᓇ ᔅᑏᐅᑉ 
ᐊᑐᓕᖁᔭᓕᐊᒥᓂᖏᓐᓂᑦ. 

ᐃᓪᓗᐊᒍᖔᕐᓂ, ᐅᑉᐱᓇᖅᑐᑦ ᒥᓂᔅᑕᐃᑦ ᑲᒪᔨᐅᔪᑦ ᓄᓇᓕᓐᓂᑦ ᐱᔨᑦᑎᖅᑎᒃᑯᓐᓄᑦ, 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓄᓕᕆᔨᒃᑯᓐᓄᑦ, ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒪᓕᒐᓕᕆᔨᒃᑯᓐᓄᑦ 
ᐊᒻᒪᓗ ᓄᓇᕗᒻᒥ ᓯᓚᑦᑐᓴᖅᕕᒻᒧᑦ ᐊᖏᓚᐅᖅᑐᑦ ᑲᒥᓴᓇ ᔅᑏᐅᑉ ᖃᐅᔨᔭᒥᓂᖕᓂᑦ ᐊᒻᒪᓗ 
ᐅᕝᕙᓘᓐᓃᑦ ᐊᑐᓕᖁᔭᓕᐊᖏᓐᓂᑦ.   

 

7.0 ᐱᔭᕆᐊᑐᔪᑦ ᐃᓱᒫᓗᓇᖅᑐᑦ  

7.1 ᖃᕋᓴᐅᔭᐃᑦ ᐃᒻᒥᓂᒃ ᐋᖅᑭᑦᑎᕆᓲᑦ ᐊᒻᒪᓗ 
ᖃᕋᓴᐅᔭᐅᑉ ᐊᐅᓚᓂᖏᓐᓂᑦ ᖃᐅᔨᒪᔾᔪᑏᑦ 

ᑕᒪᒃᑯᐊ ᐱᕙᓪᓕᐊᑎᑕᐅᖏᓇᕐᓂᖏᑦ ᐊᒻᒪᓗ ᖃᕋᓴᐅᔭᐃᑦ ᐊᐅᓚᓂᖏᓐᓂᑦ ᖃᐅᔨᒪᔾᔪᑏᑦ 
ᐊᒃᓱᐊᓗᒃ ᐊᑦᑐᐃᔪᓐᓇᕐᒪᑕ ᑲᓐᖑᓇᖅᑐᓕᕆᓂᕐᒥᑦ. ᑕᐃᒪᐃᓲᖑᒻᒪᑕᐃᓛᒃ ᐊᒥᓱᐊᖅᑎᖅᑐᑎᒃ 
ᑭᒃᑯᑐᐃᓐᓇᕐᓄᑦ ᐱᕚᓪᓕᖅᑎᑕᐅᑎᓪᓗᒋᑦ ᓴᖅᑭᖅᑕᐅᕙᓪᓕᐊᔪᑦ, ᑕᐃᒃᑯᐊᖑᓲᖑᒻᒪᑕ ᑭᒃᑯᑐᐃᓐᓇᐃᑦ 
ᐊᑐᕐᓂᕐᓗᑦᑐᑦ ᓴᖅᑭᕋᑖᒥᓂᐅᔪᓂᑦ ᐱᓕᕆᔪᑎᓂᑦ ᐋᓐᓂᖅᓯᓂᐅᓴᓲᖑᒻᒪᑕ, ᐅᕝᕙᓘᓐᓃᑦ 
ᐋᓐᓂᖅᓯᓱᒋᔭᐅᓗᑎᒃ. ᐊᑐᑲᒻᒪᓐᓃᑦ ᐅᕝᕙᓘᓐᓃᑦ ᐃᓵᕋᓱᐊᕐᓃᑦ ᐱᓕᕆᓂᐅᔪᑦ 
ᐃᓱᒪᒃᓴᖅᓯᐅᕈᑎᐅᑦᑎᐊᕆᐊᓖᑦ ᓇᓗᓇᐃᖅᑕᐅᓗᑎᒃ ᑲᓇᑕᒥ ᓈᒻᒪᒋᔭᐅᔪᓇᖅᑐᑦ ᐊᒻᒪᓗ ᓄᓇᕗᒻᒥ 
ᐃᓅᖃᑎᒌᖑᔪᓂ.  

ᐊᑐᓕᖁᔭᐅᕗᖅ ᓄᓇᕗᑦ ᖃᓂᒃᓴᕐᓗᓂ ᐱᓕᕆᖃᑎᖃᖁᔭᐅᕗᖅ ᑲᓇᑕᒥ ᐊᕕᑦᑐᖅᓯᒪᓂᖏᓐᓂᑦ 
ᐊᕕᑦᑐᖅᓯᒪᓂᐊᓛᖏᓐᓂᓪᓗ ᑖᒃᑯᐊ ᒐᕙᒪᑐᖃᒃᑯᑦ ᑐᑭᓯᑦᑎᐊᓂᖅᓴᐅᓂᐊᕐᒪᑕ 
ᓇᓗᓇᐃᖅᑕᐅᓯᒪᔪᓂᑦ ᐅᓗᕆᐊᓇᕈᓐᓇᖅᑐᓂᑦ ᑲᑕᒃᕕᐅᔪᓐᓇᖅᑐᓂᓪᓗ, ᐱᕙᓪᓕᐊᑎᑦᓗᑎᒃ 
ᓴᖏᔪᓂᑦ ᑭᐅᔾᔪᑎᒃᓴᐅᔪᓂᑦ ᐱᔾᔪᑎᖃᖅᑐᓂᑦ ᑲᑎᒪᔨᑎᒍᑦ ᐊᐅᓚᑦᑎᓂᕐᒥᑦ. 

7.2 ᖃᕋᓴᐅᔭᐃᑦ ᐃᓵᖅᑕᐅᑦᑕᐃᓕᒪᑎᑕᐅᓂᖏᑦ ᐊᒻᒪᓗ 
ᐃᑭᐊᖅᕿᕕᒃᑰᕐᓃᑦ 

ᓄᓇᕗᑦ ᖃᐅᔨᒪᓇᓱᐊᕆᐊᓕᒃ ᐊᑐᐃᓐᓇᕈᖅᓴᐃᓯᒪᓗᓂᓗ ᑲᒪᔾᔪᑎᒃᓴᕐᓂᑦ ᐊᔾᔨᒌᓐᖏᑐᕈᓘᔭᕐᓄᑦ 
ᐃᓱᒫᓗᓇᖅᑐᓄᑦ ᓴᖅᑭᐊᕙᓪᓕᐊᔪᓄᑦ ᑕᕝᕙᓐᖓᑦ ᓱᒃᑲᓕᔪᒃᑯᑦ ᖃᕋᓴᐅᔭᐃᑦ 
ᐱᕙᓪᓕᐊᑎᑕᐅᑎᓪᓗᒋᑦ.  

ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᒻᒥᐅᑕᐃᑦ ᐅᓗᕆᐊᓇᖅᑐᒦᑎᑕᐅᓕᕐᒪᑕ ᐱᕋᔭᓐᓄᑦ ᑲᓇᑕᒥ 
ᐊᒻᒪᓗ ᓯᓚᕐᔪᐊᓕᒫᒥ. 

 

7.3 ᑕᖅᑲᐅᖓ ᓴᖅᑭᔮᓪᓚᕆᒐᓱᓐᓂᖓ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᓄᓇᕗᒻᒥ 

ᐅᖃᐅᑎᑦᑎᐊᕐᓗᓯ, ᐱᔾᔪᑎᒃᓴᖅᑕᖃᓐᖏᑦᑐᖅ ᑖᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᒻᒥ ᐊᓪᓚᕝᕕᖃᕆᐊᖃᖅᔪᑎᖏᓐᓂᑦ.  

ᑐᒃᓯᕋᖅᑐᑦ ᐅᐸᒍᑎᓪᓗᑎᒃ ᑲᑎᖃᑎᖃᖅᐸᖏᒻᒪᑕ ᑲᒥᓴᓇᐅᔪᒥᑦ ᐊᒻᒪᓗ ᐅᖃᖃᑎᖃᕐᓂᖏᑦ 
ᒐᕙᒪᒃᑯᑦ ᑎᒥᖁᑎᖏᓐᓂᑦ ᐊᑐᖅᑕᐅᕙᒻᒪᑕ ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓂᒃᑯᑦ ᐅᕝᕙᓘᓐᓃᑦ 
ᐅᖄᓚᐅᑎᒃᑯᑦ. ᐱᓕᕆᖃᑎᖃᕐᓃᑦ ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂᑦ 
ᐱᔭᕇᖅᑕᐅᖃᑦᑕᕈᓐᓇᕐᒪᑕ ᐱᔭᕇᖅᑕᐅᕙᑦᑐᑎᓪᓗ ᖃᕋᓴᐅᔭᒃᑯᑦ ᐱᓕᕆᖃᑎᒌᓐᓂᒃᑯᑦ. 

7.4 ᐃᒻᒥᒃᑯᑦ ᐱᓕᕆᔨᐅᔪᑦ ᑮᓇᐅᔾᔭᒃᓵᖏᑦ 

ᐱᓪᓗᒋᓕ ᑮᓇᐅᔭᒃᓴᒃᓵᖑᖃᑦᑕᓛᖅᑐᑦ ᓯᕗᓂᑦᑎᓐᓂ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᓄᑦ, ᓴᖏᓈᖅᑐᒍ ᐊᑐᓕᖁᔨᕗᖓ ᑕᐃᓇ ᑲᒥᓴᓇ ᔅᑏᐅᑉ 
ᐃᓪᓚᕝᕕᐅᑉ ᐃᓗᐊᓂ ᑎᑎᖅᑲᕆᔪᔭᖓ ᐅᓪᓗᖓᓂ ᓯᑎᐱᕆ 20, 2023, ᐊᓪᓚᑦᑎᒋᔭᐅᔪᔪᒧᑦ ᔮ 
ᑯᕘᒃᒧᑦ ᑕᑯᔭᐅᒃᑲᓐᓂᖃᓪᓗᒍ ᓄᑖᕈᕆᐊᖅᑕᐅᓗᓂᓗ ᓄᓇᕗᒻᒥᐅᑕᐃᑦ ᐊᓐᖑᑎᔪᓐᓇᓂᐊᕐᒪᑕ 
ᑲᓇᑕᒥᐅᑕᐅᖃᑎᖏᓐᓄᑦ ᐱᓪᓗᒋᑦ ᑮᓇᐅᔾᔭᒃᓵᖏᑦ ᐃᓘᓐᓇᖏᑕ ᐃᒻᒥᒃᑯᑦ ᐱᓕᕆᔨᐅᔪᑦ 
ᒪᓕᒐᓕᐅᖅᕕᒻᒧᑦ.  

ᐅᓪᓗᒥ, ᐃᒻᒥᒃᑯᑦ ᐱᓕᕆᔨᐅᔪᑦ ᑮᓇᐅᔾᔭᒃᓵᖏᑦ ᐸᕐᓇᑕᐅᓯᒪᓇᑎᒃ ᐋᖅᑭᑦᑕᒥᓂᐅᒻᒪᑕ, 
ᐊᓯᐊᒎᖅᕕᖃᕋᑎᒃ, ᐊᔾᔨᒌᓕᖅᑎᑕᐅᓯᒪᓇᑎᒃ, ᐱᑦᑎᐊᖅᓯᒪᓇᑎᒃ ᐊᒻᒪᓗ ᓴᖅᑭᔮᑦᑎᐊᕋᑎᒃ 
ᑕᖅᑲᐅᖓ.  

ᐊᓪᓛᑦᑕᐅᖅ ᐊᒃᓱᑲᓪᓚᒃ ᐊᔾᔨᒌᓐᖏᓐᓂᖃᖅᑐᑦ ᑮᓇᐅᔾᔭᒃᓵᖏᑦ ᐅᓪᓗᒥ ᐃᓛᒃᑯᑦ ᐃᒻᒥᒃᑯᑦ 
ᐱᓕᕆᔨᐅᔪᑦ ᒪᓕᒐᓕᐅᖅᕕᒧᑦ.  

ᐱᑦᑎᐊᓂᒃᑯᑦ ᑮᓇᐅᔾᔭᒃᓴᑎᑦᑎᓃᑦ ᐊᔾᔨᒌᑦᑎᑦᑎᓂᐅᔪᓪᓗ ᑐᓐᖓᕕᒋᔭᐅᔭᕆᐊᖃᖅᐳᑦ ᖃᓄᖅ 
ᐃᒻᒥᒃᑯᑦ ᐱᓕᕆᔨᐅᔪᑦ ᑮᓇᐅᔾᔭᒃᓵᖏᑦ ᑲᒪᒋᔭᐅᒋᐊᖃᕐᒪᑕ ᐊᑐᓕᖅᑎᑕᐅᓗᑎᓪᓗ. 

ᐊᑕᖏᖅᑐᑎᒃ ᐊᓯᖏᑦ ᒐᕙᒪᖃᖅᕕᐅᔪᑦ ᑲᓇᑕᒥ ᐋᖅᑭᒃᓯᕙᒻᒪᑕ ᐃᒻᒥᒃᑯᑦ ᐃᒻᒥᒃᑯᑦ ᐱᓕᕆᔨᐅᔪᑦ 
ᑮᓇᐅᔾᔭᒃᓵᖏᓐᓂᑦ ᑕᖅᑲᐅᖓ ᓴᖅᑭᔮᖅᑎᑕᐅᔪᒃᑯᑦ ᑮᓇᐅᔭᒃᓴᑎᑦᑎᓂᒃᑯᑦ ᒪᓕᒋᐊᖅᓯᒪᔪᓂᑦ 
ᐊᑦᑎᓂᖅᐹᕆᓗᒋᑦ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᑕ ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᖓᑕ 
ᐊᕐᕌᒍᑕᒫᖅ ᑮᓇᐅᔾᔭᒃᓵᖏᑕ ᐊᔾᔨᖏᓐᓂᑦ. 

 

7.5 ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ 
ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᐱᖅᑯᓯᖏᑦ ᐊᒻᒪᓗ ᐃᓅᖃᒌᓐᓂᕐᒥ ᐅᑉᐱᕆᔭᐅᔪᑦ 

ᐅᕙᖓ ᖃᐅᔨᒪᔭᖓᒍᑦ, ᑲᓇᑕᒥ ᖃᐅᔨᓴᖅᑐᖃᑦᑎᐊᖅᓯᒪᓐᖏᒻᒪᑦ ᓴᖅᑭᔮᖅᑎᑦᑎᓂᕐᒧᑦ 
ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑏᑦ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐊᒻᒪᓗ 
ᓄᓇᖃᖅᑳᖅᓯᒪᔪᑦ ᐱᖅᑯᓯᖏᑦ ᐊᒻᒪᓗ ᐃᓅᖃᑎᒌᓐᓂᕐᒥ ᐅᑉᐱᕆᔭᐅᔪᑦ ᐱᓪᓗᒋᑦ ᑕᑯᔪᓐᓇᐅᑎᑦ 
ᑐᑭᓯᐅᒪᔾᔪᑎᓂᑦ ᐊᒪᓗ ᑲᓐᖑᓇᖅᑐᓕᕆᓂᕐᒧᖅ ᐱᖁᔭᐅᔪᓂᑦ.  



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

 2025-2026 

32 

ᐊᑐᓕᖁᔨᕗᖓ ᓄᓇᕗᑦ ᒐᕙᒪᖓ ᖃᐅᔨᓴᕆᐊᖁᓕᖅᑐᒍ ᑕᒪᑐᒥᖓ. 

7.6 ᒐᕙᒪᒃᑯᓐᓄᑦ ᐱᑦᑎᐊᖅᑕᐅᓱᒋᓐᖏᑦᑐᓄᑦ ᖃᐅᔨᓴᖅᑎ 

ᓄᓇᕗᑦ ᒐᕙᒪᖃᖅᕕᑐᐊᖑᕗᖅ ᐱᑦᑎᐊᖅᑕᐅᓱᒋᓐᖏᑦᑐᓄᑦ ᖃᐅᔨᓴᖅᑎᖃᕋᓂ.  

ᓱᒻᒪᑦ ᑕᐃᒪᐃᑉᐸ? 

ᒐᕙᒪᒃᑯᓐᓄᑦ ᐱᑦᑎᐊᖅᑕᐅᓱᒋᖏᑦᑐᓄᑦ ᖃᐅᔨᓴᖅᑎ, ᐃᒻᒥᒃᑯᑦ ᐱᓕᕆᔨᐅᓪᓗᓂ ᐱᒻᒪᕆᐊᓘᔪᒥᑦ 
ᐱᓕᕆᐊᖃᖅᐸᒻᒪᑕ ᑲᓇᑕᒥ ᐊᕕᑦᑐᖅᓯᒪᓂᓕᒫᖏᓂ, ᔫᑳᓐᒥ ᐊᒻᒪᓗ ᓄᓇᑦᓯᐊᕐᒥ 
ᖃᐅᔨᒪᑦᑎᐊᑎᑦᑎᓪᓗᑎᒃ ᐊᓪᓚᕕᑦᑎᒍᑦ ᐱᑦᑎᐊᖅᑐᖃᕋᓗᐊᕐᒪᖔᖅ ᒐᕙᒪᒃᑯᑦ ᐊᐅᓚᓂᖏᓐᓂ 
ᐊᒻᒪᓗ ᓴᖅᑭᔮᖅᑎᑦᑎᓂᒃᑯᑦ ᓵᓐᖓᔭᒃᓴᒫᖑᓂᖏᓐᓂᑦ, ᐱᑦᑎᐊᕆᐊᖃᕐᓂᖏᓐᓂᑦ ᐊᒻᒪᓗ 
ᓴᖅᑭᔮᑦᑎᐊᕆᐊᖃᕐᓂᖏᓐᓂᑦ ᒐᕙᒪᒃᑯᑦ ᐊᓪᓚᕝᕕᓕᕆᓂᕆᔭᖏᑦ.  

ᓄᓇᕗᑦ ᑎᒍᓯᒋᐊᖃᖅᑐᖅ ᔫᑳᓐᒥ ᒪᓕᑦᑕᐅᓲᓂᑦ ᑕᐃᒃᑯᐊ ᑐᑭᓯᐅᒪᔾᔪᑎᓕᕆᓂᕐᒧᑦ 
ᑲᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓ ᖃᐅᔨᓴᖅᑎᐅᓯᓐᓈᕐᒪᑦ ᒐᕙᒪᒃᑯᓐᓄᑦ ᐱᑦᑎᐊᖅᑕᐅᓱᒋᖏᑦᑐᓄᑦ. 

ᐊᒻᒪᓗᑦᑕᐅᖅ, ᒐᕙᒪᒃᑯᓐᓄᑦ ᐱᑦᑎᐊᖅᑕᐅᓱᒋᓐᖏᑦᑐᓄᑦ ᖃᐅᔨᓴᖅᑎ ᐱᔭᕆᐊᑭᓪᓕᑎᕆᔪᓐᓇᕐᒪᑦ, 
ᐃᓚᖏᓐᓂᑦ, ᐊᒥᓱᐊᓘᔪᓂᑦ ᐅᕐᓂᓗᒃᓴᕈᑎᐅᕙᑦᑐᓂᑦ ᐱᔾᔪᑎᖃᖅᑐᓂᑦ ᐃᖅᑲᓇᐃᔭᖅᑎᓕᕆᓂᕐᒥᑦ. 

7.7 ᐅᑎᖅᕕᐅᒋᐊᖃᓕᖅᑐᖅ ᐱᑕᖃᓐᖏᓐᓂᖓ 
ᐱᔪᓐᓇᐅᑎᒥᑦ ᓱᖁᔨᓪᓚᕆᒍᓐᓇᓂᕐᒧᑦ  

 

ᓄᓇᕗᑦ ᐃᓱᒪᒃᓴᖅᓯᐅᕈᑎᖃᕆᐊᓕᒃ ᐱᔪᓐᓇᐅᑎᑖᖅᑎᑦᑎᓂᕐᒥᑦ ᓱᖁᔨᓪᓚᕆᒍᓐᓇᖅᓯᓗᑎᒃ 
ᑲᒥᓴᓇᐃᑦ, ᖃᐅᔨᓴᑐᐃᓐᓇᖃᑦᑕᖏᓪᓗᑎᒃ ᐊᑐᓕᖁᔭᓕᐅᑐᐃᓐᓇᖃᑦᑕᖏᓪᓗᑎᒃ ᐊᑖᒍᑦ 
ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ. 

 

8.0 ᑮᓇᐅᔭᓂᑦ ᐅᓂᒃᑳᖃᕐᓃᑦ 

ᐅᑯᐊ ᓈᓴᐅᑏᑦ 2025-26−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓃᖔᖅᑐᑦ ᓴᖅᑭᖅᑕᐅᔪᒻᒪᑕ 
ᐊᓪᓚᕝᕕᖓᑕ ᒪᓕᒐᓕᐅᖅᕕᐅᑉ, ᐊᒻᒪᓗ ᓴᖅᑭᔮᖅᑎᑎᓪᓗᑎᒃ ᑮᓇᐅᔭᐃᕈᑎᓪᓚᕆᒥᓂᐅᔪᓂᑦ 
ᑕᐃᑲᓂ ᐅᓪᓗᖏᓐᓂ. ᑖᒃᑯᐊ ᐋᖅᑭᒋᐊᖅᑕᐅᔪᓐᓇᕐᒥᔪᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂ. 

ᓯᕗᓂᕆᓛᖅᑕᑎᓐᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ, ᓴᓐᖏᓈᖅᑐᒍ ᐊᑐᓕᖁᔭᐅᕗᖅ ᑖᒃᑯᐊ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ 
ᐊᖏᖃᑎᒌᒍᑎᐅᖃᑦᑕᖁᓪᓗᒋᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᐱᓕᕆᖃᑎᖃᕐᓂᒃᑯᑦ 
ᑮᓇᐅᔭᓕᕆᔨᒃᑯᓐᓂᑦ. 

ᑭᓱᒨᓂᖓ ᐊᑐᕈᒫᕐᓂᐊᖅᑐᑦ ᐊᑐᓪᓚᕆᑦᑕᒥᓃᑦ 



ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓄᓇᕗᒻᒥ  
      ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᐃᖅᑲᓇᐃᔭᖅᑎᓪᓚᕇᑦ 
ᑮᓇᐅᔾᔭᒃᓵᖏᑦ 

266,000 238,977 

ᐊᐅᓪᓚᖃᑦᑕᓂᕐᒧᑦ ᐊᒻᒪ 
ᐃᖏᕐᕋᔪᓕᕆᓂᕐᒧᑦ 

9.000 4,442 

ᑭᓱᑐᐃᓐᓇᐃᑦ ᐊᒻᒪ ᓱᓇᒃᑯᑖᑦ 5,000 2,847 
ᓂᐅᕕᐊᒥᓃᑦ ᐱᔨᑦᑎᕋᐅᑎᑦ 15,000 44,498 
ᐱᔨᑦᑎᕋᕐᓂᕐᒧᑦ ᑳᓐᑐᕌᑦ 100,000 53,748 
ᐊᑭᓕᕆᐊᖃᓲᑦ ᐊᒻᒪᓗ 
ᐊᑭᓕᐅᑎᒥᓃᑦ 

5,000 2,325 

ᖃᕋᓴᐅᔭᕐᓄᑦ 
ᖃᕋᓴᐅᔭᓕᕆᔾᔪᑎᓄᓪᓗ 

10,000 275 

ᑲᑎᓪᓗᒋᑦ 410,000 347,112* 
 
 

*ᑲᑎᑎᖅᑕᐅᓯᒪᔪᑦ 
ᐃᓚᔭᐅᕙᓐᖏᑦᑐᑦ 

ᐱᔾᔪᑎᒋᓪᓗᒍ 
$1.00−ᒨᖅᑎᑕᐅᕙᒻᒪᑕ 

ᐊᒥᐊᒃᑯᖏᑦ  
 
 
 
 

 


